
ዋና ኣመሓዳሪ መንበረ ፓትርያርክ ብጹእ 
ኣቡነ ሉቃስ ዓሪፎም

ተጋዳላይ መስዑድ እድሪስ ተሰዊኡ

ኣብ ኢጣልያ፡ ኩዌትን ኦስትርያን፡ ኣብ ህሉው 
ኩነታት ዘተኰረ ሰሚናራት ተኻዪዱ

ኣብ ኢጣልያ፡ ኩዌትን 
ኦስትርያን ዝነብሩ 
ኤርትራውያን፡ ኣብ ህሉው 
ኩነታት ዘተኰረ ህዝባዊ 
ሰሚናራት ኣካዪዶም።

ኣብ ኢጣልያ ብ1 ሕዳር ኣብ 
ዝተኻየደ ሰሚናራት፡ ጠቕላሊ 
ቈንስል ኣቶ ተኽለሰንበት 
ኢማም ኣብ ካታንያ፣ ሓላፊ 
ህዝባዊ ጉዳያት ኣቶ ግርማይ 
ሃብተሚካኤል ኣብ ፔስካራ፣ 
ምኽትል ኣቦ-መንበር ሃገራዊ 
ሽማግለ ኢጣልያ ድማ ኣብ ፊረንሰ 
ተረኺቦም፡ ኣብ ከባቢናን ዞባናን 

ተኸሲቱ ብዛዕባ ዘሎ ፖለቲካውን 
ጸጥታውን ኩነታት ሰፊሕ መግለጺ 

ሂቦም።

ተሳተፍቲ ብወገኖም፡ ኣብ ጎኒ ሃገሮም 
ህዝቦምን መንግስቶምን ብምዃን 
መኸተኦም ከምዘሐይሉ ብምግላጽ፡ 
ኩሉ ካብኦም ዝሕተት ንምምላእ 
ድሉዋት ምህላዎም ኣረጋጊጾም።

ብ6 ሕዳር ኣብ ኩዌት ኣብ ዝተኻየደ 
ሰሚናር ድማ፡ ፈጻሚ ጉዳያት ኤምባሲ 
ኤርትራ ኣቶ ሑመድ ያሕያ ሓሊን 
ሓላፊ ምምሕዳርን ፋይናንስን ኣቶ 
ሳይሞን ተኽለሰንበትን፡ ብዛዕባ ህሉው 
ኩነታት ሃገርናን ዞባናን ኣመልኪቶም 
መብርሂ ኣቕሪቦም።
እዚ ከም’ዚ’ሉ እንከሎ፡ ማሕበረኮም 

ኤርትራውያን ነበርቲ ከተማ ቬና - 
ኦስትርያ ብ7 ሕዳር ኣብ ዝወደብዎ 
ህዝባዊ ሰሚናር፡ ልኡላውነትን 
ግዝኣታዊ ሓድነትን ኤርትራ 
ንምውሓስ ዘለዎም ድሉውነት 
ብምርግጋጽ፡ መደባት ሃገራዊ መኸተ 
ንምዕዛዝ ሰለስተ ነጥብታት ዝሓዘ 
ውሳነታት ኣሕሊፎም።

ኣብ ህይወት ኣብ ህይወት 
ዘሎ ቃልሲዘሎ ቃልሲ

ኢጣልያኢጣልያ

ኩዌትኩዌት

ዋና ኣመሓዳሪ 
መንበረ ፓትርያርክ፡ 
ኣባል ቅዱስ ሲኖዶስ 
ኦርቶዶክስ ተዋህዶ 
ቤተ -ክርስትያን 
ኤርትራን ሊቀ ጳጳስ 
ሃገረ ስብከት ደቡብ 
- ዓዲቐይሕን 
ብጹእ ኣቡነ ሉቃስ፡ 
ናብ 9 ሕዳር ኣብ 
ዘውግሐ ለይቲ፡ 
ኣብ መበል 94 
ዓመት ዕድመኦም 
ብሕማም ዓሪፎም።  

ቅዱስ ሲኖዶስ 
ኦርቶዶክስ ተዋህዶ 
ቤተ -ክርስትያን 
ኤርትራ፡ ብዕረፍቲ 
ብጹእ ኣቡነ ሉቃስ ዝተሰመዖ መሪር ሓዘን እናገለጸ፡ ስነ-ስርዓት 
ፍትሓትን ቀብርን ናይ መወዳእታ ፈነወን ረቡዕ 11 ሕዳር ንግሆ 
ኣብ ቤተ-ክርስትያን ርእሰ-ኣድባራት ደብረጽዮን ቅድስቲ ማርያም 
ድሕሪ ምብጽሑ፡ ስነ-ስርዓት ቀብሮም ንጽባሒቱ ሓሙስ 12 ሕዳር 
ኣብ ገዳም ኣቡነ-ሊባኖስ ሃም ኣብ ቅዳሴ ከምዝፍጸም ይሕብር።

በዚ ኣጋጣሚ፡ ሚኒስተራት ዝርከብዎም ላዕለዎት ሰበ-ስልጣን 
መንግስትን ግንባርን፡ መራሕቲ ሃይማኖት፡ ከምኡ’ውን ኣብ ኤርትራ 
ዝመደበሮም ዲፕሎማሰኛታት ናይ ሓዘን መግለጺ ክታሞም ንኸንብሩ፡ 
ሎሚ ሰሉስ ካብ ሰዓት 9፡00 ቅድሚ-ቐትሪ ክሳብ ሰዓት 5፡00 ድሕሪ-
ቐትሪ ኣብ ቀጽሪ ቤት-ጽሕፈት መንበረ ፓትርያርክ ናይ ሓዘን ዳስ 
ተተኺሉ ከምዘሎ፡ ቅዱስ ሲኖዶስ ብተወሳኺ ይገልጽ።

ኣባል ምምሕዳር ዞባ ጋሽ-ባርካ - ገዲም 
ተጋዳላይ መስዑድ እድሪስ መሓመድ፡ 
ኣብ መበል 80 ዓመት ዕድመኡ ብ7 
ሕዳር ብሕማም ተሰዊኡ።

ብ15 ሕዳር 1965 ናብ መሳርዕ 
ተጋድሎ ሓርነት ኤርትራ ዝተሰለፈን 
ኣብ 1970 ናብ ህዝባዊ ሓይልታት 
ሓርነት ኤርትራ ዝተጸንበረን ተጋዳላይ 
መስዑድ፡ ኣብ እዋን ሓርነታዊ ቃልሲ 
ኣብ ተዋጋኢ ሰራዊት፡ ማሕበራዊ ጉዳይን 
ህዝባዊ ምምሕዳርን፣ ድሕሪ ናጽነት ድማ 
ኣብ ሚኒስትሪ ዞባዊ ምምሕዳራት፡ ቤት-
ጽሕፈት ካዳስተር ዞባ ዓንሰባ፡ ከምኡ’ውን 
ጨንፈር ሚኒስትሪ ንግዲን ኢንዱስትሪን 
ዞባ ዓንሰባ፡ ብዝተፈላለየ ጽፍሕታት ሓላፍነት ንሃገሩን ህዝቡን ብተወፋይነት ዘገልገለ ሓርበኛ’ዩ።

ስዉእ ተጋዳላይ መስዑድ እድሪስ፡ ብዓል-ሓዳርን ኣቦ ሸውዓተ ደቅን’ዩ።

ሰነ-ስርዓት ቀብሩ ድማ፡ ብ8 ሕዳር ሰዓት 12፡00 ፍርቂ መዓልቲ ኣብ መካነ-መቓብር 
ሓርበኛታት ከረን ተፈጺሙ።

ምምሕዳር ዞባ ጋሽ ባርካ፡ ብመስዋእቲ ገዲም ተጋዳላይ መስዑድ እድሪስ መሓመድ ዝተሰመዖ 
መሪር ሓዘን እናገለጸ፡ ንስድራቤቱ፡ መቓልስቱን መሳርሕቱን “ጽንዓት ይሃብኩም” ይብል።

ኣፍዓበት - ውጽኢት ሃገራዊ መርመራ 8ይ ክፍሊ 
ንምምሕያሽ ተዘትዩ

 ኣብ ንኡስ ዞባ ኣፍዓበት፡ 
ውጽኢት ሃገራዊ መርመራ 8ይ 
ክፍሊ ንምምሕያሽ ዝዓለመ ዘተ፡ 
ብ7 ሕዳር ተኻዪዱ።

 ኣብ’ቲ ሓለፍቲ ምምሕዳር 
ንኡስ ዞባ፡ ጨናፍር ሚኒስትሪታት፡ 
ሱፐርቫዘራትን ርእሰ-መምህራን  
ዝተሳተፍዎ ዘተ፡ ሓላፊ ቤት-
ጽሕፈት ትምህርቲ ኣብ’ቲ ን/ዞባ 
መምህር ሙሳ ኣድም ኣብ ዘስመዖ 
ቃል፡ ብልጫታት ብምዕቃብ 

ንዝበለጸ ውጽኢት ክስራሕ ተላብዩ።
ሓላፊ ስነ-ምምህርና መምህር 
ኣሕመድ ኣብር ኣብ ዘቕረቦ 
ጸብጻብ፡ ኣብ ዓመተ-ትምህርቲ 
2025/2026 ዝተመዝገበ መጠን 
ምሕላፍ ካብ’ቲ ናይ ቅድሚኡ 
ዓመት ከምዝነከየ ብምጥቃስ፡ 
ነዚ ንምምሕያሽ ዝወጸ መደባት 
ንምዕዋት፡ ርእሰ-መምህራን ቀላሲ 
ተራኦም ክጻወቱ ጸዊዑ።

ተሳተፍቲ ብወገኖም፡ ኣብ መደባት 

ዓመተ-ትምህርቲ 2027 ዘትዮም።

ኣመሓዳሪ ን/ዞባ ኣፍዓበት ኣቶ 
ኣሕመድ መሓመድኑር ረጀብ 
ኣብ ዘስመዖ መዛዘሚ ቃል፡ ጠንቂ 
ምትራፍን ትሑት ውጽኢትን 
ብግቡእ ተለልዩ ፍታሕ ንኽርከብ፡ 
ኣብያተ-ትምህርቲ ምስ ወለዲ 
ጥቡቕ ዝምድና ክፈጥራ ተላብዩ።

ኣብ ን/ዞባ ኣፍዓበት 17 ናይ 
ማእከላይ ደረጃ ኣብያተ-ትምህርቲ 
ኣለዋ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ድባርዋ - ምህርቲ ብወፈራ ይእከብ ኣሎ
ኣብ ንኡስ ዞባ ድባርዋ፡ ምህርቲ ካብ 

ጸያቕ ማዕጺድ ንምድሓን፡ ካብ 29 
ጥቅምቲ ጀሚሩ ብወፈራታት ተመሃሮ 
ይእከብ ከምዘሎ፡ ወኪል ኤሪና ሓቢሩ።

እቲ መደብ፡ ኣብ መምሕዳራት 
ከባቢ መረብ፡ ገዛ-ላምዛ፡ ዓዲ-ገዳ፡ ዓዲ-
በዝሓንስ፡ ኣማድር፡ ዓዲ-ሎጎ፡ ተራ-
እምኒ፡ ሽከቲ፡ ደቂ-ጹንዓ፡ ክሳድ-ዳዕሮ፡ 
ገርጠጢ፡ ዓዲ-ቀ ተኹላ፡ ተማጅላ፡ 
ዓደብዛገ፡ ዛውል፡ ዓዲ-ሸረፈቶ፡ ዓዲ-

ገብራይ፡ ኣዛይሐ፡ ዓዲ-ኩብሎ፡ እላባን 
ዓዲ-ፈለስቲን’ዩ ዝካየድ ዘሎ።

ሓላፊ ሕርሻ ኣብ’ቲ ንኡስ ዞባ ኣቶ 
ግርማይ ተስፋሚካኤል ኣብ ዝሃቦ 
ሓበሬታ፡ ሎሚ ዓመት ካብ ዝተሓርሰ 
ኣስታት 24 ሽሕ ሄክታር፡ 19,124 
ሄክታር ኣእካል፡ 3,840 ሄክታር 
ጥረታት፡ 260 ሄክታር ናይ ቅብኢ 
ኣዝርእቲ፡ 320 ሄክታር ድማ 
መሸላ ጽግኢ ከምእተዘርአ ብምግላጽ፡ 

ሓረስቶት ዝርካቡ ምህርቶም ንምእካብ 
ክቀላጠፉን መግቢ እንስሳታት ብግቡእ 
ከመሓድሩን ተላብዩ።

ወፋሮ ንኤሪና ኣብ ዝሃብዎ ሓበሬታ፡ 
ንስድራ ስዉኣትን ኣባላት ሓይልታት 
ምክልኻልን ምሕጋዝ ሃገራዊ ግቡእ 
ከምዝዀነ ብምጥቃስ፡ እቲ ጎኒ-ጎኒ 
ትምህርቶም ዝዓምዎ ዘለዉ ስራሕ፡ 
ክብሪታት ዘስርጽ ኣገዳሲ መደብ 
ከምዝዀነ ገሊጾም።

ሻምብቆ - ንኣገዳስነት ተኽሊ ካሳቫ ዝምልከት 
ኣስተምህሮ ተዋሂቡ

ሚኒስትሪ ሕርሻ፡ “ውሑስን መኣዛውን 
መግቢ ንኹሉ ኣብ ኩሉ” ዝብል ሸቶ 
ንምውቃዕ ብዘካይዶ ዘሎ ጻዕሪ፡ ኣብ ንኡስ 
ዞባ ሻንብቆ ኣብ ኣገዳስነትን ረብሓታትን 
ተኽሊ ካሳቫ ዘተኰረ ኣስተምህሮ፡ 
ንሓረስቶትን ሰብ-ሞያ ሕርሻን ተዋሂቡ።

ኣብ’ቲ ብምውህሃድ ሃገራዊ ትካል 
ምርምር ሕርሻ ሓልሓለን ማእከል ሕርሻዊ 
ምርምር ሻምብቆን ተወዲቡ ብ1 ሕዳር 
ዝተዋህበ ኣስተምህሮ፡ ሓላፊ ሕርሻዊ 
ምርምር ኣብ ንኡስ ዞባ ሻምብቆ ኣቶ 
መለስ ገብረእግዚኣብሄር፡ ተኽሊ ካሳቫ 
ሕማማትን ደርቅን ናይ ምጽዋር ዓቕሚ 

ዘለዎ፣ ንመግቢ ሰብን እንስሳታትን ዘገልግል 
ከምዝዀነ ብምጥቃስ፡ ሓረስቶት ብስፍሓት 
ከልምዕዎ ኣተሓሳሲቡ።

ኣብ ሃገራዊ ትካል ምርምር ሕርሻ 
ሓልሓለ ሓላፊት ኣሃዱ ስነ-መግቢ ወ/ሮ 
ጽንዓት ብርሃነ ብወገና፡ ካሳቫ ሓደ ካብ’ቶም 
ጥዕናውን ቁጠባውን ረብሓታቶም ተራእዩ 
ዝተኣታተዉ ዘይመበቈላውያን ኣትክልቲ 
ከምዝዀነ ብምሕባር፡ ሓረስቶት ብሓፈሻ 
ኣልማዕቲ ጀራዲን ድማ ብፍላይ ኣካል 
ሕርሻዊ ምህርቶም ክገብርዎ መኺራ።

ዋና ዳይረክተር ሃገራዊ ትካል ሕርሻዊ 
ምርምር ኣቶ ጸጋይ ብርሃነ ድማ፡ ተኽሊ 

ካሳቫ ውሱናት ሓረስቶት ብዝገበርዎ 
ፈተነን ብምርምራዊ ስራሕን ብቐሊሉ 
ክለምዕ ዝኽእል ተኽሊ ምዃኑ 
ከምእተረጋገጸ፣ እቲ ኣስተምህሮ ድማ 
ብዝሰፍሐ ንምትእትታዉ ዝዓለመ ምዃኑ 
ሓቢሩ።

ኣብ መወዳእታ፡ ወኪል ምምሕዳር 
ንኡስ ዞባ ሻምብቆ ኣቶ ታረቀ ኣባይ፡ እቲ 
ኣስተምህሮ ንኣገዳስነትን ረብሓታትን ካሳቫ 
ኣጉሊሑ፡ ብዝሰፍሐ ክተኣታቶ ዘተባብዕ 
ምዃኑ ገሊጹ።

ዓዲ ቐይሕ - 260 ሽሕ ናቕፋ 
ደገፍ ንስድራ ስዉኣት ተዓዲሉ

ኣብ ንኡስ ዞባ ዓዲቐይሕ፡ 
ሰራሕተኛታት ዝተፈላለያ ትካላትን 
ነበርቲ ምምሕዳራት ከባብን 
ዘዋጽእዎ 260 ሽሕ ናቕፋ፡ ብ5 
ሕዳር ን52 ስድራ ስዉኣት 
ተዓዲሉ።

እቲ ደገፍ፡ 146 ሽሕ ናቕፋ ካብ 
ሲቪል ሰራሕተኛታት መንግስቲ፡ 
ህግደፍ፡ ኢሚግረሽንን ዜግነትን፡ 
ፖሊስ፡ ኣገልግሎት ማእሰርትን 
ተሃድሶን፡ ውሽጣዊ ጸጥታ፡ 
ማሕበራትን ሰብ-መዚ ትካላትን፣ 
114 ሽሕ ናቕፋ ድማ ካብ ነበርቲ 
21 ምምሕዳራት ከባቢ ዝተዋጽአ 
ኰይኑ፡ ንነፍሲ-ወከፍ ስድራ 5 ሽሕ 
ናቕፋ ከምእተዋህበ፡ ወኪል ኤሪና 
ሓቢራ።

ዘይናቱ ዝደሊ፡ ከም ሳእኒ ይበሊ!

ርእሰ-ዓንቀጽርእሰ-ዓንቀጽ

ኣብ መፋርቕ መበል 20 ክፍለ-ዘመን፡ ኣብ ትሕቲ ኤውሮጳዊ መግዛእቲ 
ዝነበራ ሃገራት ኣፍሪቃ ናጽነተን ክረኽባ ከለዋ፡ እዚ ሃገራውን ሰብኣውን 
መሰረታዊ መሰል’ዚ፡ ነታ ኣብ ትሕቲ መግዛእቲ ጥልያን ዝነበረት ኤርትራ፡ 
ብሰንኪ ኣብ ምብግጋስ ዝሑል ኲናት ናይ ዝተኸሰተ ጂኦ-ፖሎቲካዊ 
ቁርቊስ ኪዳናት ርእሰ-ሓይላን ተሓሪምዋ’ዩ። ንብዓል ነጎዳ ብሓዊ ደብሶ 
ከምዝበሃል፡ ኣንጻር’ቲ ብዘየወላውል ዝተገልጸ ምርጫ ህዝባ፡ ኤርትራ 
ብጉልባብ ፈደረሽን ኣብ ትሕቲ ዘውዳዊ ስርዓት ኢትዮጵያ ክትቊረን’ያ 
ተፈሪዳ። 

ኣብ’ቲ ግዜ’ቲ፡ ሓርበኛ ኣቦና ሼኽ ኢብራሂም ሱልጣን፡ “ኤርትራ ናጽነታ 
ከይረኸበት፡ ዞባ ቀርኒ ኣፍሪቃ ሰላም ክረክብ ማለት ዘበት’ዩ” ብምባል፡ 
ብውሑዳትን ንጹራትን ቃላት ንማሕበረሰብ ዓለም፡ ነቲ ክስዕብ ዝኽእል 
ነውጽን ምልዕዓልን ብኣግኡ ተነብዮምን ኣጠንቂቖምን ነይሮም’ዮም። ህዝቢ 
ኤርትራ፡ ነቲ ብዓሎቕን ዓመጽን ዝተነፍጎ ናጽነቱን ልኡላውነቱን፡ ብደሙ 
ከምዘረጋግጾ ዝእምት - ዘየሻሙ ትንቢት። 

ኤርትራ ብረዚን መስዋእቲ ኣብ ግንቦት 1991 ናጽነታ ምስ ኣረጋገጸት፡ 
ክሳብ ዳግማይ ድጉል ደግሲ ዝኽሰት፡ ኣብ ዞባና ዝነበረ ናይ ሰላም፡ ርግኣት፡ 
ሽርክነትን ምዕባለን ሃዋህው ናይ ትማሊ ህያው ተዘክሮ’ዩ።

ኣብ ዝሓለፈ ኣስታት 80 ዓመታት ኣብ ቀርኒ ኣፍሪቃ ዝተራእየ 
ዘይርጉእነትን ቅልውላዋትን እምበኣር፡ ፍረ ናይ’ቲ ርእሰ-ሓያላን ሃገራትን 
መጋበርያታቶም ገዛእቲ ስርዓታት ኢትዮጵያን ንዓመታት ዝተኸተልዎ ጂኦ-
ፖሎቲካዊ ጎነጽ’ዩ። ኣብ’ዚ እዋን’ዚ ኣብ ከባቢና ቀርኒ ኣፍሪቃ - እንተላይ 
ኣብ ውሽጢ ኢትዮጵያ - ንርእዮ ዘለና ወተሃደራዊ ግጭታት፡ ጎነጽን 
ምጉብዕባዕን’ውን ናቱ መቐጸልታ’ዩ።

ሰልፊ ብልጽግና ንኣህጉራዊ ውዕላትን ሕግን ብቅሉዕ ብምጥሓስ፡ ብምኽንያት 
“ስትራተጅያዊ ኣገዳስነት” ወይ “ቁጠባዊ ረብሓ” ዝብሎ፡ ንልኡላዊ ማያዊ 
ግዝኣት ኤርትራ “ብውዲ ወይ ብግዲ” ንምቊጽጻር ዘካይዶ ዘሎ ጽዑቕ 
ምንቅስቓሳት፡ ንኣህጉራዊ ሕጊ፡ ቻርተር ሕቡራት ሃገራት፡ ውሳነ ኣፍሪቃዊ 
ሕብረት፡ ከምኡ’ውን ንዶባት ኣፍሪቃን ውዕላቱን ኣብ ሓደጋ ዘእቱ’ዩ። 
ኤርትራ ልኡላውነታ ንምሕላው እትገብሮ መኸተ ድማ፡ ሃገራት ኣፍሪቃ 
ዝቘማሉ መሰረታዊ መትከላት ንምክልኻል’ዩ።

ልኡላውነት፡ ናጽነትን ግዝኣታዊ ሓድነትን ሃገረ ኤርትራ ዘየማጉት፡ 
ዘይግሃስን ፍጹምን’ዩ። ብኣንጻር’ቲ ዘሎ ቀጻሊ ምትኹታዅን ዘንቀደ 
ዘመተን ድማ፡ መንግስቲ ኤርትራ ስትራተጂ ልዑል ትዕግስትን ግትኣተ-
ነብስን ክኽተል ጸኒሑ’ሎ። 

ኤርትራ፡ ኣብ መሰረታውያን ዓንድታት ልኡላውነትን ግዝኣታዊ ሓድነትን 
እዉጅ መርገጺ’ዩ ዘለዋ። ከም’ቲ ክቡር ፕረዚደንት ኢሳይያስ ኣፈወርቂ ኣብ 
ወርሒ ግንቦት 1998 ብዘየወላውል ቃላት ዝገለጾ፡ መርገጺ ኤርትራ “ናትና 
ኣይንህብን፡ ዘይናትና ኣይንደልን” ኣብ ዝብል ኣምር ዝተሰረተ’ዩ። 

ኤርትራ፡ ንሰላም ዘለዋ ድሉውነት ኣብ ቦታኡ ኰይኑ፡ ኣብ ልኡላውነታን 
ግዝኣታዊ ሓድነታን፡ ኣብ ትሕቲ ዝኾነ ይኹን ኩነታት - ብቅድመ-ኩነትን 
ጎነጻዊ ምፍርራሕን ሕድገት ይኹን ዘተ ኣይትገብርን። ካብ’ቲ ንዘይናቱ 
ብምውራር ንዞባና ናብ ተወሳኺ ቅልውላው ክሸምም ዝህንደድ ዘሎ ዕብዳን 
ስርዓት ብልጽግና፡ ልኡላውነታን ግዝኣታዊ ሓድነታን ንምክልኻል ድማ፡ 
ኣህጉራዊ ሕጊ ዝህባ ዘይንፈግ መሰል ኣለዋ።

ሎሚ ኣብ ERI-TV
ሰዓት	    መደብ

10፡15   ብሚኒስትሪ ትምህርቲ 	
	  ዝዳሎ ኣካዳሚያዊ መደብ
11፡45	  ደርፊ
12፡00	  ሃገራዊ መዝሙር
12፡05	  ዓለም ስነ ጥበብ
12፡30	  ዜና (ትግርኛ)
12፡50	  ዜና ስፖርት
12፡55	  መደብ መኣዝን ልምዓት
13፡30	  ዜና (ዓረብ)
13፡45	  ለሰ ስፖርት
15፡15	  ዳህሰሳ ሕትመት
15፡30	  ብሚኒስትሪ ትምህርቲ 	

	  ዝዳሎ  ኣካዳሚያዊ መደብ
17፡00	  ዜና (ትግርኛ) 
17፡15	  ደርፊ
17፡30	  ዜና (ዓረብ)
17፡45	  ዶክተራት ኣብ ስትድዮ
18፡25	  ሰሙናዊ ፍጻመታት 	

	  ስፖርት
19፡10	  ከዋኽብቲ ስፖርት
19፡25	  ሃሎ ቈልዑ
20፡00	  ዜና (ትግረ)
20፡15	  መደብ ሄራር    
21፡00	  ዜና (ትግርኛ)
21፡25	  ፊልም እንዳ ዝማም
22፡00	  ዜና (ዓረብ)
22፡15	  መደብ 
22፡30	  ዜና (እንግሊዝ)

ኣመሓዳሪ ን/ዞባ ዓዲቐይሕ ኣቶ 
ሃብታይ ተስፋዝጊ ኣብ ዘስመዖ 
ቃል፡ እቲ ዝተገብረ ደገፍ ረዚን 
መልእኽቲ ከምዘለዎ ብምጥቃስ፡ 
ብዝበለጸ ንኽስራሓሉ ተራ 
ኣመሓደርቲ ከባቢ ክዓዝዝ ጸዊዑ።

መራሕቲ ሃይማኖት ብወገኖም፡ 
ኣብ ጎድኒ ስድራ ስዉኣት ምዃን 
ናይ ሕልና ዕረፍቲ ዝህብ ከምዝኾነ 
ብምግላጽ፡ ኩሉ ዜጋ ክስዕቦ 
ተላብዮም።

ኣብ ዝሓለፈ ወርሒ ሰነ፡ ብኮለጅ 
ትምህርትን ስነ-ቋንቋን ዓዲ-ቐይሕ 
ዝተዋጽአ 60 ሽሕ ናቕፋ፡ ን30 
ስድራ ስዉኣት ከምእተኸፋፈለ 
ዝዝከር’ዩ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ኣእምሮኣዊ ምዝንባል
ኣእምሮና ኣብ ደረጃ ዕብየቱ 

ካብቲ ዝግብኦ ዓቕሚ ምስ ዝጎድል፡ 
ኣእምሮኣዊ ምዝንባል (intellectual disa-
ability) ኣጋጢሙ ክንብሎ ንኽእል። 
እቲ ደረጃ ዕብየት ናይ ኣእምሮ - ኣብ 
ዘርእዮ ብልሒ፡ ሓደስቲ ነገራት ኣብ 
ምምሃርን ምርዳእን፡ ከምኡ’ውን 
ዕለታዊ ንጥፈታት ንዝካየድ ኣብ ዘድሊ 
ጥበብ/ ክእለት እዩ ዝምርኮስ። ጽልዋ 
ናይ ኣእምሮኣዊ ምዝንባል ብዝሰፍሐ 
መንገዱ ክፈላለ ይኽእል እዩ። ገለ 
ግዳያት ናይዚ ጸገም ዘርእይዎ ጽልዋ 
ንኡስ ኮይኑ፡ ብዘይ ናይ ሰብ ሓገዝ 
ባዕሎም ንጥፈታቶም ከካይዱ ዝኽእሉ 
እዮም። ገሊኦም ድማ እቲ ዘውርደሎም 
ጽልዋ ኣዝዩ ግዙፍ ብምዃኑ፡ ዕምሮም 
መመላእታ ብዘይ ናይ ካልኦት ሰባት 
ሓገዝ ፈጺሞም ክነብሩ ዝኽእሉ 
ኣይኮኑን። 

  ኣእምሮኣዊ ምዝንባል፡ ሓደ ሰብ 22 
ዓመት ቅድሚ ምርጋጹ ኣብ ዘሎ ዝኾነ 
ዕድመ ክርአ ይኽእል። ዋላ’ውን እቲ 
ህጻን ቅድሚ ምውላዱ። 
  ሓደ ህጻን ኣእምሮኣዊ ምዝንባል 

እንተጋጢምዎ፡ ኣእምሮኡ ግቡእ ደረጃ 
ዕብየት ኣየርእን። ወይ ኣእምሮኡ ኣብ 
ገለ ክፋሉ መጉዳእቲ ወሪድዎ ክኸውን 
ይኽእል። ከም ሳዕቤኑ ሓንጎሉ፡ ኣብ 
ደረጃ ብልሒ ከምኡ’ውን ነገራት ኣብ 
ምርዓም (adaptive) በቲ ዝድለ መጠን 
ክነጥፍ ኣይክእልን። ኣብ ማሕበራዊ 
ንጥፈትን ሓፈሻዊ ርድኢትን ሕጽረት 
ስለ ዘስዕብ፡ ጠንቂ ተነጽሎ ይኸውን። 
ከምዚ ዓይነት ጸገም ዘለዎም ሰባት፡ 
ሓዲሽ ነገር ክርድኡ/ ክመሃሩ ዝኽእሉ’ኳ 
እንተኾኑ፡ ካብቲ ንቡር ሰብ ግና ብዙሕ 
ግዜ ይወስደሎም። 

ኣእምሮኣዊ ምዝንባል ልሙድ ተርእዮ ኣእምሮኣዊ ምዝንባል ልሙድ ተርእዮ 
ድዩ፧ድዩ፧

  ኣምሮኣዊ ምዝንባል ዘይልሙድ 
ተርእዮ’ኳ እንተኾነ ብደረጃ ዓለም 
እናሰፍሐ ይኸይድ ከም ዘሎ ይንገር። 
ካብ ህዝቢ ዓለም ካብ 1 ክሳብ 3 
ሚእታዊት (ማለት 200 ሚልዮን) ሰባት 
ግዳይ ክገብር እንከሎ፡ ካብ ኣብ ደቂ 
ኣንስትዮ ዝያዳ ኣብ ደቂ ተባዕትዮ 
ይርአ።
  ምልክታት ኣእምሮኣዊ ምዝንባል ኣብ 

እኩብ ናይ ዝተፈላለየ ክእለት ነርእዮ 
ጸገማት ዝተሓጽረ ኮይኑ፡ ንትምህርታዊ 
ክእለት፡ ማሕበራዊ ክእለት ከምኡ’ውን 
ዘቤታዊ ክእለት የጠቓልል። 

ምስ ብልሒ ዝተኣሳሰር ምልክት ምስ ብልሒ ዝተኣሳሰር ምልክት 

  ‘ብልሒ’ ምስ ኣብ ከባቢኻን 
ኣብ መላእ ዓለምን ምስ ዘሎ ነገራት 
ክትረዳዳእ ዝገብር ኣምር እዩ። ካብ 
ባህላዊ ኣነባብራን ቋንቋን ሓሊፉ፡ ብስነ 
ሕሳብን ኣእምሮኣዊ ብልሒ (IQ) 
ብዝወሃብ መምዘኒታት ይልካዕ። ምስ 
ብልሒ ዝተኣሳሰር ምልክት ኣእምሮኣዊ 
ምዝንባል ማለት ነዞም ስዒቦም 
ተዘርዚዎም ዘለዉ ነጥብታት ምህላው 
ማለት እዩ።
• ሓዲሽ ነገር ክትመሃር ወይ ክትርዳእ 

ምድንጓያት ምርኣይ። እዚ ኣብ 
ትምህርቲ ወይ ኣብ ዕለታዊ ንጥፈታትካ 
ኣብ ዘጋጥመካ ነገር ክኸውን ይኽእል። 

• ኣብ ፍጥነት ምምባብ ጽሑፍ 
ዝሑል ምዃን። 
• ርትዓዊ ኣተሓሳስባ ወይ ምኽንያት 

ኣብ ምቕራብ ክትጽገም ምርኣይ። 
• ቆራጽን ወሳንን ክትከውን 

ዘይምኽኣል። 
• ዘጋጥመካ ጸገማት ኣብ ምፍታሕን 

ዝሓሸ መንገዲ ኣብ ምንዳይን ቅልጡፍ 
ዘይምዃን። 
• ነገራት ክተድህበሎም ዘይምኽኣል። 
ልዕበታዊ ባህሪ (Adaptive behavior)
  ልዕበታዊ ባህሪ፡ ምስ ከባቢኻ ዝሳነ 

ጥበብ እናፈጠርካ ነብስኻ ክኢልካ 
ክትነብር ዝገብር ክእለት እዩ። እዞም 
ስዒቦም ተዘርዚሮም ዘለዉ ጠባያት፡ ኣብ 
ልዕበታዊ ባህሪ ጸገም ከም ዘሎ ዘርእዩ 
እዮም።   
• ኣብ ምጥቃም ዓይኒ ምድሪን 

ነፍሰ-ንጽሕናን ምድንጓይ ምርኣይ። 
እዚ ነብስኻ ምሕጻብ፡ ክዳንካ ብግቡእ 
ዘይምኽዳን ወዘተ ከጠቓልል ይኽእል። 
• ኣብ ማሕበራዊ ዕብየት ድኻም 

ምርኣይ። 
• ዘይትፈልጦ ጋሻ ሃንደበት ክገጥመካ 

እንከሎ፡ ዘይምፍራሕን ሰገጥ ናይ ምባል 
ስምዒት ዘይምርኣይን። 
• ዓቢኻ እንከለኻ፡ ኣብ ምጥቃም ዓይኒ 

ምድሪ ይኹን ምሕጻብ ሰብነት ብዘይ 
ሕንከት ሓገዝ ናይ ኣባላት ስድራኻ 
ምሕታት።
• ስራሕ ገዛ ይኹን ካልኦት ብባህሪ 

ምስ ግዜ እናመለኽናዮም ንኸይድ 
ልሙዳት ጥበባት ቀልጢፍና ክንሕዞም 
ዘይምኽኣል። 
• ግዜ ናይ ምልካዕ ኣምርን ገንዘብ 

ኣለሊኻ ክትፈቕዶም ዘይምኻኣልን 
ጸገም።
• ኣብ ሕክምናዊ ቆጸራን ሰዓታት 

ምውሳድ መድሃኒትን ምሉእ ብምሉእ 
ኣብ ሓገዝ ካልኦት ሰባት ምውዳቕ። 
• ዶባት ናይቲ ትነብረሉ ባህልን 

ማሕበራዊ ልምድታትን ክተለልዮ 
ዘይምኽኣል።   

ኣእምሮኣዊ ምዝንባል ዘለዎም ህጻናት ኣእምሮኣዊ ምዝንባል ዘለዎም ህጻናት 
ዘርእይዎ ምልክታት ዘርእይዎ ምልክታት 

• ድኽመት ኣብ ኣእምሮኣዊ ብልሒ 
(IQ)፡
• ካብ ካልኦት ህጻናት ደንጉዩ ኮፍ 

ምባል፡ ምንፍሓዅን ብእግሪ ምጉዓዝን፡
• ብግቡእ ክምሃርን ክዛረብን 

ዘይምኽኣል፡
•  ብቐሊሉ ነገራት ዘይምዝካር፡
• ነገራት ከስዕብዎ ዝኽእሉ ሳዕቤን 

ኣቐዲሙ ከገናዝብ ዘይምኽኣል፡
• ብግቡእ ዘይምሕሳብን ምስትብሃልን፡
• ዘርእዮ ዕሸላዊ ጠባይ ምስ ዕድመኡ 

ዘይሳነ ምዃን፡
• ህንጡይነት ዘይምህላው፡
  ሓደ ህጻን ኣእምሮኣዊ ምዝንባል 

እንተለዎ ገለ ካብ’ዞም ዝስዕቡ ጠባያት 
የንጸባርቕ፦
• ዓመጽ/ ንግርምና (aggression)፡
• ጽግዕተኛነት (dependency)፡
• ኣድህቦ ናይ ምስራቕ ጠባይ፡
• ምሕንጋድ፡

ደረጃታት ኣእምሮኣዊ ምዝንባልደረጃታት ኣእምሮኣዊ ምዝንባል
ልኡም ኣእምሮኣዊ ምዝንባልልኡም ኣእምሮኣዊ ምዝንባል

  ገለ ካብቶም ምልክታቱ፦
- ምዝራብ ክትመሃር ነዊሕ ግዜ 

ምውሳድ፡ ምስ ፈለጥካ ግና ብግቡእ 
ክትዛረብ ምኽኣልን ምድላይን፡
- እናዓበኻ ብዝኸድካሉ እዋን፡ ነብስኻ 

ንምእላይ ምሉእ ነጻነት ክህልወካ 
ምርኣይ፡ 
- ናይ ምንባብን ምጽሓፍን ጸገም 

ምህላው፡
- ማሕበራዊ ዘይብሱልነት (social im-

maturity) ምርኣይ፡
- ኣብ መርዓን ምምራሕ ስድራን 

ሓላፍነታዊ ካብ ምዃን ዘርሕቕ ጸገማት 
ብብዝሒ ምርኣይ፡
- ትውንኖ ደረጃ ብልሒ ኣእምሮ ካብ 

50 ክሳብ 69 ኣብ ዘሎ መቓን ምዃን። 
ምጡን ኣእምሮኣዊ ምዝንባል

  ኣብ ምጡን ኣእምሮኣዊ ምዝንባል ኣብ ምጡን ኣእምሮኣዊ ምዝንባል 
ዝርከብ ህጻን ዘርእዮም ምልክታት፦ዝርከብ ህጻን ዘርእዮም ምልክታት፦

- ኣብ ኣረዳድኣን ኣጠቓቕማ ቋንቋን 
ክዝሕትል ምርኣይ፡
- ምስ ሰባት ክዘራረብ ምጽጋም፡
- መሰረታውያን ናይ ምንባብ፡ 

ምጽሓፍን ምፍቃድን ክእለት ጥራይ 
ምውናን፡
- በይኑ ክጸንሕ ወይ ክነብር ፈጺሙ 

ዘይምኽኣል፡
- ኣብ ዝተፈላለዩ ማሕበራዊ ንጥፈታት 

ጦብሎቕ ምባል፡ 
- ዝውንኖ ብልሒ ኣእምሮ ኣብ መንጎ 

35 ክሳብ 49 ምዃን።

ከቢድ ኣእምሮኣዊ ምዝንባልከቢድ ኣእምሮኣዊ ምዝንባል
  ምልክታቱ፦  ምልክታቱ፦

- ፈጺሙ ከመዛዝን ዘይምኽኣል፡
- ኣብ ማእከል ስርዓተ መትኒ 

መጉዳእቲ ምህላው ወይ ብግቡእ 
ክምዕብል ዘይምኽኣል፡
- ኣብ መንጎ 20 ክሳብ 34 መቓን ናይ 

ብልሒ ኣእምሮ ምህላው፡

ኣዝዩ ከቢድ ኣእምሮኣዊ ምዝንባልኣዝዩ ከቢድ ኣእምሮኣዊ ምዝንባል
  ምልክታቱ፦  ምልክታቱ፦

- መምርሒታትን ሕቶታትን 
ብግቡእ ክትርድኦምን ክትምእዘዞምን 
ዘይምኽኣል፡
- ብግቡእ ካብን ናብን ክትንቀሳቐስ 

ዘይምኽኣል፡
- ብሓፈሽኡ ሰብነትካ፡ ብፍላይ 

ድማ ሽንትን ቀልቀልን ክትቆጻጸር 
ዘይምኽኣል፡
- ክትዛረብ ዘይምኽኣል፡
- ትሕቲ 20 ብልሒ ኣእምሮ ምውናን።

ናብ ኣእምሮኣዊ ምዝንባል ዘብጽሕ ናብ ኣእምሮኣዊ ምዝንባል ዘብጽሕ 
ጠንቂ እንታይ እዩ፧ጠንቂ እንታይ እዩ፧

  ኣእምሮኣዊ ምዝንባል ወይ 
ዝሕታለ ኣእምሮ ንሓደ ሚእታዊት 
ናይ ህዝቢ ዓለም ክጸሉ ከም ዝኽእል 
መጽናዕትታት የመልክቱ። ዕድመን 
ባህርያትን ናይ ኣመዓባብልኡ ድማ ኣብ 
ጠንቅን ብርትዐ/ ድኻምን ኣብ ሓንጎል 
ይምርኮስ። በዚ መንጽር፡ እቲ ሕማም 
ካብን ናብን ሰብ ንምልላዩ ዝወስድ 
ንውሓት ግዜ ዝተፈላለየ ይኸውን።
  ኣእምሮኣዊ ምዝንባል ብተወርሶኣዊ 

ወይ ስነ-ኣካላዊ (Genetic and physi-
ological) ጠንቅታት ዝመጸ ክኸውን 
ይኽእል እዩ። ስድራቤታዊ ጠንቅታት 
ኣብ ጂን፣ ምምዝባል ክሮሞዞም፣ 
ዘይንቡር ቅርጺ ሓንጎል፣ ኣብ ግዜ 
ጥንሲ ዝርአ ሕማም ናይ ኣደ፣ ምስ 
ሕርስን ጥንስን ዝተኣሳሰሩ ጸገማት፣ ከም 

ዋሕዲ ኦክስጅን ዝኣመሰለ ድሕሪ ቆልዓ 
ምውላድ ዘጋጥሙ ጸገማት፣ ማህረምቲ 
ኣብ ሓንጎል፣ ሕማም ምንፍርፋር ገለ 
ካብቶም ተወርሶኣዊ ወይ ስነ-ኣካላዊ 
ጠንቅታት ኣእምሮኣዊ ምምዝባል 
ይጥቀሱ። እዚ ዓይነት ስንክልና’ዚ ካብ 
ደቂ ኣንስትዮ ዝያዳ ኣብ ደቂ ተባዕትዮ 
ይርአ። እዚ ድማ፡ ደቂ ተባዕትዮ ዝያዳ 
ንመጉዳእቲ ዝተቓልዑ ብምዃኖም 
መጽናዕትታት ይግመት።

  ገለ ካብቶም ናብዚ ኣእምሮኣዊ ለ ካብቶም ናብዚ ኣእምሮኣዊ 
ጸገም’ዚ ከብጽሑ ዝኽእሉ ጠንቅታት ጸገም’ዚ ከብጽሑ ዝኽእሉ ጠንቅታት 
ዘርዚርና ምስ እንርእዮም፦ዘርዚርና ምስ እንርእዮም፦

• ዕሸል ቅድሚ ምውላዱ ዝገጥሞ 
ጉድኣት - ንኣብነት ረኽሲ ወይ ድማ 
ንኣልኮላዊ መስተ፡ ሓሺሽን ካልእ 
መርዛም ቀማማትን ተቓሊዑ ምጽናሕ፡
• ዕሸል ክውለድ እንከሎ ዝገጥሞ 

ጸገማት - ንኣብነት ቅድመ በጺሕ-
ወሊድ ወይ’ውን ክውለድ እንከሎ 
እኹል ኦክስጅን ዘይምርካብ፡
• ተወርሶኣዊ ምዝንባል - ንኣብነት 

ጸገማት ኣእምሮኣዊ ስንክልና ኣብታ ኣደ 
ክኸውን ይኽእል፡
• ዘይምዕሩይነት ክሮሞዞም (chrom-

mosome abnormalities) - ‘ዳውን 
ሲንድሮም’ (Down syndrome) ከም 
ኣብነት ይጥቀስ።
• ብግራፋይት (lead) ወይ ብሜርኩሪ 

(mercury) ምምራዝ፡
• ሕጽረት መኣዛን ካልእ ናይ 

ኣመጋግባ ጸገማትን፡
• ኣብ ግዜ ህጻንነት ዘጋጥሙ ከበድቲ 

ሕማማት - ንኣብነት ንፍዮ ወይ ኣንቅጺ፡
• መጉዳእቲ ሓንጎል ወዘተ እዮም።   
ኣእምሮኣዊ ምዝንባል ንዘለዎም ቈልዑ 

ዝወሃብ ክንክን 
•	 በቲ ዘርእይዎ ዘይልሙድ 

ኣካላዊ ምንቅስቓስ ንሓደጋ ዝተቓልዑ 
ምስዝኾኑ - ብዝተኻእለ ዓቕሚ ውሑስ 
ኣከባቢ
ክትፈጥረሎም ምፍታን እቲ 

ብቐዳምነት ዝወሃብ ክንክን እዩ። 
ንነብሶም ክጎድእ ዝኽእል ደቀቕትን 
በላሕትን ነገራት ካብ ከባቢኦም ምእላይ። 
ቀጻሊ ዝጥቀሙሉን ዝጻወቱሉን ንብረት 
ብቐረባ ክረኽብዎ ኣብ ዝኽእሉሉ
ከባቢ ምቕማጥ። ሕማም ምንፍርፋር 

ዘለዎም ምስዝኾኑ ድማ፡ ግቡእ 
ምክትታል ምግባር። 
•	 ምስ ዘርእይዎ ዘይንቡር 

ምንቅስቓስ ነብሶም ብዝግባእ ክኣልዩ 
ምስ ዝሽገሩ - ፈለማ ኣብ ነብሰ-ኣልያ 
ዘርእይዎ ጉድለት ነጺርካ ምልላይ። 
ነቲ ጉድለት ቀስ ብቐስ ዘመሓይሹሉ 
መንገዲ ምጥጣሕ። ቀሊልን ንጹርን 
መምርሒታት ምሃብ ኣዝዩ ኣገዳሲ 
እዩ። ሓንቲ ጉድለት ከይተማህረ ካልእ 
ክትምህሮ ዘይምፍታን።
•	 ምስ ሰባት ናይ ምርኻብን 

ምዝርራብን ጉድለት ዘለዎም ምስ 
ዝኾኑ - ቀጻሊ ዘዘራርቦም ሰብ ምህላው 
ኣገዳሲ እዩ። እቲ ግዳይ ናይ ባዕሉ 
ኣገላልጻ ክህልዎ ስለ ዝኽእል እቲ 
ምስኡ ቀጻሊ ዝራኸብ ሰብ ነቲ ዝህቦ 
ምልክታትን ዘውጽኦ ቃላትን ቀልጢፉ 
ክርድኦ የድሊ። ብኸምኡ ድማ ምስ 
ካልኦት ከካይዶ ንዝኽእል ርክባት 
ብቐሊሉ ክፍጽሞ ይከኣል።

ስነ-ጥበብን መኸተን
ኣንታ ‘ዛ ኤረይ ክጽብቕ ዕድላ

ዘዝተወልደ በጃ ዝኾነላ

እትብል ክፋል ናይ ሓንቲ ሕደማ 
- ልክዕ ከምኡ ትኹን ኣይትኹን፡ 
ምኽንያቱ ኣብ ገለ ‘ኣንታ’ዛ ዓደይ 
ክንደይ ተዓዲላ’ ክትበሃል እሰምዓ’የ 
- ብቐጻሊ’የ ዝደጋግማ። ብዕምቆት 
ንኸስተማቕራ፡ ኣዒንተይ ዓሚተ፡ 
ኣዕሚቘ አስተንፍስ። ተሃኑ ከም ዘውጸአ 
ወልፈኛ፡ ፍስህ፡ ሩፍ እብል። ከምዚ 
ዝገብሩኒ ክፋላት ናይ ሕደማታትና 
ማእለያ የብሎምን። ኣብ በይነይ ጥራይ 
ከኣ ኣይኮነን፣ ኣብ ከባቢየይ፡ ልዕለይ 
ዝዓብዱ እዕዘብ’ሞ፡ እቐንእ። እዚ ናተይ 
ስምዒት ጫፍ ጥርዚ’ዩ ክብል ጸኒሐ፡ 
ኣጸቢቖም ዝሓልፉኒ ምስ ረኣኹ፡ ዝያዳ 
እሓንን። ከምኡ ዘግብረኒ እንታይ ምዃኑ 
ኣብ ቀጻሊ ሓሳብ እንከለኹ፡ ሓደ ዓዚም 
ተቐናያይ ጎፍ በለኒ። ገጠምቲ ንነገራት 
ብጥልቂ ዕምቆት ናይ ምግላጽ ዓቕምን 
ተውህቦን ኣሎዎም። እዚ ተቐናያይ’ዚ፡ 
ነዚ ዘሎ ኩነታት ከመይ ከም ዝገልጾ 
ክፈልጥ ተሃንጥየ እየ ቀንየ። ናብታ 
ተጓንፎ ከብለኩም፥

ኤርትራውነት ኣካል ዕብዳነይ እዩ!ኤርትራውነት ኣካል ዕብዳነይ እዩ!

ትማሊ፡ ምስ ሓደ ዓቢ ሓሳቢ፡ ተቐናዪ፡ 
በየነ ሃንዛ ግጥሙ፡ ኣብ ሓንቲ ጸባብ 
ጎደና ጎፍ ተበሃሂልና። ብስልኪ’ምበር 
ብኣካል ካብ ዘይንራኸብ ዳርጋ ወርሒ 
ኮይኑ ነበረ። “ኣንቲ ዓይነይ፡ ንመን ኢኺ 
ተርእዪኒ ዘለኺ፧” ቢለያ ሓውሲ ምእማኑ 
ዝሰኣንኩ ክመስል፣ ዕላሉ እናፍቖ’የ። 
“እስክልኪ ዓይነይ!” እትብል እተዕብደኒ 
ቅንየቱ ዘኪረ ከኣ’ባ እኸውን ንዓይነይ 
ዝተወከስኩዋ። ነዚ እዋን ከመይ ከም 
ዝገልጾ ክፈልጥ ደልየ፡ “ናይዚ እዋን 
ንባብካ፧” ሓተትኩዎ ድሕሪ ንቡር 
ሰላምታ። 

“ዕብዳን ኤርትራውነት ዘለዓዕል’ዩ!” “ዕብዳን ኤርትራውነት ዘለዓዕል’ዩ!” 
ቢሉኒ። ቢሉኒ። 

“ኤርትራውነት የዕብደና’ዩ፣ እቲ ቀደም 
ክንጋደል ክንወጽእ ከለናስ ንኣሽቱን 
ጽቡቓትን ኢና ነይርና። ብዘዕብድ ፍቕሪ 
ኤርትራውነት ድማ ናብ ሜዳ ወጺእና፣ 
እዚ እዋን ዕብዳን ኤርትራውነት 
ዘለዓዕል’ዩ፡” ክብል’ዩ ገሊጹለይ። ሻቡ 
ብዙሕ ሓሰብኩ፥ ስድራቤቱ ገዲፉ/ፋ 
ዝጋደሉ፡ ደቃ ሓዲጋ እትጋደል፡ 
ትምህርቱ ኣቋሪጹ ዝጋደል፡ ማሕረሱ 
ኣጸጊዑ ዝጋደል፡. . . ኩሉ ናይ ገድልን 
መኸተን ዛንታ’ዩ። ነዚ ዝድርኽ ድማ 
ዘዕብድ ፍቕሪ ኤርትራውነት’ዩ - በየነ 
ከም ዝበሎ።    
“ሓንቲ ግጥምስ ክጽሕፈልካ 

እናሓሰብኩ’የ፣ እዚ ኤርትራውነትሲ 
ኣካል ጽላለና እዩኖ! ንጽለለሉ ኢናኖ!” 
በለኒ’ሞ፡ ሓሳባቱ ጠላሕ ኢሉንስ ነታ 
ግጥሚ ቀልጢፉ ንኽጽሕፋ ቃል 
ኣእትየዮ። ድሮ ክጽበዮ ጀሚረ’ለኹ። 
“ኣካል ጽላለና” እትብል ኣበሃህላ፡ 

መሲጣ መሲጣትኒ። ብፍቕሪ ዕብድ 
እትብለሉ፡ እትጽለለሉ ነገር ክሳዕ ክንደይ 
ንውነኻ ከም ዝብሕቶን ኩሉ ዝሓቶ ዋጋ 
ክትከፍለሉ ድሉው ከም እትኸውንን 
ኣይንስሕቶን። እንቋዕ በዛ ኤርትራ 
እንጽለል ኮንና። እንተ ዘይንኸውን፡ 
ቀደም ግዳይ ኣዛብእ ምኾነት። ካብ 
ኣፍ ሓራግጽ ኣውጺእና፡ ካብ ኣዛብእ 
ከነድሕና ዝገብረና ሓይሊ ድማ እቲ 

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ብኣኣን ስለኣን ምጽላልናን ብፍቕራ 
ምዕባድናን’ዩ። ኣዕብድ ዘብል ፍቕሪ 
ሃገር’ኳ’ዩ ኩሉ ዘረስዕን ኩሉ ዘኽውንን። 
ከምቲ ተቐናዪት ሓርበኛ ማማ ዘይነብ 
ያሲን፡ “ኣብ ውሽጠይ ዘሎ ሃልሃልታ 
ፍቕሪ ሃገር ጥረ ስጋ’ኳ መብሰለ!” 
ዝበለቶ’ኮ’ዩ! እስኪ ከም ስነ-ጥበበኛታት 
ፍቕርና ንኤርትራን ኤርትራውነትን 
ብክብ ዝበለ ደረጃ ንግለጾን ኣብ ሓፋሽ 
ነስርጾን። እታ ዝበለጸት መግለጺ ድማ 
ኣብ መዝገብ ክትሰፍር’ያ። 
ንዘይትጽለለሉ ነገር ከም ብሌን ዓይንኻ 

ኣይትሕልዎን ኢኻ። ዘይትዓብደሉ ነገር፡ 
ወትሩ ገዚኡ ኣይሕዘካን’ዩ። እዚ ገዚኡ 
ዝሕዘና ፍቕሪ ኤርትራውነት እምበኣር’ዩ 
ወትሩ መከትቲ ከም እንኸውን 
ዝገብረና። ናይ ሓባር መለለዪና ብምዃኑ 
ድማ፡ ከም ህዝብን ሃገርን፡ ሓደ መንነት 
ይህበና። ኤርትራውያን ስለ ሃገሮም 
“ከተትትን መከትትን” ዘብለና፡ ከም 
ባህሊ ዘስረጽናዮ መለለዪና ሕሉፍ ታሪኽ 
ኣሎና።

ድሕሪ’ታ ሓጻር ደውታዊት ርክብና፡ 
ንበየነ ክፍለዮ እንከለኹ፡ “ኤርትራውነት 
ኣካል ዕብዳነይ” ምዃኑ እውን ነጊረ፡ ነታ 
ግጥሚ ቀልጢፉ ክውድኣ ኣዘኻኺረዮ። 
እዚ ናይ ዕብዳን ጽላለን ጉዳይ ኣብ 
ኣፍላ ንእስነትና ዝያዳ ይስወጠና 
ነይሩ ይኸውን’ዩ። ዘረባ ወለድና፡ 
መማህራንና፡ ጎረባብትና፡ ኣዝማድና፡ . 
. . ዘየስምዕ ዕብዳን ፍቕሪ ይለኽፈና 
ነይሩ’ዩ። “ዕብድብድ ኢለልካ! ጨርቀይ 
ደርብየልካ! ተጸሊለልካ!” ዝብላ ቃላት 
ኣብ ፍቕሪ ንእስነት ህቡባት’የን። 
ዘይግቡር ዘግብራ፣ ሓጹር ዘዝልላ፣ ካብ 
ቤትካ ዘሐክላ፡ . . . ምንባረን እቶም 
ዝተረኸብና ዝያዳ ይስወጠና። እዚ 
ግን ናይ ውልቂ’ዩ፣ ኣብቲ ናይ ሓባር 
እንጽለለዩ ጉዳይ ሃገር፡ ድምር ከምዚ 
ዝኣመሰለ ዕምቆት ጽላለ’ዩ። “ተጸለለለይ 
እባ” እትብል ግጥሚ ናይ ሓንቲ 
ገጣሚት እውን ህሩግ በለትኒ።  

ብኤርትራውነት ምዕባድ፡ ምጽላል፡
. . . እምበኣር፡ ዝተወራረሰ ፍቕሪ 
ሃገር ዘነቀሎ ክቡር ዋጋ ዘኽፍል፣ እታ 
እንኮን ዘይትምለስን ህይወት ዘበጁ’ዩ - 
ሰማእታትና እንዶ ንዘክር!

*****

እዛ ጽሕፍቲ ተጓንፎ’ዚኣ፡ ኣብታ 
እናሃበበት ትኸይድ ዘላ ER MEDIA 
እየ ኣንቢበያ። ኣብዚ’ባ’ለኻ ሓኸለ ዘረባ/
መግለጺ ድማ በልኩ። ስነ-ጥበበኛታት፡ 
ነቲ ስምዒት ሓባር ኣብ ውሽጦም 
ብምጥሓል ጽባቐ ብዘሎዎ ኣገባብ፡ 
ቋንቋ፡ ጥበብ ምስ ዝብሉዎ’ዩ እናጸለወ 
ዝነብርን ወለዶታታ ዘራኽብን። ኳና 
ቃላት ሰሪዕካ ግጥሚ’ዩ ክትብል ትኽእል 
ኢኻ፣ ግን ኣይኮነን። ሃሳስ ሕብርታት 
ደባሊቕካ ቅብኣ’ዩ ክትብል ትኽእል 
ኢኻ፣ ግን ኣይኮነን። ዓንገረር ኢልካ 
ደርፊ’ዩ ክትብል ትኽእል ኢኻ፣ ግን 
ኣይኮነን። ምባል መን ይኸልኣካ፧ እቲ 
ሕቶ ግን እንታይ ኢልካ’ዩ። ስነ-ጥበብሲ 
ብጽባቐታት ዝልለ፣ ከምቲ ንዕንበባ 
ምጽምጸ ደልዮም ኣናህብ ዝዓስሉዋ፣ 
ከምታ ንውቅብቲ ጎርዞ ኣጕባዝ 
ንመናብርቲ ዘልኣለም ዝብህጉዋ፡ . . . 

ዘልኣለም ዝነብር’ዩ። ዕዉት ስነ-ጥበብ 
ዝበሃል - ሓደ ካብ ቀንዲ መለለዪታቱ 
- ኣብ ሎሚ ፈርዩ ኣብ ሎምን ጽባሕን 
ዝነብር ምዃኑ’ዩ። ንኺ’ንዶ ንዘክር፥             
“ሃገረይ ዝበለ ተዘኪሩ ይነብር” እትብል 

ኣገላልጻ ንባዕላ፡ ምልእቲ ሕደማ’ያ ወይ 
ናብ ነባሪት ምስላ’ያ ጸርያ እብል ኣነ። 
ኣነ ደኣ እንታይከ ዘይብል! “ኣስላማይ 
ክስታናይ ወዲ ቖላ ደጋ/ ንምኽሪ ጸላኢ 
ኣይትሃቦ ዋጋ፡” “ሽገይ ሃቡኒ”፡ “ወደባት 
ዓደይ”፡ . . . ኣብ እትሰምዓሉ፡ ስምዒትካ 
ክንዮ ቍጽጽርካ ዝኸደሉ እዋን ይፍጠር’ዩ 
- ብፍላይ ኣብ ናይ መኸተ እዋን ምስ 
እትህሉ። ገለ ውሑዳት በቲ ዝሰምዖ 
ቋንቋ ዝቐረባ ደኣ እጠቅስ ኣለኹ’ምበር 
እቲ ዝርዝርሲ ካብ ያታዊ ናይ መኸተ 
ደርፍታት ሕብረተሰብና ክሳዕ’ዚ 
ሃተፍተፍ ባሕሪ ዝበሃለሉ ዘሎ እዋን፡ ስነ-
ጥበብና ብኹሉ ቋንቋታት ሃገርና መካቲ 
ኮይኑ’ዩ ሓወልቲነቱ ኣረጋጊጹ። ንህዝብና 
ብሓባር ናብቲ ሃገራዊ ሕቶ ከም ዝዓስል 
ኣብ ምግባር ድማ ዓቢ ተራ ተጻዊቱ። 
ደርፍታት ጥራይ ዘይኮነ፡ ኩሉ ዓሌታት 
ስነ-ጥበብ ሃገርና እዩ ቅድመ-ግንባር 
ተሰሊፉ። ቀባእቲ፡ ገጠምቲ፡ ደረስቲ፡ 
ጸረብቲ፡ ሰኣልቲ፡ ተዋሳእቲ፡. . . ብቕኒት 
ስነ-ጥበብ መኸተ እዮም ተመሪሖም። 
ኣብ ዓወትን ቀጻልነትን ናይቲ ቅኑዕን 
ፍትሓውን ሃገራዊ ዕላማ ድማ ርኡይ 
ኣበርክቶ ገይሮም። 

ብዙሓት ሰባት ብደርፍታት 1960ታትን 
1970ታትን ተደሪኾም ናብ ገድሊ 
ኤርትራ ከም ዝተሰለፉ ይገልጹ’ዮም። 
“ኦናሃለት ሩባ ዓንሰባ፡” “ወደባት ዓደይ”፡ 
“ሽገይ ሃቡኒ”፡ “ሃገረይ ዝበለ”፡ “መለይ”፡ 
. . . ዝኣመሰላ ደርፍታት ኣብ ደም 
መንእሰያት ናይቲ እዋን ብምስራጽ፡ 
ናብቲ ዝተጎሃሃረ ብረታዊ ቃልሲ ህዝቢ 
ኤርትራ ከም ዝውሕዙ ገይረን’የን። 
“ወደባት ዓደይ” ንኣብነት፡ ኣብ ኣስመራ 
ኣብ ዝተኻየደ ሰፊሕ ተቓውሞ ጸረ-
መግዛእቲ፡ መሪሕ ጭርሖ ብምዃን፡ 
ኣብ ማልያታት ተሓቲማ ብመንእሰያት 
ተለቢሳን ተደሪፋን። “ላሎ’የ ላሎ፡ 
ወደባት ዓደይ ይርኣየኒ’ሎ!” ዘይበለ 
ይከሰስ ከም ዝተባህለ፡ ሃገራዊ ዘበለ 
ነዛ ደርፊ ከም መዝሙር መዓልታዊ 
ብምድግጋም ኣብ መንፈሱ ኣስሪጹዋ። 
እተን ወደባት፡ እዘን ሕጂ’ውን ጸላኢ 
‘ጎበጥኩኽን ጠሓርኩኽን’ ዝብለን 
ዘሎ’የን። ኣብ ዕሽነት ጸላእቲ ዝተቐየረ 
የለን፣ ኣብ መትከል ሃገራውያን ድማ 
ዝቕየር የለን፣ እተን ወደባት ወትሩ ናይ 
ኤርትራ ኮይነን ንኽነብራ ዘይውሑድ 
ዋጋ’ዩ ተኸፊሉወን። እቲ ስነ-ጥበባዊ 
ዕዮታት እምበኣር፡ ነቲ ዝኽፈል ክቡር 
ዋጋ እውን ሞሳ ይህቦ’ዩ። ድምጺ ህዝቡ 
ብምዃን፡ ብልዑልን ልቢ ዝትንክፍን 
ርቀት ቀሪቡን ይቐርብ ኣሎን።  

ኤርትራ ኣንቲ ሸዊት ለምለም 
ክትለብሲ ኢኺ ሓርነት ዘልኣለም. . .

ክብል እንከሎ ደራፊና፡ ሓርነት 
ዘልኣለም ብኸመይ ከም ዝልበስ’ውን 
ይነግረና’ዩ። ኣብታ ህብብቲ “ብጾተይ” 
ዘርእስታ ካብ ናይ ገድሊ ኤርትራ ሓንቲ 
ደርፊ፥ 

‘ቲ ጽምኢ ማይ ክንዲ ጠዓሞትና 
እቲ ዘብዘብ ክንዲ ዕረፍትና
ኣብ ዱር ገደል ድኻም ከይጸብጸብና
ኣሰሩ ክበርስ ወራሪና
ብጾተይ ብጾተይ ዕልልታ ኣሰኒና
ንደርቢ ቦምባና።   

ዝብል ንረክብ። እቲ ብቐጻሊ ዝድርበ 
ቦምባ፡ ሓጺን ክኸውን ይኽእል፡ ክንዮ 
ሓጺን ዝውንጨፍ ዕዮ ስነ-ጥበብ እውን 
ክኸውን ይኽእል። ስነ-ጥበብና፡ ኣብ ልዕሊ 
ጸላእቱ ዝደርበዮ ቦምባታት ስነ-ጥበብ 
ልዕሊ’ቲ ሓጺን ዝምዘን፣ ልዕሊ ሮኬት 
ዝውንጨፍ፣ ልዕሊ ድርዒ ሓጺን ዝተርር 
እዩ ነይሩ። ካብ ወራር ኢትዮጵያ 1998 
ክሳዕ’ዚ እዋን’ዚ ዝፈረየን ዝፈሪ ዘሎን 
ድማ ኣብዚ መስመር’ዚ ዝረገጸ፡ ጽኑዕ 
ዋልታ መኸተ’ዩ። ነዚ ኣብ ዝቕጽል 
ክንብለሉ ኢና።

ደራሲ ማሕሙድ ኢብራሂም፡ ነታ 
ተደጎል ዝሰመያ ህብብቲ መጽሓፉ 
ክዛዝማ እንከሎ፡ እቲ ዝተጻሕፈትሉ 
እዋን ኣብ ዓመተ 2000 ነይሩስ፡ መጠነ-
ሰፋሕቲ ሰለስተ ወራራት ዝሓዘ ወራር 
ኢትዮጵያ ኣብ ልዕሊ ኤርትራ ምሉእ-
ብምሉእ ፈሺሉ፡ “ዓቃብ ሰላም” ዝበሃል 
ዝኣተወሉ እዋን’ዩ ነይሩ። ማሕሙድ፡ 
ነቲ ኣብ ሰለስቲኡ ወራራት - ካብ 1998 
ክሳዕ 2000 ዝተኻየደ - ከም መንጸፍ 
ገይሩ ዝሃነጾ ዛንታ ክዛዝሞ እንከሎ፡ 
“ዓቃብ ሰላም” ኣትዩ ኢልካ ሰላም ከም 
ዘይርከብን ጸላኢ ዳግማይ ምምጽኡ 
ከም ዘይተርፍን ብምእማት፡ ተደጒልካ 
ምጽናሕ ከም ዝግባእ’ዩ ዝእምት። እቲ 
ዝኾነ ድማ - ከም ንርእዮ ዘለና - ንሱ 
ኮነ። ሓደ ካብ ብልጫታት ብሉጽ ስነ-
ጥበብ፡ ናይ ምእማት ዓቕሙ’ዩ።

ናይ ሎሚ ጽሑፍና፡ በዛ “ቱታ! ቱታ!” 
እትብል ያታዊት ናይ መኸተ ግጥሚ 
- ኣብ መጽሓፍ “ማሰን መልቀስን 
ቀዳሞት” ዘላ - ክንዛዝሞ። ኣዕሚቝና 
ነስተማቕራ። ነዚ ዛዕባ ክንቅጽሎ ኢና፣ 
ንዝህልወኩም ርእይቶ፡ ብርዕኹም 
ትሰስን።        

ቱታ! ቱታ!
ሓጺን’የ በሎም ዘይፍለጽ
እምባ’የ በሎም ዘይጕነጽ
ዕረ’የ በሎም ዘይምወጽ።

ቱታ! ቱታ!
ምሳይ ዝተቓለሰ ናብ ምድሩ
ምሳይ ዝሓምበሰ ናብ ባሕሩ
ምሳይ ዝሰሓነ ናብ ጓህሩ።

ቱታ! ቱታ!
ዘይቍርጠመሎም ሓጺን ዓረ

ዘይስተየሎም ድቋ ዕረ
ማሕለኻ ሰብኡት ከም ሰበረ

ንጸላእተይ ዘብሎም እንታይ ጌረ።

ቱታ! ቱታ!
ዓብለሎም ኣነ ዓብለሎም
ነቶም ገናሽል ኣነ ድዑሎም
ነቶም ቃጭል ኣነ ደወሎም
ነቶም ኣትማን ኣነ ገበሎም።

ቱታ! ቱታ!
ሰለፈይ ዱላ 
ልበይ ደልዳላ

መሸበር ጸላእተይ
መሐጐስ ኣሕዋተይ።

ቱታ! ቱታ!
ሰማይ ሰማይ ዝበርር ከም ኣማሩ
ሩባ ሩባ ዝኸይድ ከም ዘጋሩ
ክወፍር ጥይት ዓዂተ
ክኣቱ ኣንበሳ ጐቲተ።

ቱታ! ቱታ!
ቀጢን ከም ስልኪ
ደፋር ከም ትኪ

ከይተንከዩኒ ዘይትንኪ
ምስ ተንከዩኒ ደም ዝለኪ።

ቱታ!

ጎደና መኸተጎደና መኸተ
ህድእ ኢሉ፡ ርግእ ዝበለ

ብደሮና፡ ጫውጫውታ ዘይልለ፣
ብበለካ-ለኽዓካ ዘይተመርገ
ብበሉዎ-ኣሉዎ ዘይተዘርገ

ርኣዩኒ! ስምዑኒ! ዘይብል. . .
ፍጥር ክብል. . .

ህላወኡ ግን ዝነግር።

ሰላም መሊኡ፡ ብናጽነት ዝተኾልዐ
ኣባይ ነፊጉ፡ ሓርነቱ ዝወልዐ
ደሃዩ ዘይስማዕ፡ ደሃዩ እና’ስመዐ
ጎደና ህላወ’ዩ’ኮ ጎደና መኸተ

ስለ ሪም ዝቃለስ፡ ተቓላሲ ሓኾተ።

ኣጥፋእናካ’ብሉዎ ብዳርባ ሓጺን፥
እናሓደረ ይስውድ፡ ይረዝን፣

ወሓጥናካ’ብሉዎ ብንጽልን ደርዘንን፥ 
እናሓደረ ይህሉ ግን፡ ይስስን፣
ወረርናካ’ብሉዎ ሽሾን ማዕበልን፥

በሎኽ ይብል፡ ክንዮ ሓውን ነድን።

እንታይ እዩ ምስጢሩ፧ 
ንዑ’ባ ንገሩ፤

ቀቲልናዮ እናበሉ - ሰሪሩ፣ 
ቀቢርናዮ እናበሉ - ዝወጽእ ፍሒሩ፧ 

ማዕበል’ኳ’ዩ ነድሪ 
ኣሕሊፉ ዘይህብ ስድሪ፣
ነዲዱ’ኳ’ዩ ዘይቅህም ጓህሪ

ኣርሒቑ ዝጥምት ዓይኒ ንስሪ!

‘ቲ ኣባይ ክምካሕ ብፍቕዲ
ንሱን ዘራብሕ ዋሕዲ
ትሩፍ ገይሩዎ ቅመራ

ብዝሕን ዋሕድን ናይ ፈኸራ።

ንደላዪ ናቱ - መን ይመንዖ ምናቱ፧ 
እሓትት ኣለኹ፥

እስኪ እሽታ፣ እስኪ ዝግታ፤
ናታ ዝጨበጠት ኢድ 

መን’ዩ ዝመንዓ፡ መን’ዩ ዝበስዓ፧! 

ስለዚ’ዩ እዚ ጎደና ዘስቀጠ
ብጉራን ጃህራን ነይተጸቕጠ
ብቕመራ ብዝሕን ዋሕድን 

ነይተንቀላወጠ
ወትሩ ድሙቕ፡ ሕብሩ ዘይለወጠ

ሃገረይ ኢሉ ዝኸተተ
ክብረተይ ኢሉ ዝመከተ

ስሙ ምስክሩ - ‘ዚ “ጎደና መኸተ።”

           ኤ. ሃ. 2026 ኤ. ሃ. 2026

ኵርናዕ 
ግጥሚ

ምግንዛብን ምትንታንን ንቕሓት፡ 
ሓይልኻን ድኻምካን ብመንጽር 
ጸላእትኻ ናይ ምግንዛብ ንቕሓት፡ 
ወዘተ። ሓደ መንእሰይ፡ እቲ 
ዝነብረሉ ሃገርን ሕብረተሰብን 
ከመይ ዝበለ እዩ፧ ካበይ መጺኡ፧ 
ሕሉፍ ታሪኹ እንታይ’ዩ፧ መጻኢ 
ትጽቢቱን ሃንቀውታኡን እንታይ 
እዩ፧ ብዕምቈት ዝፈልጥ እንተ ድኣ 
ኮይኑ፡ ብእኡ መሰረት ካብ ሕሉፍ 
ታሪኽ ናይ ህዝቡ ዝቐሰሞ ተመኩሮ 
ዘይርስዕ፡ እዋናዊ ብድሆታቱ 
ብመንጽር ውሽጣዊ ዘባዊን 
ዓለማዊን ኩነታት ኣጸቢቑ ዝርዳእ፡ 
ብዛዕባ መጻኢኡ ንጹር ራእይን 
ዕላማታትን ሃልይዎ፡ ናብኡ ዘብጽሕ 
ቅኑዕ መገዲ ኣረጋጊጹ ዝፈልጥ፣ 
ብሓባር ክሓስብን ክስጉምን ዘኽእሎ 
ብሉጽ ባህልን ክብርታትን ዝውንን 
እንተ ድኣ ኮይኑ፣ ፖለቲካውን ስነ 
ኣእምሮኣውን ብቕዓቱ ልዑል እዩ 
ክብሃል ይከኣል። መዐቀኒ ብቕዓት፡ 
እቲ ንቕሓት ዝፈጥሮ እምነት፡ 
ቅሩብነትን ተወፋይነትን ስለዝኾነ። 
ከምዚ ዓይነት ብቑዕ መንእሰይ ዘለዎ 
ሕብረተሰብ ካብ ዝሓለኖ ዕላማ 
ክዕንቅፎ ዝኽእል ወይ መኣዝኑ 
ኣስሒቱ ናብ ድንጉር ሃዋህው 
ክሸሞ ዝኽእል ሓይሊ ከቶ የልቦን። 
እዚ ረቛሒ’ዚ ምስ ዘይህሉ ግን፡ 
እቲ ውጽኢት ብኣንጻሩ እዩ። ስለዚ፡ 
ንቕሓት መንእሰያት እቲ ቀዳማይ 
መግለጺ ብቕዓት ሕብረተሰብ እዩ። 

ካልኣይ መግለጺ ብቕዓት፡ ወዳበ 
እዩ። ንቕሓት ኣዝዩ ኣገዳሲ ረቛሒ 
እኳ እንተኾነ፡ ብዘይ ውዳበ ዋጋ 
የብሉን። ምኽንያቱ ውዳበ ዕላማ 
ንምጭባጥ ሰብን ማልን ግዜን 
ዘወሃህድ ቀለቤት እዩ። ንንቕሓት 
ናብ ጥሙርን ኣድማዕን ዕዮ 
ዝቕይር ወሳኒ ረቛሒ ደረጃ ውዳበ 
ሰብን ጸጋታቱን እዩ። ብዘይ ብቑዕ 
ውዳበ ዝዕወት ዕላማ የለን። መለክዒ 
ብቑዕ ውዳበ፡ ዝበኩር ወይ ዝግለል 

ሸባብሸባብ
ሃሃ ማማ መመ ተተኤኤ

ዓለም ህድግለነ ዘይብላ ናይ 
ረብሓን ውድድርን መድረኽ እያ። 
ኣብ ከምዚ ዝዓይነቱ ኩነተ ህላወ፡ 
ሕብረተሰብ ዋሕስ ረብሓታቱ ... 
ገዛእ ብቕዓቱ እዩ። ካልእ ዋሕስ 
የብሉን። ረብሓታቱ ኣብ ምውሓስ 
ስንፍ ዝበለ ወይ ብቕዓት ዝጎደሎ 
ዘናሕስየሉ ወይ ደንጊጹ ዝንሕፎ 
የለን። እዚ ሓቂ’ዚ ታሪኽናን 
ታሪኽ ኩሎም ህዝብታትን ደጋጊሙ 
ዘረጋገጾ እዩ። 

ሓደ ህዝቢ ወይ ሃገር፡ ህላወኡ 
ከውሕስ ጥራይ ዘይኮነ፡ ኣብ ጎደና 
ዕብየት ብቐጻሊ ክምርሽ እምበኣር፡ 
ረብሓታቱን ረብሓታቱ ዘረጋግጸሉ 
መገድታትን ኣነጺሩ ክፈልጥ 
የድልዮ። ረብሓታትካ ምፍላጥ፡ 
ዕላማን ናብ ዕላማ ዘብጽሕ ስትራተጂን 
ከተነጽር ዘኽእለካ ቀዳማይ ረቛሒ 
እዩ። ምኽንያቱ፡ ናይ ዝኾነ 
ዕላማ ሰረት ረብሓ እዩ። ረብሓኡ 
ዘይፈልጥ ራእይ ክህልዎን ዕላማኡ 
ኣነጺሩ ክፈልጥን ኣይክእልን። 
የግዳስ ረብሓታትካ ምፍላጥን ብእኡ 
መጠን ዕላማኻ ምንጻርን ጥራይ 
ንበይኑ ኣኻሊ ኣይኮነን። ንኣድማዒ 
ውጽኢት ክብታኡ ወትሩ እናወሰኸ 
ዝኸይድ ልዑል ናይ ምቅላስ ዓቕምን 
ብቕዓትን ምውናን የድሊ።  

መለክዒ ዓቕምን ብቕዓትን 
ሕብረተሰብ ካብ ዝውስኑ ረቛሒታት፡ 
እቲ ቅድሚ ኩሉ ዝስራዕ ረቛሒ፡ 
ብቕዓት መንእሰይ እዩ። ምኽንያቱ 
ደምን ትንፋስን ሕብረተሰብ 
መንእሰይ እዩ። ሓያልን ብቑዕን 
መንእሰይ ዘይሓዘ ሕብረተሰብ 
ምዕባለ ከረጋግጽሲ ይትረፍ፡ 
ብህይወት ክሰርር እውን ንጋዳ እዩ። 
ክንዲ ዝኾነ ዕድመ ንእስነት፡ ካብ 
ውልቃዊ ህይወት ምምራሕ ንላዕሊ፡ 
ኣጸቢቑ ዝዓዘዘ ሕብረተሰብኣዊ 
ሓላፍነት ዘስከም መድረኽ እዩ። 
ህላወን ቀጻልነትን ሕብረተሰብ፡ 
ዕብየትን ስልጣነን ሕብረተሰብ ኣብ 
ብቕዓት መንእሰያት ስለ ዝምርኰስ።  

ብቕዓት መንእሰይ ብሰለስተ 
ኣዕኑድ ኣምራት ክግለጽ ይከኣል፣ 
ንቕሓት፡ ውዳበ፡ ዕጥቂ። ንቕሓት፡ 
እቲ ቀንዲ ምስጢር ስነ ኣእምሮኣዊ 
ብቕዓትን ጥንካረን መንእሰያት እዩ። 
ንቕሓት ግን እንታይ’ዩ፧ ንቕሓት 
ብዙሕ መግለጺታት ኣለዎ። ታሪኻዊ 
ንቕሓት፡ ባህላዊ ንቕሓት፡ መሰልካን 
ግቡእካን ናይ ምፍላጥ ንቕሓት፡ 
ኣብ መንጎ ውልቃውን ሓባራውን 
ረብሓታት ዘሎ ዝምድናን ፍልልያትን 
ናይ ምርዳእ ንቕሓት፡ ምርጫታትካ 
ብውልቅን ብሓባርን ናይ ምፍላጥን 
ቀዳምነታቱ ናይ ምስራዕን ንቕሓት፡ 
ዕላማኻን ዘኽፍለካ ዋጋን ናይ 
ምርዳእን ምቕባልን ንቕሓት፡ 
ፖለቲካዊ ምዕባለታት ናይ 

ዓቕሚ (ሰብ ይኹን መሳርሒ) ወይ 
ድማ ዝባኽን ግዜ ዘይምህላው እዩ። 
ትካላዊ ስርዒትን ኣሰራርሓን ድማ 
እቲ ካልእ ተወሳኺ መግለጺኡ እዩ። 
ዝተወደበ መንእሰይ ክፈጥሮ ዝኽእል 
ሓይልን ኣድማዕነትን፡ ካብ ታሪኽ 
ሰውራ ኤርትራ ንላዕሊ ዝምስክሮ 
የለን። ምኽንያቱ፡ ከም ህ.ግ. ገይሩ 
ንዓቕሚ ሒደት ህዝቢ ናብ ፍጹም 
ዘይጽዓድ ሓይሊ ክቕይር ዝኸኣለ 
ፖለቲካዊ ውድብ፡ ኣብ ዓለምና 
ተራእዩ ኣይፈልጥን። ትማሊ ይኹን 
ሎሚ መንእሰይ ኤርትራ፡ ብዘይ 
ዝኾነ ደገፍ ኣብ ዓቕሙ ተኣማሚኑ 
ንኹሉ መሰገደላት ሰጊሩ፡ ኣንጸባራቒ 
ታሪኽ ክሰርሕ ዘኽኣሎ ጸጋ፡ ስጡም 
ሓድነቱን ኣዝዩ ውዱብ ሱታፌኡ 
ኣብ ሃገራዊ ጉዳይን እዩ።

ሳልሳይ መግለጺ ብቕዓት ዕጥቂ 
እዩ። ዕጥቂ ዕላማኻ ንምዕዋት 
ክትውንኖ ዘለካ ዝተፈላለየ 
መተዓየዪታት እዩ። ዕጥቂ 
ረቂቕን ግኡዝን ኢልካ ኣብ 
ክልተ ከፊልካ ክርአ ይከኣል። 
እቲ ረቂቕ … ኣእምሮ 
ወዲ ሰብ እዩ። መርኣያታቱ 
ድማ፡ ኣካዳምያውን ሞያውን 
ፍልጠት፡ ዲሲፕሊን፡ ባህልን 
ክብርታትን ዝኣመሰለ እዩ። 
እቲ ግኡዝ ዕጥቂ ዝበሃል፡ ኣብ 
ዘዝተዋፈርካሉ ዓውዲ፡ ዕማምካ 

ብኣድማዕነት ክትፍጽም ዘኽእለካ 
መተዓየዪታት እዩ። ጉልበት ሰብ፡ 
ገንዘብ፡ ዝተፈላለየ ተክኖሎጂ፡ 
ፈኲስን ከቢድን ኣጽዋር፡ ወዘተ። 

መንእሰይ ፖለቲካዊ ንቕሓትን 
ውዳበን ሃልዩዎ፡ ብቕዓትን 
ዘመናውነትን ዝሓለወ ዕጥቂ ወይ 
መሳርሒ ዘይብሉ እንተኾይኑ፡ ናይ 
ምግባር ዓቕሙ ድሩት እዩ። ኣብዚ 
ናይ ግብትናን ውርውራን ዓለም፡ 
ንቕሓት ምህላውን ረብሓታትካ 
ምፍላጥን ጥራይ ኣኻሊ ኣይኮነን። 
ረብሓታትካን መሰልካን ክትሕሎ 
ዘኽእለካ ረቂቕን ግኡዝን ዕጥቂ 
የድልየካ። ዕጥቂ ብዕጥቁ ብሉጽን 
ተወዳዳርን ዕጥቂ። እንተ ዘይኮይኑ 
ዕጥቂ የብሉን ወይ ዓቕሙ 
ትሑት’ዩ ኢሉ፡ ብድንጋጸ መሰልካን 
ረብሓታትካን ዝሕልወልካ ዓለማዊ 
ሕጊ የለን።  

ንምዝኽኻር ዝኣክል ድኣ እምበር፡ 
እዚ ሓቂታት’ዚ ኤርትራዊ 
መንእሰይ ቀደም እዩ 
ዝፈልጦ። ቀዳሞት 
ኤርትራውያን መንእሰያት 
መሰል ህዝቦም ንምርግጋጽ 

ሓርነታዊ ቃልሲ ከበግሱ 
እንከለዉ፡ ካብዚ ልክዕ ግንዛበ’ዚ 
እዩ ነቒሎም። ከም ዝዝከር 
መሪሕ ጭርሖ ህ.ግ.ሓ.ኤ. “ሓፋሽ 

ይንቃሕ፡ ይወደብ፡ ይዕጠቕ!” ዝብል 
እዩ ነይሩ። በቶም ናይቲ መድረኽ’ቲ 
መንእሰያት፡ ኣብ ግብሪ ውዒሉ 
ድማ፡ ብውሑድ ሰባውን ነገራውን 
ጸጋታት ተኣምራታዊ ክትብሎ 
ዘድፍር ድንቂ ታሪኽ ሰሪሑ። ናይ 
ድሕሪ ናጽነት መንእሰይ እውን ነዚ 
መስመር’ዚ ተኸቲሉ፡ ኣብ ምውሓስ 
ልኡላውነት ይኹን ኣብ ህንጸት 
ሃገር ካልእ ተወሳኺ ብርቂ ታሪኽ 
ኣብ ምስራሕ ይርከብ ኣሎ። 

ብሕጂ እውን፡ ብቕዓት ሕብረተሰብ 
ብደረጃ ንቕሓት፡ ውዳበን ዕጥቅን 
መንእሰያት እዩ ክምዘን። መንእሰይ 
ህላወን ምዕባለን ሕብረተሰቡ 
ከውሕስ፡ ረብሓታቱ ብንጹር 
ክፈልጥ ዘኽእሎ ፖለቲካዊ ንቕሓት፡ 
ብጥምረት ናብ ዕላማኡ ክግስግስ 
ዘኽእሎ ሓያል ውዳበ፡ መሰሉን 
ረብሓታቱን ዝከላኸለሉ ዕጥቂ 
የድልዮ። እቲ እንኮ ብዓወት ዘመርሽ 
መስርሕ ወይ ኣገባብ ንሱ ስለዝኾነ። 
ተመሳሲልካን ተመሻኺንካን፡ ወይ 
ጎባልል ኣያታት ሒዝካ ወይ ድማ 
ኣብ እምባ ተጸጊዕካ፡ ህላወኻን 
ረብሓታትካን ምውሓስ ዝከኣል 
ዝመስሎም የዋሃት ኣይሰኣኑን 
ይኾኑ። እዚ ግን ሰፊሕ ርእየተ 
ኩርናዕ ካብ ዘይምህላው ዝነቅል 
ሰንኰፍ ኣተሓሳስባ እዩ። እቲ ክዉን 
ሓቂ ትማሊ፡ ሎሚ፡ ጽባሕ ፈጺሙ 
ዝቕየር ኣይኮነን። ዋሕስ ዓወትን 
ክብረትን ገዛእ ብቕዓትካ እዩ። 

ከም ዝፍለጥ ሃገር ማለት፡ 
ተፈጥሮኣውን ሰብኣውን ጸጋታቱ 
ኣሕቢሩ፡ ስልጣነ ንምጉንጻፍ እተወደበ 
ናይዚ ዘለናዮ ዘመን ዝዓበየ ጥርናፈ 
ደቂሰብ እዩ። ምስጢር ስልጣነ ከኣ 
ካልእ ዘይኮነ፡ ብሓባር ምሕሳብን 
ንናይ ሓባር ዕላማ ብዝተወደበ 
ኣገባብ ምዕያይን እዩ። ክንዲ ዝኾነ 
ውዳበን ጥርናፈን መግለጺ ዝለዓለ 
ንቕሓት ወዲሰብ’ዩ ክበሃል ይከኣል። 
ንዓቕምኻ ብዕጽፍታት ዘራብሕ 
ጥምረትን ውዳበን ምውናን፡ እቲ 
ቀንዲ መፍትሕ ምዕባለ እዩ። በዚ 
ድማ መንእሰይ ኤርትራ፡ ነዚ ጸጋ’ዚ 
ማለት ንጥሙር ሓሳብ፡ ሓያል ውዳበን 
ሓጺናዊ ዲሲፕሊንን ዕጥቅን ክውንን 
ብምብቅዑ፡ ነቲ ቀንዲ መፍትሕ 
ምዕባለን ብልጽግናን ድሮ ኣብ ኢዱ 
ጨቢጥዎ ኣሎ ክበሃል ይከኣል። 
ዝሓለፈ ጉዕዞና ንቕሓት፡ ውዳበን 
ዕጥቅን ሃገራዊ መንእሰይ ክሳብ 
ክንደይ ሓይሊ ከም ዝፈጥር ብግብሪ 
መስኪሩ እዩ። እዚ ተመኩሮ’ዚ 
ቀንዲ ምስጢር ቅያታትናን ዘሐብን 
ሃገራዊ ታሪኽናን ኮይኑ፡ ሕጂ እውን 
ኣብ መስርሕ ህንጸት ሃገር ዘመዝግቦ 
ዘሎ ውጽኢት፡ ብመንጽር መለክዒ 
ግስጋሰ ናይ ብዙሓት ሃገራት፡ ኣዝዩ 
ብርቂ ተርእዮ እዩ። ሞጎስ ነቲ ወናኒ 
ብሉጽ ክብርታት፡ ንቑሕ፡ ውዱብን 
ወትሩ ዕጡቕን መንእሰይ ኤርትራ!

ኣዕኑድ ብቕዓት መንእሰይ ኣዕኑድ ብቕዓት መንእሰይ ሓሳባትሓሳባት

ስምኦን ወልደሚካኤልስምኦን ወልደሚካኤል



ሓዳስ   ኤርትራ 10 ሕዳር 2026 - ገጽ 6 መበል 36 ዓመት ቁ.61

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 
8:00-12;00 ቅ.ቀትሪ ምሸት ድማ ካብ 2:00 – 6:00 ድ.ቀትሪ ብቁ. 
ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ብስም ኤልሳ ኣርኣያ ገብረመድህን፡ ብቁ.ፍ.ዋኒን ASL00042575 ዝኾነ፡ ኣብ ዞባ 
ማእከል ን/ዞባ ጎዳይፍ ጎደና ተጋደልቲ ቁ.ገዛ 45 ዝርከብ ናይ ድኳን ትካለይ፡ ንወ/ሮ 
ኣፎምያ ማሪቆስ ገብረማርያም፡ ኣድራሻ ዞባ ማእከል ን/ዞባ ገዛ ባንዳ ጎደና ዳዕሮ ቁ.ገዛ 
72፣ ካብ ዕለት 01/01/2026 ክሳብ ዕለት 31/12/2030 ኣካርየዮ ስለ ዘለኹ፣ ዝቃወም 
ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን 
ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኤልሳ ኣርኣያ ገብረመድህን

ብስም ኤልሳ ይሕደጎ ገብረ፡ ብቁ.ፍ.ዋኒን ASL00000625 ዝኾነ፡ ኣብ ዞባ ማእከል ን/ዞባ 
ዕዳጋ ሓሙስ ጎደና ማይ በላ ቁ.ገዛ 18 ዝርከብ ናይ ቤት መስተ ትካለይ፡ ንኣቶ ታድኤል 
ኪሮስ ሃይለ፡ ኣድራሻ ዞባ ማእከል ን/ዞባ ኣባሻውል ጎደና እምባታሪኻ ቁ.ገዛ 02 ካብ 
ዕለት 01/09/2026 ክሳብ ዕለት 31/08/2027 ኣካርየዮ ስለ ዘለኹ፣ ዝቃወም ምስ ዝህሉ፡ 
እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት 
ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኤልሳ ይሕደጎ ገብረ

ንሕና ካቶሊክ መንበረ ጵጵስና፡ ኣብ ዞባ ማእከል ኣስመራ ን/ዞባ ደቡባዊ 
ምዕራብ ከባቢ 02 ቲራቮሎ ፕሎት 131 ፓርሰል l ዝርከብ ስፍሓት 272.50 
ት/ሜ ብስምና ተመዝጊቡ ዝርከብ ዘይንቀሳቐስ ንብረት ገዛ፡ ኣብ ቤት ጽሕፈት 
ካዳስተር ብቁ.ንበረት 1፡013577 ዝተመዝገበ ስለ ዝጠፈኣና፡ ረኺበዮ ወይ 
ብዕዳ ሒዘዮ ዝብል እንተሎ፡ ብቁጽሪ ተሌፎን 120206 ክሕብረና፡ እንተዘይኮይኑ 
መተካእታኡ ክወሃበና ክንሓትት ምዃንና ንገልጽ።

 ካቶሊክ መንበረ ጵጵስና

ኣብ ዞባ ደቡብ ን/ዞባ ድባርዋ፡ ዓዲ/ከተማ ምስላም ብቁጽሪ ፍቓድ ንግዲ 00011842 ቁጽሪ መዝገብ 
02/26 ዝርከብ ናይ ጎሚስታን መሕጸቢ መካይንን ትካለይ፡ ንወሮ/ ኣስቴር የማነ ተስፋዝጊ፡ ኣድራሻ 
ድባርዋ ዞባ ደቡብ ን/ዞባ ድባርዋ ዓዲ/ከተማ ምስላም ብዕለት 26/10/2026 መዝ 02/26 ብውህብቶ 
ስለ ዝሃብክዋ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ 
ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም ዓዳጊ ከምዝመሓላለፍ ነፍልጥ።

ኣዜብ ሃብተሚካኤል

ኣብ ዞባ ደቡብ ን/ዞባ ዓዲ ቐይሕ ዓዲ/ከተማ ዓዲ ቐይሕ ብቁጽሪ ፍቓድ ንግዲ DAL-
0751 ቁጽሪ መዝገብ DAR 0879 ዝርከብ ናይ JH5-JLO ትካለይ፡ ንወሮ/ልዋም ተኽለብርሃን 
ገብረየሱስ፡ ኣድራሻ ዓዲ ቐይሕ ዞባ ደቡብ ን/ዞባ ዓዲ ቐይሕ ዓዲ/ከተማ ዓዲ ቐይሕ ብዕለት 
7/08/2026 መዝ 81/2026 ብውህብቶ ስለ ዝሃብክዋ፡ ብስም ወሃቢ ዝኽፈሎ ዕዳ ኣለኒ ወይ 
ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 30 
መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ ናብ ስም ዓዳጊ ከምዝመሓላለፍ ነፍልጥ።

ሓጉሽ ሃይለ እምነቱ

1ይ ቤት-ፍርዲ ዞባ ማእከል 
ኣስመራ

ፍረወይኒ ካሕሳይ ገብረሂወት፡ ብዓል ቤተይ 
ተኽለ ኣብርሃ ገብረእግዚኣብሄር ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 
6 ደቅና ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን10/12/26 
ኣብ ቤ/ፍ 7ይ መጋባእያ ይቕረብ።

ዑቕባይ ገብረገርግሽ ምስግና፡ ሓወይ ሰመረ 
ገብረገርግሽ ምስግና ስለዝተሰውአ፡ ንብዓልቲ 
ቤቱ ናይ መጻምዲ መሰላ ይተሓወላ፡ ኣነ ምስ 
7 ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን08/12/26 
ኣብ ቤ/ፍ 6ይ መጋባእያ ዕ/እኽሊ ይቕረብ። 

ወ/ሮ ክብራ ከሰተ ይክኣሎ፡ ብዓል ቤተይ ተስፋገርግሽ 
ሃይለማርያም ታፍላ ስለዝዓረፈ፡ ንዓይ ናይ መጻምዲ 

መሰለይ ይተሓለወለይ፡ 10 ህሉዋት ደቅና 1 ነ/ፍ 
ሳምሶም ተስፋገርግርሽ ተተካኢት 1 ጓሉ ከኣ ወረስቲ 
ምዃንና ይረጋገጸልና ስለ ዝበለት፣ ዝቃወም እንተሎ፡ 
ን01/12/26 ኣብ ቤ/ፍ 9ይ መጋባእያ ቁ.32 ይቕረብ።

1ይ ቤት-ፍርዲ ጎልጅ

ወ/ሮ ነብያት ሃብተጼን ኣስፈሃ፡ ብዓል ቤተይ 
የማነ ሃብትኣብ መብራህቱ ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 
5 ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን27/11/26 
ኣብ ቤ/ፍ ይቕረብ።

1ይ ቤት -ፍርዲ ኣፍዓበት

ሓምድ ማሕሙድ ዓሊ ምባል ተሪፉ፡ 
መሓመድ ማሕሙድ ዓሊ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን4/12/26 ኣብ ቤ/ፍ ይቕረብ።

ን3ይ ግዜ ዝወጽአ ምልክታ ጨረታ

ቀረብ መግቢ (በርበረ ምስ ቀመሙ፡ ጨውን ምስንካት ባኒን)
ዓዳጊ፡- ጨ/ሚ/ትም/ዞባ ዓንሰባ (ቤት ትምህርቲ ቦርዲን ኣስማጥን ጽሙማን ከረንን)
ኣርእስቲ ውዕል፡ (ውዕል ዓመታዊ ቀረብ መግቢ)
ኣገባብ ዕድጊ፡- ክፉት ጨረታ (ሃገራዊ)

ንጨ/ትም/ዞባ ዓንሰባ (ቤት ትምህርቲ ቦርዲን ኣስማጥን ጽሙማን ከረንን) ን ዓመተ 
2027 ካብ ወርሒ 01/2027 ክሳብ ወርሒ 12/2027 ንተማሃሮ ቤት ትምህርቲ 
ቦርዲን ኣስማጥን ጽሙማን ከረንን ዝውዕል ቀረብ መግቢ ከነጫርት ስለ ዝደለና፣ 
ንሕጋውያን ኣቕረብቲ ይዕድም።

1. ጨ/ትም/ዞባ ዓንሰባ ( ቤት ትምህርቲ ቦርዲን ኣስማጥን ጽሙማን ከረንን) 
ንሕጋውያን ኣቕረብቲ ዋጋታት ቀረብ መግቢ (በርበረ ምስ ቀመሙ፡ ጨውን 
ምስንካት ባኒን) ብዕሹግ ደብዳበ ከቕርቡ ይዕድም።
2. ጨረታ፡ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ቅዳሕ ናይ ዓመተ 2026 ዝተሓደሰ ፍቓድ ዋኒንን ናይ ዓመተ 
2025 ክሊራንስን መንነት ወረቐትን የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ ካብ ጨ/ትም/ዞባ ዓንሰባ ቁ.ቴሌፎን 
402289 ናይ ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ዘይምለስ ጥረ ገንዘብ 50.00 ናቕፋ ብምኽፋል ሰነድ 
ጨረታ ክወስዱ ይኽእሉ።
6. ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ዕለት 18/11/2026 
ሰዓት 10፡00 ቅ፡ቀ ወይ ቅድሚኡ ክበጽሕ ኣለዎ። ደንጉዩ ዝቐርብ ጨረታ ይንጸግ። 
ጨረታ፣ ተጫረትቲ፡ ሕጋውያን ወከልትን፡ ክሳተፍ ዝደሊ ሰብን ስነ ስርዓት ወይ 
ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኸብሉ ኣብ ጨ/ትም/ዞባ 
ዓንሰባ ዕለት 18/11/2026 ሰዓት 10፡00 ቅ.ቀ ብግልጺ ይኽፈት።
7. ጨረታ፡ ብመኽበሪ ጨረታ (Bid security) (cpo) 50,000.00 ናቕፋ ክስነ 
ኣለዎ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ።
9. ጨ/ትም/ዞባ ዓንሰባ (ቤት ትምህርቲ ቦርዲን ኣስማጥ) ብምሉኡ ወይ ብኸፊል 
ጨረታ ንምስራዝ መሰሉ ዝተሓለወ እዩ።

 ጨ/ሚ/ ትም/ዞባ ዓንሰባ
ተሌ. 402289,402290

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ብስም ወ/ሮ ልኡል መልኣኩ መርሻ፡ ብቁጽሪ ፍቓድ ዋኒን 0365 ቁጽሪ 
መዝገብ DAR-296 ኣብ ዞባ ደቡብ ን/ዞባ ሰንዓፈ ዓዲ/ከተማ ሰንዓፈ ዝርከብ J20 
ትካለይ፡ ንወ/ሮ ፍረወይኒ ጠዓመ፡ ኣድራሻ ዞባ ደቡብ ን/ዞባ ሰንዓፈ፡ ዓዲ/ከተማ 
ሰንዓፈ- ተሌፎን 07420121 ካብ ዕለት 08/08/2026 ክሳብ ዕለት 08/08/2027 
ኣካርየዮ ስለ ዘለኹ፣ ዝቃወም እንተሎ፡ እዚ ምልክታ’ዚ ካብ ዝወጸሉ ዕለት ጀሚሩ 
ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ክራይ ውዕል ሕጋዊ 
ምዝገባ ከምዝፍጸመሉ አፍልጥ። 

ልኡል መልኣኩ

ቤት-ፍርዲ ሸሪዓ ዞባ ማእከል

ከሳሲት መርየም መሓመድዓሊ ሱሌማን፡ ተጸዋዒ 
ሳልሕ መሓመድኑር ሰዓድ፡ ደሃዩ የብልናን ስለ 
ዝበለት፣ ተጸዋዒ ብኣካል ወይ ብሕጋዊ ወኪል 
ን2/12/26 ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዞባ ማእከል 
ኣስመራ

ወ/ሮ ኣብርሀት ተኽለ ተኽለዝጊ፡ ብዓል ቤተይ 
ኪዳነ ተኽለማርያም ገብረሚካኤል ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 4 
ደቅና ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን4/12/26 ኣብ ቤ/ፍ 
ቁ.47 ይቕረብ። 

ሚሚ ኣሚነ ይልማ ምባል ተሪፉ፡ ኣኽበረት 
ኣሚነ ይልማ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን26/11/26 ኣብ ቤ/ፍ 2ይ 
መጋባእያ ቁ.49 ይቕረብ።

ዮሴፍ ስዩም ሰሎሞን ምባል ተሪፉ፡ ዮሴፍ ስዒድ 
ሱሌማን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን10/12/26 ኣብ ቤ/ፍ 6ይ 
መጋባእያ ይቕረብ።

ንግስቲ ሃብተሚካኤል ወልደስላሴ፡ ብዓል ቤተይ 
ደጎል ምንሊክ ካሕሱ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና ድማ 
ወረስቲ ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን10/12/26 ኣብ ቤ/ፍ 6ይ 
መጋባእያ ይቕረብ።

ኣቶ ሃብተኣብ ኣርኣያ ዓንደሚካኤል፡ ብዓልቲ ቤተይ 
ተለንተ ለተምህረት ኪዳነ ባህረ ስለዝተሰወአት፡ 
ንዓይ ናይ መጻምዲ መሰለይ ይተሓለወለይ፡ 3 
ደቅና ድማ ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን1/12/26 ኣብ ቤ/ፍ 
9ይ መጋባእያ ቁ.32 ይቕረብ።

ዘቢብ ተኽለ ኪዳነ፡ ብዓል ቤተይ ደጎል ምንሊክ 
ካሕሱ ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እንተሎ፡ 
ን8/12/26 ኣብ ቤ/ፍ 6ይ መጋባእያ ይቕረብ።

ዮሳን ርእሶም መንግስቱ፡ ስም ኣደይ ገብርኤል 
መስፍን ምባል ተሪፉ፡ ገብርኤላ መስፍን ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን3/12/26 ኣብ ቤ/ፍ 8ይ መጋባእያ ይቕረብ።

መስቀላ ጉርጃ ዘርአ ምባል ተሪፉ፡ ምስጋና 
ጉርጃ ዘርኡ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን2/12/26 ኣብ ቤ/ፍ 8ይ 
መጋባእያ ይቕረብ።

ተኸሳሲ ቢንያም ተስፋይ መሓሪ፡ ብከሳሲት ኤደን 
እስቲፋኖስ ነጸረኣብ፡ ንጉዳይ ሓዳር ዝምልከት ክሲ 
ቀሪቡልካ ስለዘሎ፡ ብኣካል ወይ ብሕጋዊ ወኪል 
ን2/12/26 ኣብ ቤ/ፍ 8ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ ክረአ 
ምዃኑ ነፍልጥ።

ወ/ሮ ሻሎም ዳኒኤል ኣብርሃ፡ ዓባየይ ኣብርሃጽዮን 
ተኽለ ሃይሉ ስለዝዓረፈት፡ ኣነ ንወላዲተይ ተኪአ 
ሓፍታ ወ/ሮ ትዕግስቲ ተኸስተ ኪዳነ ድማ ናይ 
ሓፍታ ወረስቲ ምዃንና ይረጋገጸልና ስለ ዝበለት፣ 

ዝቃወም እንተሎ፡ ን2/12/26 ኣብ ቤ/ፍ ቁ.47 
ይቕረብ።

ያፌት ሰለሙን ተኽሉ፡ ኣደይ ሳባ ኣባይ ኣብርሃ 
ስለዝዓረፈት፡ ኣነ ምስ 1ሓወይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን25/11/26 ኣብ ቤ/ፍ 1ይ መጋባእያ ቁ.47 
ይቕረብ።

ተጸዋዒ ኣለማዮ ኣምሳሉ ቦጋለ፡ ብኣመልካቲት 
ኤልሳ በርሀ እምባየ ንጉዳይ ሞግዚት ዝምልከት 
ምልክታ ቀሪቡልካ ስለዘሎ፡ መልሲ ሒዝካ ብኣካል 
ወይ ብሕጋዊ ወኪል ን9/12/26 ኣብ ቤ/ፍ 8ይ 
መጋባእያ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ጅራ ግርማይ በርሀ ምባል ተሪፉ፡ ጅሮም ግርማይ 
በርሀ ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን8/12/26 ኣብ ቤ/ፍ 7ይ መጋባእያ 
ይቕረብ።

ሄርሞን ዘርኣይ፡ ብዓል ቤተይ ዳኒኤል ተወልደ 
ደባስ ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እንተሎ፡ 
ን3/12/26 ኣብ ቤ/ፍ 8ይ መጋባእያ ይቕረብ።

1ይ ቤት-ፍርዲ ዓዲ ቐይሕ

ከሳሲት ወ/ሮ ኤልሳ ገብረሚካኤል ኣንገሶም፡ 
ተኸሳሲ ኣቶ ብርሃነ ተኽለ ባህረ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ ወኪል 
ን1/12/26 ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ ነፍልጥ።

ፍዮሪ ስልጣን ምባል ተሪፉ፡ ፍዮሪ ሰልጠነ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን25/11/26 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ዑቕባ ኪዳነ ዑቕቡ፡ ብዓልቲ ቤተይ ሓዳስ 
ትርፈ ኣባይ ስለዝዓረፈት፡ ኣብ ዝንቀሳቐስ ይኹን 
ዘይንቀሳቐስ ንብረት ኮነ ገንዘብ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ ዝቃወም እንተሎ፡ 
ን23/11/26 ኣብ ቤ/ፍ ይቕረብ።

ሃብተማርያም ፍቓዱ ሓጎስ ምባል ተሪፉ፡ ሃብቶም 
ፍቓዱ ሓጎስ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን4/12/26 ኣብ ቤ/ፍ ይቕረብ።

ሰዓዳ ኢብራሂም ምባል ተሪፉ፡ ስዒድ ኢብራሂም 
ሳልሕ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን1/12/26 ኣብ ቤ/ፍ ይቕረብ።

ት/ዕድመ ግርማና ምሕረትኣብ ጸጋይ ምባል 
ተሪፉ፡ ኣርሴማ ምሕረትኣብ ጸጋይ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን23/11/26 ኣብ ቤ/ፍያ ይቕረብ።

1ይ ቤት-ፍርዲ ባጽዕ

ኣሕመድ ዑስማን ዓሊገዳይን ምባል ተሪፉ፡ 
ኣሕመድ ዑስማን ዓሊ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን8/12/26 ኣብ ቤ/ፍ 
ይቕረብ።

1ይ ቤት-ፍርዲ መንሱራ

ወዘነት ተኽለ ትኩእ ምባል ተሪፉ፡ ወዘነት ባይርኡ 

ከሰተ ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን30/11/26 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ከጁር ሑመድ ሼኽ ምባል ተሪፉ፡ ከጁር መ/ድ 
ሼኽ ተባሂሉ ይተኣረመለይ ስለ ዝበለ/ት፣ ዝቃወም 
እንተሎ፡ ን16/11/26 ኣብ ቤ/ፍ ይቕረብ።

ወ/ሮ ኣልጋነሽ ገብረስላሴ ኪዳኑ፡ ኣቦ ደቀይ 
ዑቑባሚካኤል ሰረቐ ኣድሓኖም ስለዝዓረፈ፡ 10 
ደቅና ጥራይ ኣብ ዝንቀሳቐስ ይኹን ዘይንቀሳቐስ 
ንብረት ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን19/11/26 ኣብ ቤ/ፍ 
ይቕረብ።

ወ/ሮ ጸጋ ገብርኣብ ሞሳዝጊ፡ ብዓል ቤተይ 
ዑቕባዝጊ ኢሳቕ በራኺ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን26/11/26 ኣብ ቤ/ፍ 
ይቕረብ።
ጡሉለት እድሪስ መሓመድ ምባል ተሪፉ፡ ፋጥና 

እድሪስ መሓመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን25/11/26 ኣብ ቤ/ፍ 
ይቕረብ።

ከልቱም ሕመድ ምባል ተሪፉ፡ ዘይነብ ሕመድ 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን26/11/26 ኣብ ቤ/ፍ ይቕረብ።

1ይ ቤት-ፍርዲ ጎልጅ

ከሳሲ ኣቶ ስምኦን ኣብርሃም ቀለታ፡ ተኸሳሲት 
ወ/ሮ ኣመተ ስዩም ጸጋይ፡ ናይ ሓዳር ክሲ 
ቀሪቡልኪ ስለ ዘሎ፡ ብኣካል ወይ ብሕጋዊ ወኪል 
ን20/11/26 ኣብ ቤ/ፍ ቅረቢ። እንተዘይቀሪብኪ፡ 
ጉዳይኪ ኣብዘየለኽሉ ክረአ ምዃኑ ነፍልጥ።

1ይ ቤት-ፍርዲ ናቕፋ

ኣምና መሓመድ ሓምድ እድሪስ ምባል ተሪፉ፡ 
ስዒደ መሓመድ ሓምድ እድሪስ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን10/12/26 ኣብ ቤ/ፍ ይቕረብ።

ንሳልሳይ ግዜ ዝወጸ ምልክታ ጨረታ

ዓዳጊ ኣሃዱ፦ጨ/ሚኒ/ትም/ዞባ ማእከል
ኣርእስቲ፡- ውዕል ቀረብ መግቢ (እንቋቝሖ) ንዓሰርተ (10) ኣዋርሕ
ብዝሒ፡- 134 ተማሃሮ
ኣገባብ ዕድጊ፦ ሃገራዊ ክፉት ጨረታ

ጨ/ሚኒ/ትም/ዞባ ማእከል ንዓመተ 2027 ካብ ጥሪ 01/2027 ክሳብ ታሕሳስ 31/2027 
ንኣብ ትሕቲኡ ትመሓደር ኣሕዳሪት ቤ/ትም/ ዓይነ-ስዉራን ኣብራሃ ባህታ፡ ንዓሰርተ 
ኣዋርሕ (ብዘይካ ሓምለን ነሓሰን) ዝኸውን ቀረብ መግቢ (እንቋቝሖ) ክጫረቱ ንዝደልዩ 
ሕጋውያን ነጋዶ ይዕድም።

1. ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ድሕሪ 
05 መዓልታት፡ ተጫረትቲ ወይ ሕጋውያን ወከልቶም ብኣካል ኣብ ዝተረኸብሉን 
ከምኡ’ውን ኣከፋፍታ ጨረታ ክዕዘቡ ዝመጹ ሕጋውያን ሰባት ኣብ ዝተረኸብሉን፡ ኣብ 
ቤ/ጽ/ጨ/ሚኒ/ትም/ ዞባ ማእከል ሰዓት 10፡30 ቅ/ቀትሪ ይኽፈት።
3. ብተጫረቲ ክማልኡ ዘለዎም ረቛሒታት
3.1 ዝኸፍልዎ ዋጋ ብዕሹግ ሰታሪት የቕርቡ።
3.2 ቅዳሕ ናይ 2025 ዓመት ዝተሓደሰ ፍቓድ ዋኒን፡ ቅዳሕ መንነትን ናይ 2025 

ካብ ዕዳ ኣታዊ ውሽጢ ሃገር ናጻ ምዃኖም ዝሕብር ሰነዳትን (Clearance) የቕርቡ።
3.3 ሰነድ ጨረታ፡ ኣብ ናይ ስራሕ ሰዓታት ኣብ ቁ.8 ካብ ቤ/ጽ/ሚኒ/ትም/ዞባ ማእከል 

ዘይምለስ 50.00 (ሓምሳ) ናቕፋ ብምኽፋል ክወስዱ ይኽእሉ።
3.4 መኽበሪ ጨረታ ዝምለስ 20,000.00 (ዕስራ ሽሕ) ናቕፋ ብቸክ ወይ ብC.P.O 

የትሕዙ።
4. ተጫረትቲ ተወሳኺ ሓበሬታ ምስ ዝደልዩ፡ ኣብ ስራሕ ሰዓታት ኣብ ቤ/ጽ/ሚኒ/

ትም/ዞባ ማእከል ቁ.8 እናመጹ ክውከሱ ይኽእሉ።
5. ቤ/ጽ/ሚኒ/ትም/ዞባ ማእከል ዝሓሸ ኣማራጺ እንተረኺቡ፡ ጨረታ ብኸፊል ወይ 

ብምልኡ ናይ ምስራዝ መሰሉ ዝተሓለወ እዩ።

ቤ/ጽ/ጨ/ሚኒ/ትም/ ዞባ ማእከል 
ቁ.ቴሌፎን 180386          

ምልክታት ባሕሪ - መድሕን መርከብን ባሕረኛታትንምስግና ተኽላይ (ዋርሳይ)
ሓይሊ ባሕሪ ጉጅለ ባህሊ ኣውካን

2ይን መወዳእታን ክፋል

ኣብ ቀዳማይ ክፋል ናይ’ዚ ጽሑፍ፡ 
ኣብ ገማግም ባሕሪ ብዙሓት 
ንባሕረኛታት መሐበሪ ዝኾኑ ምልክታት 
ባሕሪ ከም ዘለዉ፣ እዞም ምልክታት 
እዚኣቶም ድማ፡ መድሕን መራኽብን 
ባሕረኛታትን ብምዃኖም፡ ኣብ ዝግበር 
ባሕራዊ ምንቅስቓሳት፡ ልዑል ኣገዳስነትን 
ረብሓታትን ከም ዘለዎም ገሊጽና። 
ኤርትራ’ውን፡ ብእትውንኖ ሰፊሕ 
ገማግም ባሕሪ፡ ካብ 30 ዘይውሕዱ 
ምልክታት መሐበሪ ባሕረኛታት ከም 
ዘለዉ ጠቒስናን ነቶም 18 ምልክታት 
ስሞምን ሓጺር መግለጺ ብዛዕባኦምን 
ኣቕሪብና ነይርና። ኣብ’ዚ ናይ 
መወዳእታ ክፋል ድማ፡ ነቶም ዝተረፉ 
ኣብ ኤርትራ ዝርከቡ 12 ምልክታት 
ባሕሪ፡ መምስ ሓጺር መግለጺታቶም 
ነቕርበልኩም - ሰናይ ንባብ፦

ራስ ኣማስ ራስ ኣማስ  

እዚ ብምዕራባዊ ጎድኒ ናይ ዙላ ሰልዒት 
ዘሎ ኮይኑ፡ ለጠቕ ዝበለን ክብብ ዝበለን 
መርጀናዊ ነቚጣ እዩ። ካብዚ ነቚጣ 
2.4 ኪሎ ሜትር 1.5 ማይልስ) ኣቢሉ 
ይኸውን ናይ 5 ሜትሮ ዕምቈት ዘለዎ 
ቀረባ ማያት ንወገን ምብራቕ ናይቲ 
ነቚጣ ተዘርጊሑ ይርከብ። በቲ ሃሳስ 
ዝሕብሩ ማዩ ድማ፡ ክልለ ይክኣል። ኣብ 
መንጎ ራስ ኣማስን ራስ ማልካቶን፡ 28.8 
ኪሎ ሜትር (18 ማይልስ) ንደቡባዊ 
ምብራቕ ዝርከብ እናበረኸ ዝኸይድ፡ 
መወዳእታኡ ድማ ናብ ጎቦ ገደምን 
ካልኦት ከረናዊ ቦታታትን ዝዓቢ መሬት 
ይርከብ። ኣብ ከባቢ ጎቦ ገደም ዝርከብ 
ጎላጉል ሓሓሊፍካ ዓዲታት ዝርከቦን 
ንኸብትን ጤለ በጊዕን ዝምግብን ቦታ 
እዩ። ፍርስራስ ወደብ ኣዲሉስ ኣብ 
ጸጋማይ ደንደስ ናይ’ቲ ካብ ራስ ኣማስ 
26.4 ኪሎ ሜትር (16.5 ማይልስ) 
ርሒቑ ዝርከብ ወሓዚ ተደኲኑ ይርከብ። 
ወደብ ኣዱሊስ ኣብ ሳልሳይ ክፍለ 
ዘበን ቅድሚ ልደተ ክርስቶስ ኣትሒዛ 
ብግሪኻውያን ዝተሃንጸት ወደብ እያ። 
ዙላ ትብሃል ናይ እዋና ዓዲ ምስ 
ዕርዲታታ ኣስታት 1.6 ኪሎ ሜትር (1 
ማይልስ) ዝሓጸረ ርሕቀት ካብ የማናይ 
ደንደስ ናይ’ቲ ወሓዚ ንወገን ደቡባዊ 
ምብራቕ ኣዱሊስ ተደኲና ኣላ። ኣብ 
ግዜ ንጹር ኩነታት ኣየር፡ ኣብ ማእከል 
ቀንዲ መሬት ዝርከቡ ጎቦታት፡ ካብ ጥቓ 
ራስ ማልካቶ ዘሎ ቦታ ኮይንካ ብጽቡቕ 
ክትርእዮም ትኽእል። ተኸታቲልካ ካብ 
ሰሜን ንደቡብ ዘለዉ ጎቦታት ብምሕላፍ፡ 

እቶም ጤረራት ሓደ ኣብ ርእሲ’ቲ 
ካልእ እናተተረኣኣሱ ብተኸታተል 
ንላዕሊ ዝወጹ ኮይኑ ይስምዓካ። ኣብ 
ዙርያ ራስ ማልካቶ እትርከብ ዓዲ 
ብማዕዶ ክትጥምታ ከለኻ፡ ቀጠልያ 
ኮይና ትርኣየካ። እንተደኣ ጽቡቕ 
ጌርካ መርሚርካያ ግን ዝነቐጸ ሩባታት፡ 
ብጻዕዳ ሑጻ ዝተዓብለለትን ኣግራብ 
ዝበቘሉዋን ኮይና ትረኽባ። ካብ ገማግም 
ባሕሪ ክሳብ እግሪ ናይ’ቲ ጎቦታት ድማ 
ተዘርጊሓ ትርከብ። ሓደ ንመጸግዒ 
ጀላቡ ዝኸውን መንደቕ ብቐጠታ ካብ 
ራስ ማልካቶ ንማእከል ባሕሪ ተዘርጊሑ 
ኣሎ። 11.2 ኪሎ ሜትር (7 ማይልስ) 
ካብ ራስ ማልካቶ ንደቡብ ድማ መሐበሪ 
መራኽብ ናይ መብራህቲ ዓንዲ 
ተተኺሉ ይርከብ። ኣብ መንጎ’ዚ ክልተ 
ጥቕስታት ዝርከብ ገማግም ባሕሪ ብናይ 
ማንግሩቭ ኣትክልቲ ዘፈርፈር ዝበለ እዩ።  

ኣራፋይለ ኣራፋይለ  

ኣራፋይለ 16 ኪሎ ሜትር (10 
ማይልስ) ካብ ራስ ማልካቶ ርሒቓ 
እትርከብ ዓዲ እያ። እኩባት ኣጓዱ 
ኣብ ኣፍ ናይቲ ሩባ ተደኲነን ይርኣያ። 
ብወገን ደቡብ ናይታ ዓዲ፡ ኣብ ቀረባ፡ 
3 ናይ ዝጸነተ እሳተጎመራ ጎዳጉዲ 
ጎሊሖም ይርከቡ።  

ጎቦ ገደም ጎቦ ገደም  

ጎቦ ገደም ብሰንሰለታዊ ታባታት ዝቖመ 
ብልምዓት ኣግራብ ተሸፊኑ ንበይኑ 
ዘግለለ ጎቦ እዩ። እዚ ንመራኽብ ጽቡቕ 
መሐበሪ ዝኾነ ጎቦ ኣብ ንጹር ኩነታት 
ኣየር ዘለዎ እዋን፡ ክሳብ 80 ኪሎ ሜትር 
(50 ማይልስ) ዘሎ ርሕቀት ክርአ ዝኽእል 
እዩ። ዘይስሩዕ ቅርጺ ዘለዎን ክብብ 
ዝበለን እዩ። ኣብ ላዕለዋይ ጥርዙ ሓያለ 
ተመሳሳሊ ብራኸ ዘለዎም ጥርዝታት 
ዘለዎም ኮይኑ፡ ሓንቲ ሃረማዊት ቅርጺ 
ዘለዋ ጥርዚ ብጥቓ ምብራቓዊ ጎድኒ 
ናይቲ ሰንሰለታዊ ኩጀታት ንላዕሊ ጢል 
ኢላ ትርአ። ብወገን ሰሜን ድማ ጽቡቕ 
ገይራ ትርአ።  

ኣይዞላ ኦታ ኣይዞላ ኦታ  

ኣይዞላ ኦታ ኣብ ላዕላያ ጸፊሕ ቅርጺ 
ዘለዋ ደሴት ኮይና፡ ካብ ራስ ኮራሊ 
ንወገን ምዕራብ ትርከብ። ደቡባዊ ጫፉ 
ምስ ሓውሲ ደሴት ቡሪ ብዝነቐጸ ከርከስ 
ባሕሪ ተላጊባ ትርከብ። ኣብ ጎድና ድማ 
ሰለስተ ደቀቕቲ ደሴታት ኣለዋ። ኣይዞላ 
ኦታ ኣብ ማእከላ ንመራኽብ ሓበሬታ 
ዝህብ ፋና መብራህቲ ተተኺሉዋ 
ይርአ። ኣብ መንጎ’ዛ ደሴትን ራስ 
ኮራልን ዝርከብ ማርሳ ቀሪባ ማይ ኮይኑ፡ 

ሓሓሊፍካ ኣኻውሕ ይርከቦ። 

ኣይዞሎቶ ሴል ኣይዞሎቶ ሴል  

ኣይዞሎቶ ሴል ብእሳተጎመራዊ 
ኣኻውሕ ዝቖመት ንእሽቶ ደሴት እያ። 
17 ሜትሮ እትውንን እዛ ደሴት፡ ኣብ 
ማእከል ናይ’ቲ ብካናለ ዲ ደሴ ዝርከብ 
መሕለፊ መራኽብ ተዘርጊሓ ዘላ እያ። 
እዛ ደሴት ብከርከስ ባሕሪ ዘፈርፈር 
ዝበለት ኮይና፡ ብኽልቲኡ ጎዲንታታ 
ክሕለፍ ይክኣል።  

ሴካ ኢንዶረ  ሴካ ኢንዶረ   

ሴካ ኢንዶረ ንደሴት እትመስል ናይ 
ቀረባ ዕምቈት ከውሒ ኮይና፡ ንጉዕዞ 
መራኽብ ሓደገኛ እያ። ኣብ ሕምብርቲ 
ደቡባዊ መእተዊ ናይ መትረብ ከናለ ዲ 
ደሴ ድማ ትርከብ። ካብ ጫፍ ኣይዞላ 
ደሴ ድማ 2 ኪሎ ሜትር (1.25 ማይልስ) 
ንወገን ደቡባዊ ምብራቕ ርሒቓ ኣላ። 

ኣይዞሎቶ ላክሱ ኣይዞሎቶ ላክሱ  

ኣይዞሎቶ ላክሱ ኣብ ጥቓ ደሴት 
ደርገማን ከቢር ትርከብ ኮይና፡ ብኽልተ 
ንኣሽቱ ደሴታት ዝቖመት እያ። 
ንወገን ደቡባዊ ምብራቕ ጎድኒ ናይ’ቲ 
ስም ዘይተዋህቦ ማርሳ ድማ ትርከብ። 
ዳርጋ ምሉእ ብምሉእ ብከርከስ ባሕሪ 
ዝመልአት እያ። እዚ ከርከስ ባሕሪ ኣብ 
ምብራቓዊ ወገን ሃዋኪል ንማእከል 
ዝተዘርገሐ እዩ።   

ኣይዞሎቶ ደበል ዓሊ  ኣይዞሎቶ ደበል ዓሊ  

ኣይዞሎቶ ደበል ዓሊ ንእሽቶ ደሴት 
ኮይና፡ 2 ኪሎ ሜትር (1.25 ማይልስ) 
ደቡብ ካብ ሃዋኪል ትርከብ። ምስ 
ሃዋኪል ድማ ብዕምቈት ዘይብሉ ደንደስ 

ትተኣሳሰር። ኡም ዒስ ሴል ካልእ ንእሽቶ 
ደሴት ኮይና፡ ኣብ ደቡባዊ ምዕራብ ጫፍ 
ናይ ከርከስ ባሕሪ ትርከብ። ኣስታት 3.2 
ኪሎ ሜትር (2 ማይልስ) ካብ ኣይዞሎቶ 
ደበል ዓሊ ንደቡባዊ ምዕራብ ትዝርጋሕ።  

ደሴት በካዕደሴት በካዕ

ደሴት በካዕ ላዕለዋያ ጸፋሕ ዝኾነት 
ዓባይ ደሴት እያ። ብደቡባዊ ወገን 
ማርሳ ሃዋኪል ተደኲና ከኣ ትርከብ። 
ሓንቲ ንመራኽብ መሐበሪ ትኸውን 
መብራህቲ ፋና ብወገን ሰሜን ናይታ 
ደሴት ተተኺሉ ኣላ። ኣይዞሎቶ ደለሰን 
ካብ ሰሜናዊ ጎድኒ ደሴት በካዕ ንወገን 
ሰሜናዊ ምብራቕ 7.2 ኪሎ ሜትር (4.5 
ማይልስ) ተዘርጊሓ ትርከብ። ኣይዞሎቶ 
ኣባ ጉባ ኣስታት 6.4 ኪሎ ሜትር (4 
ማይልስ) ምብራቕ ወገን ደሴት በካዕ 
ዝርከብ መርጀናዊ ከርከስ ባሕሪ ኣብ 
ልዕሊኡ ተሓዚላ ትርአ። ብልዕሊ ማይ 
ተቐልቂሉ ዝርከብ ‘ስኮጊልዮ ታውንች’ 
ዝተባህለ ከውሒ፡ ኣብ ምብራቓዊ ጎድኒ 
ናይ ዕምቈት ዘይብሉ ደንደስ ማይ ደው 
ኢሉ ዘሎ ኮይኑ፡ ካብ ሰሜናዊ ከርከስ 
ገማግም ባሕሪ ንሰሜናዊ ኣይዞሎቶ ኣብ 
ጉባ ተዘርጊሑ ይርከብ። ምስኡ’ውን 
ሑጻ ዝዓብለላ ለጠቕ ዝበለት ጻዕዳ 
ንእሽቶ ደሴት፡ ምብራቓዊ ጎድና ድማ 
ብፋና መብራህቲ ዝተመልከተ እዩ። ኣብ 
መንጎ ደሴት ኣይዞሎቶ ኣባ ጉባን ደሴት 
በካዕን፡ ማእከል መትረብ ሰሪታ ትርከብ። 
ሓደ ዝተገለለ ልጉብ ጨርቂ ዝመስል 
መርጀን ባሕሪ፡ ኣስታት 4.8 ኪሎ ሜትር 
(3 ማይልስ) ሰሜን ኣብ ቅርበት ናይ’ዚ 
መትረብ ደቂሱ ይርከብ።

ማርሳ ፋጡማማርሳ ፋጡማ  

ማርሳ ፋጡማ ኣብ ደቡባዊ ወገን 
ማርሳ ሃዋኪል ትርከብ ንእሽቶ 
መእተዊት እያ። ብከርከስ ባሕሪ ድማ 
ተዓጊታ ትርከብ። ኣክባሮ ከቢርን ኣክባሮ 
ሰቒርን ንኣሽቱ ደሴታት ኮይነን፡ ኣብቲ 
ከርከስ ባሕሪ ተኾዲመን ይርከባ። ኣብ 
ጫፍ ናይ’ቲ መእተዊ ናይቲ ማርሳ 
ሓንቲ ነበርታ ዝገደፉዋ ስፍራ ተኾይጣ 
ትርአ። ደሴት በካዕን ኣይዞሎቶ ደሌሰንን 
ኣብ ምዕራባውን ደቡባውን ደሴት 
በካዕ ዝርከባ ኮይነን፡ ንመራኽብ ሓደጋ 
ክኾና ዝኽእላ እየን። ናይዚ ቦታ ጽቡቕ 
ኣፍልጦ ዘይብላ መርከብ፡ በዚ መንገዲ 
ፈጺማ ክትሓልፍ ኣይግባእን። ብወገን 
ደቡብ በካዕ ዝርከብ ሓደገኛ ቦታ ኣስታት 
2.4 ኪሎ ሜትር (1.5 ማይልስ) ክተርፈካ 
ከሎ ጥራይ እዩ ክርአ ዝኽኣል። ውትፍ 

ክብለካ ተኽእሎ ኣሎ።  

ኢስራቱ ኢስራቱ  

ኢስራቱ ሓንቲ ካብ’ተን ዝዓበያን 
ዝበረኻን እኩባት ደሴታት ዳህላክ 
እያ። እዛ ደሴት ብቐንዱ ብመርጀናዊ 
ኣኻውሕ ዝቖመት ኮይና፡ ገለ ንእስ ዝበለ 
ጥርዚ ዘለዎም ኩጀታት እትውንን እያ። 
ቁመት ናይዞም ኩጀታት ክሳብ 30 
ሜትሮ ክበጽሕ ይኽእል። ኣብ ሰሜናዊ 
ጎድና ዝርከብ መእተዊ ንውሽጢ 
መሬታ 1.6 ኪሎ ሜትር (1 ማይልስ) 
በሲዑ ኣትዩ ይርከብ። ጻዕዳን ጸሊምን 
ሕላገት ዘለዎ ናይ ኮንክሪት ሃረም፡ ኣብ 
ልዕሊኡ ፋና መብራህቲ ዝተሰቕሎ 
ብርቡዕ ኩርናዓዊ ቅርጺ ኣብ ጫፉ 
ምልክት ዘለዎ፡ ኣብ ጫፋት ናይዛ ደሴት 
ተተኺሉ ይርአ። ቁመቱ ድማ 6 ሜትሮ 
ይበጽሕ።   

ዲለሚዲለሚ  
ዲለሚ ንወገን ምብራቕ ራስ ኮራሊ 

ዝቐረበት ኮይና፡ ኣብ ጫፍ ናይ 
ገማግማዊ ከርከስ ባሕሪ ተዘርጊሓ ዘላ 
ደሴት እያ። መሬታ ብኸፊል ብኣግራብ 
ዝተሸፈነ እዩ። ኣብ ምዕራባዊ ወገና 
ድማ ሓንቲ ዓዲ ትረከባ። ማእከላይ 
ኣካል ናይታ ደሴት ንእንስሳታት ዘቤት 
ዝኸውን ሳዕሪ ኣለዎ። ፋና መብራህቲ 
ድማ ኣብ ሰሜናዊ ምብራቕ ገማግማ 
ተተኺሉላ ኣሎ። ኣስታት 1.6 ኪሎ 
ሜትር (1 ማይልስ) ንሰሜናዊ ምዕራብ 
ናይዛ ደሴት ዘሎ ባሕሪ ዕምቈቱ ልዕሊ 
20 ሜትሮ ስለዝኾነን ብጭቃ ዝመልአ 
ብምዃኑን፡ ወይ’ውን ናብ ገማግም 
ናይታ ደሴት ምስ ትቐርብ፡ ናይ 12 
ሜትሮ ዕምቈት ስለዘለዎን፡ ኣብዛ ደሴት 
መልሕቕ ንኽትድርቢ ዘጸግም የብሉን። 
እዚ ክብሃል ከሎ ግን፡ ብወቕቲ ንፋሳት 
ደቡብ ዝነፍሰሉ ግዜ እዩ። ብወገን 
ደቡባዊ ምብራቕ ዝነፍስ ንፋስ ባሕሪ 
ምስ ዝመጽእ ግን፡ ኣብ ደጋዊ መደርበይ 
መልሕቕ ኣሸጋሪ ማዕበል ክፍጠር ዓቢ 
ተኽእሎ ኣሎ። ኣብ ውሽጣዊ መደርበይ 
መልሕቕ ከርከስ ባሕሪ ኣብ ቀረባ እዩ 
ዝርከብ። ስለዝኾነ ድማ ባሕረኛታት ዓቢ 
ጥንቃቐ ክገብሩ እዩ ዝምከር። 
እምበኣርከስ፡ ምልክታት ባሕሪ፡ 

መድሕን መራኽብን ባሕረኛታትን 
ስለ ዝኾኑ፡ ዓሚቝ ትርጉምን 
ትሕዝቶን እውን ስለ ዘለዎም፡ ብዝግባእ 
ምርድኦምን ምስጢሮም ምፍላጥን 
መሰረታዊ ይገብሮ።

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ኣብ ህይወት ዘሎ ቃልሲ
ኣእምሮ ደቂ ሰብ  ጽቡቕ ይኹን 

ሕማቕ ካብ ምሕሳብ ኣየዕርፍን እዩ። 

መብዛሕትኡ ግዜ ኣብ ህይወት ዘጋጥም 

ዕንቅፋት፡ ብደገ ካብ ዝመጽእ ጸላኢ 

ጥራይ እዩ ዝመስል። ብኣንጻሩ ግን፡ 

ሓደ ዓቢ ናይ ህይወት ሓቂ ኣሎ፦ 

ኣብ ህይወት ዝግበር ዝዓበየ ኲናት ምስ 

ሰባት ወይ ምስ ኩነታት ኣይኮነን፣ እቲ 

ዝኸበደ ኲናት ምስ ገዛእ ርእስኻ ዝግበር 

ኲናት እዩ። ንገዛእ ርእስኻ ዕድል ምሃብን 

ምስማዕን፡ ምስ’ቲ ብደገ ናብ ውሽጥኻ 

ዝኣቱ ሕብረ ድምጽታት ክትማጐትን 

መጒትካ ክትረትዖን ዓቢ ዕድል’ዩ 

ዝፈጥር። ነቲ ብደገ ዝመጽኣካ እወታዊ 

ይኹን ኣሉታዊ ሓሳባት ከይመርመርካ 

ትቕበሎን ከተተግብሮ ትህቅንን እንተ 

ዄንካ፡ ነቲ ዘለካ ዘይተበርበረ ንቑሕ 

ኣመለኻኽታ ኣህሲሱ፡ ግዳይ ናይ ግዳማዊ 

ኣተሓሳስባታት ክትከውን ስለ ዝገብረካ፡ 

ካብ ጕዕዞኻ ከሰናኽለካ ይኽእል እዩ። 

ንኣብነት፡ ሰባት በቲ ቀደም ዝፈልጡኻን 

ብግዳማዊ ትርኢትካን ክሻቐሉን 

ክግምግሙኻን ይኽእሉ እዮም። እዚ ግን 

ከገርመካ የብሉን፡ ምስ ውሽጥኻ ጥራይ 

ኢኻ ክትዛተ ዝግባእ። ምኽንያቱ፡ 

ካብ ውሽጥኻ እንተ ተበጊስካ፡ ኣብ 

ኩሉ መንገድኻ ክትዕወት ኢኻ። 

ብኡ መጠን ከኣ ምሉእ ኣድህቦኻ 

ኣብ ራኢኻ’ዩ ዝኸውን። እምነት 

ኣብ ጸገማት ከይተረፈ ተኽእሎታት 

እዩ ዝርኢ። ብዓይኒ ምልኣት እምነት 

ክትርኢ ምስ ጀመርካ፡ ከመይ ገይርካ 

ራኢኻ ከም እተግህዶ ክኽሰተልካ እዩ። 

ራእይ፡ ንነገራት ከምቲ ዘለውዎ ዘይኮነ፡ 

ብኸምቲ ክኾንዎ ዝግብኦም እዩ ዝርኢ። 

ዘረባ ካልኦት ሰሚዕካ፡ ንሕልምኻን 

ራኢኻን፡ ኣብ ሓደጋን ረጽምን 

ኣይተውድቆ። ደቂ ሰብ ሓደ ካብቲ  

ጽቡቕ ባህርና ንሕሉፍና ብምግምጋም፡ 

ንቕድሚት ክንጥምት ንኽእል ብምዃንና 

እዩ። ራእይ ዘይብሉ ሰብ ክኾኖ ዘለዎ ስለ 

ዘይፈልጥ ድማ፡ ድኹም ሓይሊ ምንባር 

ይህልዎን መጻኢኡ ይጽልምትን።

ፍልልያት ድሌትን ክዉንነትን
“ድሌትና ብግቡእ ኣይንፈልጥን። 

ንካልኦት ድሌታትና ክነግሩና ንሓትት። 

ድሌታትና ካብ ውሽጥና ክኸውን 

ኣለዎ። እንተ ዘይኮይኑ ግን ድሌት 

ኣይኮነን። ድሌት ኩሉ ግዜ እቲ ዝጎደለና 

ኮይኑ ዝስምዓና ነገር እዩ”- ረነ ጂራርድ። 

ክዉንነት፡ ውጽኢት ናይ ብዙሕ ነገር 

ክኸውን ይኽእል’ዩ። ብሓፈሻ ግን 

ክዉንነት ዝብሃል ውጽኢት ናይ ሓሳባት 

እዩ። ብዛዕባ ዘድለየካ ጥራይ ብምሕሳብ፡ 

ነቲ ዘድልየካ ኣነጺርካ ከኣ ብምሉእ ልብኻ 

ምስዓብ። ስለዚ፡ እቲ ንስኻ እትደልዮ 

እምበር ንስኻ ብዛዕባ ዘይትደልዮ ክትሓስብ 

መሬት እንተ ዓረበ ፋይዳ የብሉን። 

ጃክ ላካን፡ ሓደ ዕላማ ምስ ጨበጥና፡ 

ድሌትና ብቕጽበት ከም ዝቕየር እዩ 

ዝገልጽ። ምኽንያቱ፡ በቲ ኣብ ባይታ ዘሎ 

ክዉንነት ስለ ዘይንዓግብ። ኣብ ዕለታዊ 

ህይወት፡ ኣብ መንጎ ድሌትካ ምፍላጥን 

ከምኡ’ውን ንዕኡ ምስዓብን፡ ብዙሕ 

ድንግርግር የጋጥም እዩ። ክዉንነት እቲ 

እንነብሮ ህይወት እዩ። ስለዚ ክዉንነት 

ክብሃል ከሎ፡ ነቲ ኣብ ኣእምሮኻ ዘሎ 

ዘይኮነ፡ ነቲ ኣብ ከባቢኻ ዝኸይድ ዘሎ 

ህይወት ምርዳእ እዩ። ብዙሓት ሰባት 

ጽቡቕ ሓሳባት እናሃለዎም ኣብ ክዉንነት 

ግን ናብራኦም ከም ሓሳባቶም ኣይኰነን። 

ክዉንነት ውጽኢት ናይቲ ሓሳባትካ 

ወይ ናይ ውነኻ እዩ። ክዉነንት እቲ 

ዝሓሰብናዮ ናብ ግብሪ ምቕያር እዩ። 

ሸዑ ከኣ ኢና ክዉንነት ንብሎ። ገለ ሰባት 

ነዚ ኣበሃህላ ነዊሕ ተመራሚሮም ከም 

ዝረኸቡዎ ኰይኖም እዮም ዝገልጹዎ። 

እዚ ግን ኣብ ዙርያና ዘሎ ሓቂ’ዩ። 

ንምርካቡ ኮነ ንምርድኡ 

ብዙሕ ጻዕሪ’ውን ዝሓትት 

ኣይኮነን። ክዉንነት ኮነ 

ድሌት ዝብሃል መበገሲኡ 

ሓሳብ እዩ። ኣብ ህይወት 

ግብሪ እንተ ዘይተሓወሶ 

ሓሳብ ጥራይ ኣኻሊ 

ከምዘይኮነ ርዱእ እዩ።

ውሩይ ሙዚቀኛ
ስነ-ጥበብ መቐረትን መርሖን ህይወት 

ምዃኑ ብግብሪ ካብ ዘመስከሩ ስነ-
ጥበበኛታት ዓለምና ሓደ እዩ። ካርሎስ 
ሳንታና ሙዚቀኛ እዩ። ኣብ መሳርሒ 
ሙዚቃ ብሓፈሻ፡ ብሕልፊ ከኣ 
ኣብ ጊታር ንዘለዎ ምልከት ሒደት 
መዳርግቲ ጥራይ’ዩ ዝርከቦ። ካርሎስ 
ኣጉስቶ ሳንታና፡ ናቫሮ ኣብ ዝበሃል ክፍሊ 
መክሲኮ ብ20 ሓምለ 1947 ተወልደ። 
ኣብ ግዜ ህጻንነቱ ደሃያት ብኣድህቦ 
ጽን ናይ ምባል ልምዲ ዝነበሮ ሳንታና፡ 

ኣገደስቲ ነጥብታት ተስፋ

ቅድሚ ብቓላት ምዝራቡ ብሙዚቃ 
ከድሂ’ዩ ብሂጉ።  ካርሎስ ሳንታና ገና 
ሓሙሽተ ዓመታት ከይመልአ‘ዩ ቫዮሊን 
ክጻወት ጀሚሩ። ካብ መጀመርታ’ውን 
ኣብ ከባቢኡ ጊታር ስለዝሰኣነ ደኣ’ዩ 
ቫዮሊን ክጻወት ዝመረጸ እምበር፡ 
ብድልየቱስ ኣይኮነን። 
ካርሎስ ሳንታና፡ ኣብ  መበል ሻምናይ 

ዓመቱ’ዩ ነታ ዝምነያ ጊታር ዝረኸባ። ምስ 
ደሃያታ ምሒር ፍቕሪ ሓዲርዎ ድማ 
ለይትን ቀትርን ተለማመዳ። ኣብ ውሽጢ 

• ሰባት ክርኹመሹ ስለ ዝረኣኻ፡ 
ብፍርሒ ንድሕሪት ክትጉተት 
ኣይግባእን። ብኣንጻሩ ግን ንገዛእ 
ርእስኻ ብዝግባእ ብምፍላጥ፡ ዕላማኻ 
ጋህዲ ንምግባር ንብድሆታት ገጢምካ 
ብተስፋ ምስራሕ። ሓይሊ ደቂ ሰብ 
ብተስፋ’ዩ ዝግለጽ።
• ኣብ ዝኾነ ይኹን ኩነታት 

ንትስፉውነትና እንተደኣ ዓቂብናዮ 
ኪኖ ኣጋጢሙና ዘሎ ድቕድቕ 
ጸልማት፡ ድሙቕ ብርሃን ኣቐዲምና 
ብተስፋ ክንርኢ ኢና። እቲ ምንታይሲ 
ተስፋ፡ ናብ ዓወት ዝመርሕ እምነት 
ስለ ዝዀነ።
• ብስዕረት ዘይምድሃል። ብተስፋ 

ካብ ጌጋ ብምምሃር፡ ዝተራቐቐ 
ብልሓት ብምጥቃም፡ ንውድቀት ናብ 

ዓወት ንምቕያር ምጽዓር። “ብሰንኪ 
ዘጋጠሞም ውድቀት ተስፋ ዝቘረጹ 
ሰባት፡ ማዕረ ክንደይ ናብ ዓወት 
ቀሪቦም ምንባሮም ስለዘይተገንዘቡ 
እዮም” ብምባል እዩ ቶማስ ኤዲሰን 

ዝገልጽ።
• ወትሩ ዕዉታት ብምዃን 

ናይ ህይወት ዕጋበት ከነስተማቐር 
ንተስፋን ትዕግስትን ካብ ህይወትና 
ኣይንፍለየን።

ውሑዳት ሰሙናት ከኣ፡ ንደሃያት ጊታር 
ከም ጻዕዳ ኢዱ ከለልዮም ከኣለ። ኣብ 
ውሽጢ ሓደ ዓመት ድማ፡ ኣዘውቲሩ 
ድሕሪ ምልምማዱ፡ ማዕረ‘ቶም ወናማት 
ተጻወትቲ ጊታር ተሰሪዑ ክጻወት 
ጀመረ። ሳንታና ብዘርእዮ ዝነበረ ድንቂ 
ክእለት፡ ስድራኡ ሕጉሳት ነበሩ። ካብ 
ህዝቢ ብዝረኸቦ ደገፍ ዝተተባብዐ 
ሳንታና፡ ብሉዝ ዝሰመያ ናይ ገዛእ ርእሱ 
ባንድ ኣቖመ። እታ ቅዲታት ጃዝ፡ 
ሳልሳ፡ ብሉዝ፡ ኣፍሪቃዊ ቅዲን ካልእን 
እትጻወት ዝነበረት ጉጅለ ሙዚቃ ድማ 
ኣብ ሒደት እዋን ዓቢ ዝና ኣጥረየት። 
እታ ጉጅለ ኣብ 1969 ኣብ ውድ 
ስቶክ ዘካየደቶ ሙዚቃዊ ምርኢት ሓደ 
ካብ ተዘከርቲ ሙዚቃዊ ምርኢታት’ዩ። 
ብድሕሪ’ዚ ምርኢት ሳንታና ሙዚቃታቱ 
ብደረጃ ኣልቡም ክሰርሖም ምእንቲ ምስ 
ኮሎምብያ ሪከርድስ ተፈራረመ። ምስ 
ደቂ ጉጅለኡ ብምዃን’ውን ቀዳመይቲ 
ኣልቡም ዓየየ። ካርሎስ ሳንታና ብርክት 
ዝበለ ኢንስትሩመንታልን ደርፍታትን’ዩ 
ዓይዩ። ኣብ በበይኑ እዋናት‘ውን ተዓዋቲ 
ዝተፈላለየ ሽልማት ኮይኑ እዩ።

ጥቕስታት መዛነዪ
• “ብሳላ’ቲ ደስ ዘብል ፍሽኽታኻ ኢኻ ንህይወትካ ኣጸቢቕካያ።”- ቲች ንሃት ሃንህ- ቲች ንሃት ሃንህ
• “ዓበይቲ ለውጥታት ካብ ንኣሽቱ ለውጥታት ዝቐለሉ እዮም።”- ፍራንሲስ ቤኮን- ፍራንሲስ ቤኮን
• “ተስፋ፡ ኣብቲ ግብ ዝበለ ጸልማት ብርሃን ከምዘሎ ምርኣይ እዩ።”- ደስሞንድ - ደስሞንድ 

ቱቱቱቱ
• “ክትፍተን ጽቡቕ’ዩ። ዝተፈተነ ህይወት ድማ እቲ ዝበለጸ ፍወሳ ክኸውን 

ይኽእል’ዩ።”- ጌል ሺሂ ሃይ- ጌል ሺሂ ሃይ
• “ዕዉት ንኽትከውን ነቶም ባህ ዝብሉኻ ብድሆታት ጥራይ ዘይኰነ፡ ንኹሎም 

ዓይነታት ብድሆ ክትገጥም’ዩ ዝግብኣካ።”- ማይክ ጋፍካ- ማይክ ጋፍካ
• “ርእስኻ ኣይተድንን፡ ቅንዕ ደኣ በል! ነዛ ዓለም፡ ፊትንፊት ረኣያ።”- ሄለን ከለር- ሄለን ከለር
• “ሕልምኻ ጋህዲ ክትገብር እንተ ደሊኻ፡ እቲ ቀዳማይ ክትገብሮ ዘለካ ነገር፡ 

ምብርባር እዩ።” -ጀይ.ኤም-ጀይ.ኤም
• “ንኽዉንነትካ ኣሚንካ እንተ ዘይተቐቢልካዮ፡ ዓቕምኻን ተውህቦኻን ከተለሊ 

ዝከኣል ኣይኰነን።”-ፒርል በይሊ-ፒርል በይሊ
• “ኣብ ዓለም ሓንሳብ ኢኻ ትነብር። ብትኽክል እንተ ነቢርካያ እኽልቲ’ያ።” 
- ማኢ ወስት- ማኢ ወስት

ሕቶ ዝተመሳቐለ ቃላት

መም. ያቆብ መርሃዊ (ጃክ)

ዓ መ ጸ ኛ  ብ ሃ ው ሪ  ክ ሊ

ስ ር  ው ራ ይ  ሕ  እ ሳ ት

 መ ን   ን   ጓ  ድ ሮ

ዓ ረ   ኣ  እ ል ል ታ   

ን  ይ ሕ ዝ   ክ  ሪ ካ ሞ

በ ተ ነ  መ  ኣ ዕ ሩ ኽ  ዛ

በ  ብ ዕ ራ ይ   ዝ  ማ ይ

 ባ ዕ ላ  መ ል ስ  ማ ይ ክ

ሰ ስ  ል ሙ ስ  ር   ክ  

ብ  ክ   ል ሕ ቀ ት  ሮ ዛ

ኣ ኣ ን ፈ ተ  መ ት ኒ  ፎ  

ይ  ፊ  ሎ ኳ ት  ን መ ን  

ባህላዊ ስፍርታትን ዓቐናቶምንተመስገን ሓጎስ 
ባህልን ስፖርትን ን/ዞባ ዓዲቐይሕ 

 መዐቀኒ ወይ ስፍሪ ክበሃል ከሎ 
ኣዝዩ ዝዓመቖን ዝረቐቐን ዘመናዊ 
ሳይንስ ኮይኑ፡ ብዙሕ ሽግራት ዝፈትሐን 
ዝፈትሕ ዘሎን ምህዞ እዩ። ወዲ ሰብ 
ንባህርያዊ ነገር ዝያዳ ከምዝተረድኦን 
ብውሕሉል መንገዲ ኣብ ጥቕሙ 
ናይ ምውዓል ብልሒ ከም ዘለዎን 
ዘርእዩ ጭብጥታት እውን እዮም። እቲ 
ምንታይ’ሲ መለክዒታት ማለት፡ ንሓደ 
ነገር ንዘለዎ ቁመት፡ ክብደት፡ ስፍሓት፡ 
ርጉድን ካልእን ብወግዓዊ መንገዲ 
ከፍልጥ ዝኽእል ጥበብ ስለዝኾነ። ስለዚ 
ወዲ ሰብ ንኣብ ከባቢኡ ዘለዉ ነገራት 
ብልክዕ ክሰፍር ምስ ዝኽእል፡ ብሜላ 
መዐቀኒታቱ ኣቢሉ ንነገራት ዝህቦም 
ክብሪ፡ ዋጋ፡ ጠመተን ክፈላለ ይኽእል። 
ካብ ጸጋታቱ ድማ ቀዳምነት ዝሰርዖም 
ክህልዎ ይሕግዝ። ምስ እዚ ብምትሕሓዝ 
ባህላዊ መዐቀኒታት ካብ ቦታ ናብ ቦታ፡ 
ካብ ሕብረተሰብ ናብ ሕብረተሰብ  
ይፈላለዩ። ምስ ግዜ እውን ዝልወጡን 
ዝመሓየሹን ኮይኖም ውሱንን ቀዋምን 
ሕጊ ትግባረ ዘይብሎምን እዮም። በዚ 
መንጽር ንብብዝሒ ዘለካ ጸጋ መጠን 
መዐቀኒኻ ዝወሓደ፡ በንጻሩ ንዝወሓደ 
ጸጋኻ ከኣ ዝበዝሐ ግንዛበ ክህልወካ 
ንቡር ይኸውን። እዚ ማለት ዋላ 
ጸጋታት መሰረታዊ ኣገዳስነት ይሃልዎም፡ 
ኣገዳስነቶም ግን ኣብ ዓቐን ህላወኦም 
ዝተመርኮሰ ክኸውን ይግደድ።

መዐቀኒታት ጭቡጥ መርትዖ ስልጣነን 
ርቀትን ወዲሰብ ከም ምዃኖም መጠን፡ 
ንደረጃ ወግዓዊ ምትእትታዎም 
ዝምልከት ምስ ቀዳሞት ስልጣነታት 
ዓለምና ከም ብዓል መሶፖታምያን 
ግብጽን ዝተሓሓዙ ምዃኖም ይንገር። 
ወዲ ሰብ ካብ ናይ ሃድን መነባብሮ ናብ 
ቀዋሚ ናብራ ሕርሻ ኣብ ዝተሰጋገረሉ 
ከምዝማዕበሉ ይፍለጥ። ብዓንደርእሱ 
እውን ቀዋሚ መነባብሮ ዘይከም 
ናብራ ሃድን ባዕልኻ ፍርያት ኣፍሪኻ 
ካብን ናብን ዕዳጋ ትጠልበሉ መድረኽ 
ስለዝኾነ፡ ምስ ሕርሻዊ ሰውራ (agricult-
tural revolution) ምምዕባሉ ታሪኽ 
ይምስክር።
ምትእትታው ሕርሻዊ ሰውራ 

ማለት፡ ጥርኑፍ ሕብረተሰብ፡ ምዕቡል 
መሳርሒታት ሕርሻን ዕደና ማዕድናትን 
(iron smelting) ስለዘጠቓልል፡ እዞም 
እታዎታት ንሕብረተሰብ ንዝነበሮ 
ዓለማውን ባህላውን ኣተሓሳስባታት 
ለዊጦም ናብ ቅርጡው ምቕረሐታት 

ጸጋታት ከተኣታትዉ ሓጊዞምዎ እዮም። 
እዚ ማለት ከኣ ዕዳጋታት ፈጢሮም 
ካብን ናብን ጸጋታቶም ብስፍራዊ 
መለክዒ ከለዋወጡ ኣኽኢልዎም። 
ዓለማዊ ርድኢቶም እውን ካብን ናብን 
ክለዋወጡ ባብ ዘርሓወ ናይ ለውጢ 
ሰውራ እዩ ክበሃል ይከኣል።
 3000 ዓመት ቅድሚ ልደተ ክርስቶስ 

ሱመርያን ዝተባህሉ ሕብረተሰብ 
መሶፖታምያ (ናይ ሎሚ ዒራቕ) 
ኣብ ካይላ ዝተወቀረ ሳይንድ ኩሺም 
(sighned kushim) ዝተባህለ ጽሑፍ 
ንዝነበሮም ሕግታት ዕዳጋን መስፈራትን 
ዘብርህ ሓደ ኣብቲ እዋን ከም ዝማዕበለ 
ዘአንፍት ሰነድ እዩ። 

 ሕብረተስብ ሃገርና እውን ምስ እዞም 
ኣቐዲሞም ዝተጠቐሱ ስልጣነታት 
ጂኦግራፊካውዊ ቅርበትን ባህላዊ 
ምውስሳባትን ስለዝነበሮ መዐቀኒታት 
ምሂዙ ነገራት ብስፍርን ርትዕን ካብ 
ዝርኢ ነዊሕ ከምዘቝጸረ ዘጠራጥር 
ኣይኮነን። ነዚ ክምስክሩ ዝኽእሉ እውን 
ጥንታውያን ሕግታት እንዳ’ባ ሃገርና 
ኣብ ቅድሚት ክጥቀሱ ዝኽእሉ እዮም። 
ምኽንያቱ ሕግታት እንዳ’ባ ክንደይ 
ዝተሰፍሩ ቅጽዓታትን ብይናትን ከቲሞም 
ስለዝርከቡ። ብተወሳኺ ፖርቱጋላዊ 
ሚሲዮን ፍራንቸስኮ ኣልቫረዝ ኣብ 
መወከሲት ጥራዙ ኣብ 16 ክፍለ ዘመን 
ናብ ዕዳጋታት ድባርዋ ኣብ ዝበጽሐሉ 
ሸቃጦ ብመስፈር ክሻቐጡ ከምዝተዓዘበ 
ምስክርነቱ ሂቡ ኣሎ። ስለዚ ሕብረተሰብ 
ትግርኛ መስፈሪ ኣተኣታትዩ ብወግዕዊ 
መንገዲ ዕዳግኡ ከካውንን ንኹሉ 
ዓለማዊ ትዕዝብቱ ብዝከኣሎ ክሰፍርን 
ካብ ዝጅምር ክንድዚ ኣቝጺሩ ኣሎ’ኳ 
እንተዘይተባህለ፡ ብውሑዱ ግን ምስ 
ምትእትታው ሕርሻ ናብ ሃገርና ምዃኑ 
ብዙሕ ዘተራጥር የብሉን። ምኽንያቱ 
ቅድሚ ሕርሻ ናብ ሃገርና ምትእትታዉ 
ሕብረተሰብ ሃገርና ፋሕ ዝበለን ብሃድን 
ጥራይ ዝናበርን ምንባሩ ስለዝዝንቶ። እዚ 
ሜላ መንብሮ ድማ ምእኩል ርድኢት 
ዕዳጋ ስለዘይፈጥር፣ ወግዓዊ መለክዒታት/
መስፈራት ንምህላው ሓጋዚ ኣይነበረን።
ንሕጂ ግን ሕብረተሰብ ትግርኛ 

ዘለዉዎ ባህላዊ መለክዒታት ኣእካል 
ጥራይ ምስ እንርኢ፡ ኣዝዮም ብዙሓት 
ኮይኖም ነዞም ዝስዕቡ ይመስሉ። 

 መስፈሪታት ኣእካል ብምሰን ከፈርን 
ገይርካ ካብቲ ዝነኣሰ ስልዖ ጀሚሮም 
ክሳብ’ቲ ዝዓበየ መስለስ ክስፈሩ ይኽእሉ። 

መትሓዚታቶም እውን ከም ዓቐኖም 
ክውሰዱ ይኽእሉ እዮም። ምኽንያቱ 
ሕብረተሰብ ንዘለዎ ጸጋ ብኣብ ገዝኡ 
ዘለዉ መሳርሒታት ስለዝዕቅኖም 
ዘለዉዎ መሳርሒታት ከኣ ብዓቐን ኣብ 
ነፍሲ ወከፍ ገዛ ተመሳሳሊ ስለዝኾኑ፡ ከም 
መዐቀኒ ተወሲዶም ክረኣዩ ይኽእሉ። 
ካብዚ ሓሊፎም መትሓዚታት እውን 
ካብታ ዝተሓተት መዐቀኒት ተቐሚሮም 
እዮም ዝስርሑ። እዚ ማለት ኣብ ሓደ 
ገዛ ዘለዉ ዓይነታት ቆፋፉ ከም መረባዕ፡ 
ማዕከን፡ ስርፋ፡ ደኾንን ካልእን ዝሕዝዎ 
ብዝሒ ከፈር ፍሉጥ ዝለዝኾነ፡ ኣብ 
ክንዲ ብዝሒ ከፈር እኽሊ ምቚጻር 
ዘለካ ቆፋፉ ጥራይ ብምቚጻር ዘለካ 
ብዝሒ እኽሊ ክፍለጥ ይከኣል።

ኣእካል እቶም ቀንዲ ሃብቲ ሕብረተሰብ 
ስለዝኾኑ፡ ንዘለዎ ሃብቲ ብጽፉፍ 
ንምምቕርሑ ኣገዳሲ ይገብሮ። ካብ 
ዝወሓደ ክሳብ’ቲ ዝበዝሐ ብዝተፈላለየ 
ሜላታት መስፈሪ ተጠቂሙ ክልክዖም 
ከኣ ግድን ይኸውን።
 መስፈሪታትን ኣሃዱ ዓቐናትን 

ኣእካል ኣዝዮም ብዙሓት እዮም። ካብቲ 
ዝወሓደ ክሳብ’ቲ ዝበዝሐ መስፈርን 
ኣሃዱ ዓቐናትን ምስ እንርኢ፥
ሕፍንቲ፡ ብኽልተ ኢድካ ሓፊስካ 

ዝዕቀን ዓቐን ኮይኑ መብዛሕትኡ ግዜ 
ጨው ንምልቃሕ፡ ምዕዳግን ምሻጥን 
ዝጥቀሙሉ ሜላ እዩ። ናቱ ዓቐናት 
ኣሃዱ ከኣ ብብዝሒ ሕፍንቲ ይልካዕ። 
ካብዚ ሓሊፉ ሕፍንቲ ኣብ ዓውዲ 
እውን ቅድሚ ምህርቲ ምሕፋሶም 
ብሕፍንቲ ዓቂኖም ንዝመጸ ሓታቲ 
ሓገዝ ወይ ከም ሞባእ ንቤተክርስትያን 
ንምሃብ ዓቂኖም የትርፉ። ስለዚ ሕፍንቲ 
እታ ዝነኣሰት መስፈርን ናይ መስፈር 
ኣሃዱን እያ። ካብዚ ብምቕጻል እተን 
ፍሉጣት መስፈራትን ኣሃዱ ዓቐናትን 

ኣብ ገዛ፡ ዕዳጋን ዓውድን 
ዝጥቀሙለን ነዘን ዝስዕባ 
ከጠቓልል ይኽእል። 
 ዝወሓደ ዓቐን ዘለዎም 

ክሳብ 20 ኪሎ ኣእካል 
ንምስፋር እተገልግል 
መስፈር መብዛሕትኡ 
ግዜ ኣብ ገዛን ዕዳጋን 
ዝጥቀሙላ ዝነበሩ ምሰ 
እያ።                                     
ምሰ፡ ካብ ዕንጨይቲ 

ናይ ዝባቡዕን ዕምቡላን 
ተጸሪባ ትስራሕ ዝነበረት፡ 
ሓሓሊፉ እውን ብጭቃን 
ዒባን ክትስራሕ ዝከኣል 
ኮይኑ፡ ክሳብ ሰለስተ ናይ 
ዓቐን ደረጃታት ዝነበራ 
መሳርሒ መስፈር እያ። 

ምሰ ከም መስፈር ብዙሓት ክበሃሉ 
ዝኽእሉ ዓቐናት ኣሃዱ ዝነበራን ካብ 
እኽሊ ሓሊፉ መስፈር መዓር እውን 
ተገልግል ከምዝነበረት ይፍለጥ።
 እታ ቀዳመይቲ ዓቐን ናይ ምሰ ከኣ 

ስልዖ ትበሃል። ካብቲ ዝነኣሰ ክሳብ ዝዓበየ 
ኣሃዱ ዓቐናት ምሰ ከኣ ነዞም ዝስዕቡ 
ይመስሉ።

ፍርቂ ስልዖ/-------------ፍርቂ ናይ ሓደ 
ስልዖ
ስልዖ--------------------ሓደ ምሰ
ክፋሎ--------------------ክልተ ስልዖ
እንቀዓ-----------------ክልተ ክፋሎ
ምዕሮ-------------------ክልተ እንቀዓ
ካዕቦ--------------------ክልተ ምዕሮ
ገበታ---------------------ክልተ ካዕቦ
በዚ መለክዒ መጺኦም ዘለዉ ብምሰ 

ዝተዓቀኑ ኮይኖም፡ ምሰ ከም መስፈር 
ምስ ዘመናዊ መዐቀኒ ኣእካል ኪሎ 
ክዛመድ ከሎ ሓደ ኪሎ ዘይትመልእን 
ካብ ፍርቂ ኪሎ ከኣ ትዓብን ምንባራ 
ይፍለጥ። በዚ መንጽር ኣሃዱታት ዓቐን 
ምሰ ምስ ኪሎ ከመሳሰሉ ከለዉ ነዚ 
ዝስዕብ ግምታዊ ዓቐናት ይህቡ።

ስልዖ------------------------ርብዒ ጎደል 
ንኪሎ
ክፋሎ-----------------------1 ኪሎ
እንቀዓ-----------------------2 ኪሎ
ምዕሮ-----------------------4-6 ኪሎ
 ካዕቦ----------------------8-10 ኪሎ
ገበታ-----------------------ኣስታት 20ኪሎ 

ይበጽሕ። 
ኣብዚ ከም ንዕዘቦ ዘለና፡ ካዕቦን ገበታትን 

ብዝሕዝኦ ዓቐን ምሉእ ቁጽሪ ናይ 
ኣስታት 10ን፡ 20ን ምሰ ስለዝስፈራ 
ክሳብ 30 ምሰ ዘለዉ ዓቐናት በዚ ዝስዕብ 
መጸውዒ ይውሰዱ። 
ካዕቦ ክፋሎ------------------ድምር ካዕቦን 

ክፍላሎን 10+1=11 ምሰ
ካዕቦ እንቀዓ-----------------ድምር ካዕቦን 

እንቀዓን 10+2=12 ምሰ
ካዕቦ ምዕሮ------------------ድምር ካዕቦን 

ምዕሮን  10+4=14 ምሰ
ገበታ ክፋሎ-----------------ድምር ገበታን 

ክፋሎን  20+1=21 ምሰ
ገበታ እንቀዓ----------------ድምር ገበታን 

እንቀዓን  20+2=22 ምሰ
ገበታ ምዕሮ------------- ----ድምር ገበታን 

ምዕሮን  20+4=24ምሰ
ገበታ ካዕቦ-------------------ድምር ገበታን 

ካዕቦን  20+10=30 ምሰ
ዋላ’ኳ ምሰ ወግዓዊት መስፈር 

ትውሰድ እተኾነት፡ ዘለዋ ዓቐን ግን 
ካብ ቦታ ናብ ቦታ ናኣሽቱ ፍልልያት 
ነይሩዎ እዩ። ናይዚ ውጽኢት፡ ዝዓበየ 
መዐቀኒታት ዘለወን ዕዳጋታት ንምርካብ 
ተባሂሉ ቀደም ሸቃጦ ካብ ቦታ ናብ ቦታ 

ይብሉ ከምዝነበሩ ይንገር። 
ከምቲ ኣቐዲሙ ዝተጠቕሰ ምሰ ከም 

መስፈር ኣብ ዕዳጋን ገዛን ንውሑድ 
ዓቐን ዘለዎም ኣእካል ንምስፋር 
እንተዘይኮይኑ ኣብ ምህርቲ ዝሕፈሰሉ 
ዓውዲ፡ ዓመታት መሳገሪ ኢልካ ኣብ 
ገዛኻ ተቐምጦ ቆፋፉን ሪቕን ዘለዉ 
ንምስፋር ኣይተገልግልን ነይራ። ኣብ 
ክንዳኣ ካብኣ ኣዝያ ዝዓበየት መስፈር 
ይጥቀሙ ነይሮም። እዛ መስፈር እዚኣ 
ከኣ ከፈር ትበሃል።

ከፈር፥ ንዕንቂብ ትመስል ኮይና ካብ 
ዕንቂብ ግን ኣዝያ ትዓቢ። ኣብ መዓኮሩ 
ጸቢብ ኮይኑ እናገፍሐ ከይዱ ካብ 
ፍርቂ ንላዕሊ ዝጸብብ ካብ ላኻ ዝስራሕ 
ዓይነት ስፈ እዩ። ምስቶም ከምኡ 
ተመሳሳሊ ኣገልግሎትን ኣሰራርሓን 
ዘለዎም ከም ብዓል ሰፍኢ፡ ስጉርፍኦን 
ዕንቂብን ክነጻጸር ከሎ ኣዝዩ ዝዓበየ ኮይኑ 
ይስራሕ። ካብ ሰፍኢ ጀሚርካ ክሳብ 
ከፈር ከኣ ነናይ ዕጽፊ ዕብየት ኣለዎም። 
ስለዚ ከፈር ዝዓበየ መስፈር ኮይኑ ልክዕ 
ከም ምሰ ከኣ ናይ ባዕሉ ኣሃዱታት ዓቐን 
ኣለዉዎ። እዞም ዝስዕቡ ኣሃዱታት ዓቐን 
ከፈር እዮም።

ያሒት------------------------------ኣርባዕተ 
ከፈር
እንተላም---------------------------ክልተ 

ያሒት
ካዕቢ-------------------------------ክልተ 

እንተላም
መስለስ-----------------------------ክልተ 

ካዕቢ
 
እዞም ዝተዘርዘሩ ኣሃዱ ዓቐናት ከፈር 

ኮይኖም፡ ከፈር ምስ ኪሎ ክመዓራረ ከሎ 
ከኣ ኣስታት 50 ኪሎ ክሕዝ ከምዝኽእል 
ይፍለጥ። በዚ መንጽር ኣሃዱታቱ ከኣ 
ከምዚ ዝስዕብ ቅማረ ይሕዙ።
ዓደ ከፈር----------50 ኪሎ
ሓደ ያሒት--------4ከፈር (4X50 = 

200) ክልተ ኩንታል
ሓደ እንተላም-- -----2ያሒት 

(2X200=400) ኣርባዕተ ኩንታል
ሓደ ካዕቢ----------2 እንተላም 

(2X400=800) ሸሞንተ ኩንታል
ሓደ መስለስ--------2ካዕቢ 

(2X800=1600) ዓሰርተ ሹዱሽተ 
ኩንታል 
ኣብ ሕብረተሰብ ትግርኛ፡ ነገራት 

ዝልክዑ መስፈሪታት ካብ ነዊሕ እዋን 
ኣትሒዞም ከምዝነበሩ ዘየወላዉል 
ኮይኑ፡ ብተዛማዲ ኣብዚ ሕጂ እዋን 
ግን መብዛሕትኦም ጠፊኦም ኣስማቶም 
ጥራይ ኣብ ልሳን ሕብረተሰብ ተዓቂቦም 
ይርከቡ። ገለ ካብኣቶም ግን  ክሳብ 
ሕጂ ብኣዝዩ ውሑድ መጠን ኣብ 
ኣገልግሎት ይርከቡ። ኣብዚ ሕጂ እዋን 
ባህላዊ መስፈሪትታት ብዘመናዊ መንገዲ 
ክትክኡ ከለዉ ናይ ገሊኦም ኣስማት ግን 
ካብ ኣእምሮ ዘይወጹ ኮይኖም፡ ዋላ እቲ 
ሕብረተሰብ ብዘመናዊ ኣገባብ ለኪዑ 
በስማቶም ክጽውዕ ይስማዕ። በዚ ኮይኑ 
በቲ ካብ ጥንቲ ኣትሒዙ ሕብረተሰብ 
ትግርኛ ክልቃሕ፡ ኣብ ዕዳጋ ክለዋወጥ፡ 
ንዝተበየነሉ ካሕሳን ዕዳን ክኸፍል፡ 
ስፍሓትን ንውሓትን ነገራት ክፈልጥን 
ካልእን ብዝተፈላለዩ ሜላታትመስፈርቲ 
ተጠቂሙ ካብ ዝነእሰ ኣትሒዙ ክሳብ’ቲ 
ዝዓበየ መስፈርን ቀመርን ኣጥርዩ ይልክዕ 
ከምዝነበረ፡ መስፈራት ኣእካል ብቑዓት 
ኣብነታት እዮም።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሳቡር፡ ጎብለል ምምሕዳራዊ ክፍልታት ሚኒስትሪ ምክልኻል ኮይናሳቡር፡ ጎብለል ምምሕዳራዊ ክፍልታት ሚኒስትሪ ምክልኻል ኮይናንኣስታት ክልተ ወርሒ ዝተኻየደ 

ውሽጣዊ ውድድራት ምምሕዳራዊ 
ክፍልታት ሚኒስትሪ ምክልኻል፡ ብዓርቢ 6 
ሕዳር ኣብ ስታድዩም ኣስመራ ተዛዚሙ።
  ኣብቲ ዕለት፡ ጋንታታት ኵዕሶ እግሪ ደቂ 

ተባዕትዮ ሳቡርን ዋልታን ናይ ፍጻመ ጸወታ 
ኣካይደን። ክትዕወተሉ ብርእሰ ምትእምማን 
ዝኣተወት ዋልታ፡ ብሳቡር ዘይተጸበየቶ 
ጎኒፉዋ፣ ሳቡር ኣብ መበል 25 ደቒቕ ካብ 
ዳንኤል ክብሮም መሪሕነት እተትሕዛ ሸቶ 
ኣመዝጊቡ። ናብ ሸቶ ዘይቀነዓ ውሑዳት 
ፈተነታት ዘካየደት ዋልታ፡ ንውጽኢት 
ማዕረ ክትገብሮ ፈቲና ኣይኮነላን። ውህደት 
ምንቅስቓሳ ዓብላሊ ዝነበረ ሳቡር ግና፡ 
ካብ ብዓል ውዕለታ ዝኾነ ዳንኤል፡ ደጊማ 
ሸቶ ብምርካባ፡ ውጽኢት ናብ 2ብ0 
ኣበሪኻቶ። ኣብ ካልኣይ እብረ ዝተወሰኸ 

ሸቶ ኣይነበረን፡ ሳቡር ዝሓለፈ ዓመት 
ዘይረኸበቶ ዓወት መደበስታ ረኺባትሉ። 
ዳኒኤል ክብሮም ድማ፡ ናይቲ ግጥም ብሉጽ 
ተጻዋታይ ተባሂሉ። 
  ኣብ ናይ ደቂ ተባዕትዮ፡ ኣባሓኒ፡ ሳልሳይ 

ደረጃ ክትሕዝ እንከላ፡ ብደቂ ኣንስትዮ- 
ሓሊበት፡ ዋልታን ሳቡርን ካብ ቀዳማይ 
ክሳብ ሳልሳይ ወዲአን።
  ኣብ ኵዕሶ መርበብ ደቂ ኣንስትዮ - 

ሳቡር፡ ኣባሓኒ፡ ዒታሮ፣ ብደቂ ተባዕትዮ - 

ሓሊበት፡ ሳቡርን 
ኣባሓኒን፣ ኣብ 
ኲዕሶ ሰኪዐት 
ደቂ ኣንስትዮ 
- ሂምቦል፡ 
ዓራግን ዒታሮን፣ 
ብደቂ ተባዕትዮ 
- ዒታሮ፡ 
ሳቡርን ዓራግን 
ተዓዊተን።
  ኣብ 

ኣትለቲክስ ብደቂ 
ኣንስትዮ - ዒታሮ፡ ሳቡርን ኣባሓኒን፣ ብደቂ 
ተባዕትዮ - ዒታሮ፡ ሳቡርን ዓራግን፣ ኣብ 
ጨመተ ቶኽሲ - ደቂ ኣንስትዮ ዒታሮ፡ 
ኣባሓኒን ሳቡርን፣ ብደቂ ተባዕትዮ ሓሊበት፡ 
ሳቡርን ዋልታን፣ 
ኣብ ውድድር ቸስ ደቂ ኣንስትዮ - ዓራግ፡ 

ሳቡርን ዒታሮን ከምኡ’ውን ደቂ ተባዕትዮ 

ሳቡር፡ ዓራግን ዋልታን ካብ ቀዳማይ ክሳብ 
ሳልሳይ ንዘሎ ደረጃ ተዓዊተናሉ።
  ብዘይካ’ዚ፡ ኣብ ውልቀ ተጻወትቲ፡ ኣብ 

ናይ ጸወታ ጭውነት (Fair-Play) ተስፋይ 
መሓሪ ካብ ሳቡር፡ ሜላት መድሃኔ ካብ 
ሓሊበት፣ ንብሉጻት ተጻወትቲ ኣብ ኵዕሶ 
ሰኪዐት ዓንዶም ኣበበ ካብ ዒታሮ፡ ራሄል 
የማነ ካብ ሂምቦል፣ ኣብ ኵዕሶ መርበብ 
ሳሚኤል ፍስሃየ ካብ ሓሊበት፡ ሄለን ተስፋይ 
ካብ ሳቡር ተሸሊሞም። 
  ዝለዓሉ ኣመዝገብቲ ሸቶ ይከኣሎ 

የውሃንስ ካብ ኣባሓኒ፡ ዳናይት ፍጹም ካብ 
ዋልታ ከምኡ’ውን ኣብ ውድድር ልዕለት 
ዝላ ክልተ ሜትሮ ዝዘለለ ኣዶናይ ኣፈወርቂ 
ካብ ሓሊበት ንዝተዳለወሎም ናይ መዳልያን 
ገንዘብን ሽልማቶም ተቐቢሎም። 
  ክለብ ሳቡር ከኣ፡ ጎብለል ብምዃን 

ዓባይ ዋንጫን ገንዘባዊ ሽልማትን ምቕባላ 
ተሓቢሩ።

ከረን - ግጥማት ቀዳማይ ድቪዥን ይቕጽልከረን - ግጥማት ቀዳማይ ድቪዥን ይቕጽል
ደንደንን ዳርሰላምን ብተደጋጋሚ ዓወት ይግስግሳ

ግጥማት ኵዕሶ እግሪ ቀዳማይ ድቪዥን 
ከተማ ከረን ኣብ ዝቐጸለሉ፡ ደንደን፡ ዳርሰላምን 
ገዛ ባንዳን ክዕወታ ከለዋ፡ ኢትዓብር’ውን 
ድሕሪ ነዊሕ፡ ዓወት ኣስተማቒራ።
  ቀዳም፡ ኢትዓብር ምስ ኣልነጅም ኣብ 

ዘራኸበ ግጥም፡ ኢትዓብር ኣብ መበል 26 
ደቒቕ ኣሕመድ ሱሌማን ብዘመዝገባ ሸቶ፡ 
ናብ ዕረፍቲ መሪሓ ወጺኣ። ካልኣይ እብረ 
ሸቶ ኣይተመዝገበን፡ ጸወታ ብዓወት ኢትዓብር 
1ብ0 ተዓጽዩ። ኣባላ ኣክረም ሰዓዲን፡ ብሉጽ 
ተጻዋታይ ናይቲ ግጥም ተሰምዩ።  

  ስዒበን ጋንታታት ደንደንን ከረን ጀዲድን 
ተራኺበን። ሓዪላ ዝቐረበት ደንደን፡ ራኢ፡ 
ላሜክ፡ ሙስጦፋን ፊሊሞንን ብዘመዝገቡወን 
ሸቶታት፡ ብገፊሕ መሪሓ ናብ ዕረፍቲ ወጺኣ። 
ካብ ዕረፍቲ ምስ ተመልሳ ከኣ፡ ሰዓት ኣብ 
ምእካሉ ከረን ጀዲድ ካብ ሴም ርእሶም ሸቶ 
ረኺባ፣ ደንደን ድማ፡ 4ብ1 ተዓዊታ። ካብ’ታ 
ንጽባሒቱ እትጻወት ዳርሰላም መሪሕነት 
ተረኪባ’ውን ሓዲራ። ናይ ደንደን ሙስጦፋ 
መሓመድኑር፡ ብሉጽ ናይ’ቲ ግጥም ተጸዊዑ። 
  ሰንበት፡ ቀዲመን ኣስሙድን ገዛባንዳን 

ተጻዊተን፣ ሸቶ ዘይተቖጽሮ ናይ ቅድሚ ዕረፍቲ 
ጸወታ ኣካይደን። ድሕሪ ዕረፍቲ ክልተአን 
መሳጢ ጸወታ ብምንጽብራቕ፡ ገዛ ባንዳ ካብ 
ኣማኒኤል፡ ኖህን ዑመርን ሸቶታት ኣመዝጊባ፡ 
ክልተ ሸቶታት ካን ዋኢልን መሓመድን 
ንዘመዝገበት ኣስሙድ 3ብ2 ስዒራታ። ኖህ 
ጳውሎስ ካብ ገዛ ባንዳ፡ ናይቲ ጸወታ ብሉጽ 
ተባሂሉ። 
  ኣብ ግጥም ደሴትን ዳርሰላምን፡ ኣብ ቀዳሞት 

10 ደቓይቕ ዳርሰላም ካብ ዛሂ ሮሞዳን ሸቶ 
ረኺባ መሪሓ። ደሴት’ውን ብመልሰ መጥቃዕቲ 
መሓመድ ካልድ ብዘመዝገባ ሸቶ ተመዓራርያ 
- ዕረፍቲ ኮይኑ። ኣብ ካልኣይ እብረ፡ ዳርሰላም 
ብደንደን ተመንጢሉ ንዝሓደረ መሪሕነታ 
ንምምላስ ሓያል ጻዕሪ ኣካይዳ፡ ሰሊጡዋ ድማ፡ 
ብዑስማን መሓመድዓሊ ሸቶ ኣመዝጊባ 2ብ1 
ተዓዊታ መሪሕነታ ኣምሊሳ። ዑስማን፡ ብሉጽ 
ተጻዋታይ ኮይኑ ተሸሊሙ።
  ክዛዘም ሰለስተ ሳምንቲ ተሪፍዎ ዝርከብ እዚ 

ውድድር፡ ዝመጽእ ሰሙን ግጥማቱ ክቕጽል 
ምዃኑ ህዝባዊ ርክባት ናይ’ቲ ፈደረሽን ሓቢሩ።

ውዕሎ ዙር ፈረንሳ ሲንጋፖር ክራይተርዩምውዕሎ ዙር ፈረንሳ ሲንጋፖር ክራይተርዩም

ቢንያም፡ ቀዳማይ ወዲኡ
ኣብ ነፍሲ ወከፍ ዓመት ኩሎም ናይ 

ዎርልድ ቱር ውድድራት ብሽክለታ ምስ 
ተዛዘሙ ኣብ ሲንጋፖር ዝሰላሰል ‘ዙር 
ፈረንሳ ሲንጋፖር ክራይተርዩም’፡ ሰንበት 
8 ሕዳር ተሰላሲሉ።
 ነቲ 2.45 ኪሎሜተር ኣብ ዝንውሓቱ 

ሰርኲት 25 ዙርያ ዝሸፈነ ውድድር፡ 
መክሲካዊ ተቐዳዳማይ ዩ.አይ.ኢ 
ኢማራትስ - ኢሳቕ ደል ቶር - ብ1 ሰዓት፡ 
22 ደቒቕን 32 ካልኢትን ተዓዊቱሉ። 
ፖል ሴክሳስ ካብ ደካትሎን፡ ሶረን 
ዎረንስኮል ካብ ኡኮ ኤክስሞቢሊቲ ድማ፡ 
ካልኣይን ሳልሳይን ኣትዮም።
  ኣብቲ ጸወታ ሻዱሻይ ዝኣተወ 

ኤርትራዊ ኣባል ኤን.ኤስ.ኤን - ቢንያም 
ግርማይ፡ ኣብ መንጎ ውድድር ብዝኣከቦ 
16 ናይ ቅጽበታዊ ጸወታ ነጥቢ ግና፡ 
ብውህሉል ነጥቢ ቀዳማይ ወዲኡ።

ማን ዩናይትድ፡ እታ ንኸይትቕበጽ ዘቕበጸት . . .
ኣብ 10ይ ሰሙን ግጥማት ፕሪመር ሊግ ካብ 

ዝተኻየዱ 10 ጸወታታት፡ ማንቸስተር ዩናይትድ፡ 
ሰንበት ንኣስቶን ቪላ ዓዲማ ዘካየደቶን ሸሞንተ 
ሸቶታት ዝተመዝገቦን ጸወታ፡ እቲ ዝያዳ ኣዛናዪ 
ነይሩ።
  ቪላ፡ ኣብ ቀዳሞት ሓሙሽተ ደቓይቕ ጥራይ 

2 ሸቶ ብምቑጻር፡ ብኣጋኡ መሪሓን ንዩናይትድ 
ኣብ ጸቕጢ ኣእትያታን። ዩናይትድ ግና፡ ናብ 
ዕረፍቲ ቅድሚ ምውጽአን፡ 2ብ2 ገይራቶ።
  ድሕሪ ዕረፍቲ’ውን፡ ቪላ፡ ክልተ ሸቶታት 

ኣመዝጊባ፡ ክሳብ ተወሳኺ ግዜ መሪሓ። እንተኾነ፡ 
ዩናይትድ፡ ኣብ መበል 92ን 96ን ደቓይቕ 
ብዘቑጸረተን ሸቶታት፡ ንካልኣይ ግዜ ተመዓራርያ፣ 
ተስፋ ዝቘረጹ ደገፍታ ካብ ስታድዩም ብምውጻእ 
ዝገደፍዎ ጸወታ ከኣ፡ 4ብ4 ተዛዚሙ። 
        - ስልቲ (ስትራተጂ) ቪላ፡ ውሑድ 

ቁጽጽር ጸወታን ቅልጡፍ ምስግጋርን 
  ብስታስቲካዊ ሓበሬታ ናይቲ ጸወታ፡ 

ዩናይትድ፡ 54 ሚእታዊት፡ ቪላ 46 ሚእታዊት 
ሒዘን ወዲአን። እዚ ግና፡ ካብ ስትራተጂ ወይ 
ስልቲ ዓላሚ ቪላ - ኡናይ ኢምረ ዝነቅል 
ይመስል። 
  ምኽንያቱ፡ ዩናይትድ ዝያዳ ኵዕሶ ሒዛ 

ንቕድሚት ኣብ ትደፍኣሉ እዋን፡ ንዝፍጠር 
ክፉት ቦታ ብቕልጡፍ ምስግጋር፡ ብፍላይ 
ብክልተ ጸግዒ (ክንፊ) ሓደጋ ንምውዳቕ ዝዓለመ 
ነይሩ፣ ውጽኢታዊ’ውን ነይሩ። ክልተ ግዜ ብናይ 
ክልተ ሸቶታት ጸብለልታ ክትመርሕ ክኢላ ነይራ 

- ወላ’ኳ ኩለን ሸቶታት በቲ ኣገባብ ኣይመዝገባ።
  ብመንጽሩ፡ ቪላ፡ እቲ ዓቢ ጸገማ፡ መሪሕነታ 

ክትዕቅቦ ዘይምኽኣላ ነይሩ። መሪሕነት ምስ ሓዙ 
ጸወታ ብግቡእ ከመሓድርዎ (Game Managem-
ment) ኣይከኣሉን። ገለ ካብኡ፡ ምክልኻሎም 
ዝያዳ ኣብ ከባቢ ልዳቶም ብምስብሳቡ፡ 
ንዩናይትድ ዝያዳ ቦታ ሂቡዋ፣ ከም ውጽኢቱ፡ 
ንተደጋጋሚ መጥቃዕቲን ጸቕጢን ተቓሊዖም። 
ጸቕጢ እናበዝሐ ብዝኸደ ድማ፡ ኣብ መወዳእታ 
ደቓይቕ ግዳይ ኮይኖም።
       - ስልቲ ማንቸስተር ዩናይትድ፡ ዝለዓለ 

ቁጽጽር ጸወታን ዝያዳ ዕድላት ምፍጣርን
  ካብ 25 ፈተነታት ትሽዓተ ኣብ ዕላማ 

ዘህረሙ ተጻወትቲ ዩናይትድ፡ ጸወታ ኣብ 
ትሕቲ ቁጽጽሮም ብምእታውን ካብ ድሕሪት 
ኵዕሶ ብትብዓት ብምህናጽን፡ ጸብለልታ ኣርእዮም 
እዮም።
  ብዓቢኡ ግና፡ ዝነበሮም ተስፋ ናይ 

ዘይምቝራጽ ባህሪን ናይ ቃልሲ መንፈስን፡ 
መሳጢ ነይሩ። ምኽንያቱ፡ ክልተ ሳብ እዮም፡ 
ንዝተነጽፈሎም ናይ ክልተ ሸቶታት ጸብለልታ 
ኣሕውዮሞ። 
  ብመንጽሩ፡ መስመር ምክልኻሎም ድኹም 

ብምንባሩ፡ ግዳይ ገይሩዎም እዩ። ብፍላይ 
ጸወታ 2ብ2 ምስ ገበርዎ፡ ስነ ኣእምሮኣዊ 
ጸብለልታ ሒዞም እንከለዉ ዳግማይ ብግቡእ 
ስለዘየመሓደርዎ፡ ንተወሰኽቲ ክልተ ሸቶታት 
ከምዝተቓልዑ ይትንተን። 

- ማን ዩናይትድ ድያ ነፊዓ ወይስ ኣስቶን ቪላ 
ሓሚቓ፧
- ቪላ፡ ክልተ ግዜ መሪሕነት ሒዛ ክትዕቅቦ 

ዘይምኽኣላ፡ ‘እወ’ ሓሚቓ ዘብል እዩ። ብፍላይ 
ኣብ ፕሪመር ሊግ፡ ንእትሕዞ መሪሕነት ክትዕቅቦን 
ጸወታ ብዘርብሓካ ከተመሓድሮን (Game 
Management) ምስ ዘይትኽእል፡ ዓቢ ናይ 
ኣእምሮን ታክቲካዊን ድኽመት እዩ። እቲ 
ንዩናይትድ ዘርበሓ ስሕተት ቪላ ድማ፡ ንሱ ነይሩ 
- ብመሰረት ተንተንቲ።
- ማንቸስተር ዩናይትድ፡ ክልተ ግዜ ካብ 

ድሕሪት ተበጊሳ ማዕረ ክትወጽእ ምኽኣላ፡ 
ምናልባት ማዕረ ክንዲ ዓወት ተሓሲቡ’ኳ 
ክትውደስ ዘኽእላ እንተዘይኮነ፡ ዘንጸባረቐቶ 
መንፈስ ግና፡ ዝድነቕ ነይሩ። ኣብ ከምኡ ዘእቱው 
ግና ኣይነበራን - ይብሉ ገለ ክኢላታት። 
  ዩናይትድ፡ ዝሓለፈ ሰሉስ’ውን፡ ኣብ 

ሻምፕዮንስ ሊግ ኣብ ቀዳሞት 17 ደቓይቕ 
ብዝተመዝገበኣ ሸቶታት፡ ብሮማ 2ብ0 ተመሪሓ 
ነይራ። ኣብ መበል 58፡ 81ን 86ን ደቓይቕ 
ብዘቑጸረተን ሸቶትታ ግና፡ 3ብ2 ተዓዊታ። 
ተመሳሳሊ ጽቡቕን ድኹምን ጎድኒ’ውን፡ ኣብቲ 
ምሸት ኣንጸባሪቓ።
  እዚ ከምዚሉ እንከሎ፡ እዛ ጋንታ፡ ኣብ ፕሪመር 

ሊግ መበል 18 ደረጃ (ኣብ ናይ ምውራድ ዞባ) 
ትርከብ። እቲ ዝተሓተ ደረጃኣ ድሕሪ 40 
ዓመታት ድማ እዩ - ድሕሪ እንተወሓደ 10 
ግጥማት ምክያዳ።

ደሃይ ኦሎምፒክ መንእሰያት 2026
ኤርትራ፡ ኣብ ሰኔጋል ከተማ ዳካር ኣብ ዝሰላሰል ዘሎ ናይ 2026 ውድድር ‘ኦሎምፒክ 

መንእሰያት - Youth Olympics’፡ ሰንበት 8 ሕዳር ኣብ 3000 ሜትሮ ብኣትለት ሳሙኤል 
ንጉሰ ተጻዊታ። 
  ሳሙኤል፡ ብ8 ደቒቕ 14 ካልኢትን ብምውዳእ፡ ራብዓይ ኣትዩን ዝምስገን ውጽኢት 

ኣመዝጊቡን። ናይ ውልቁ ዝበለጸ ግዜ’ውን ኣመዝጊቡ።
  ኬንያዊ ኣትለት ቱቶክ ኢኖክ፡ ብ8 ደቒቕን 07 ካልኢትን ተዓዊቱ፣ ኢትዮጵያውን 

ፈረንሳውን ብሩርን ነሓሰን መዳልያታት ኣንጠልጢሎም።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓማሴን ቁ.45 ከባቢ ማይ ኣባሻውል 110911

ዕለትዕለት

ፋርማሲ ቅሳነት 10/11/2026

10 ሕዳር 2026 - ገጽ 12 መበል 36 ዓመት ቁ.61

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ዒራቕ - ኣብ ልዕሊ መደበር ጸዓት መጥቃዕቲ ድሮን ተፈጺሙ
ኣብ ዞባ ኩርዲስታን - ሰሜናዊ ክፋል 

ዒራቕ ዝርከብ ሓደ መደበር መመንጨዊ 
ጸዓት ብድሮን ድሕሪ ምድብዳቡ፡ ኣብቲ 
ቦታ ከቢድ ባርዕ ከም ዘጋጠመ ሰብ መዚ 
ዒራቕን እቲ ዞባን ገሊጾም።
ድሕሪ’ቲ መጥቃዕቲ፡ ልዕሊ 70 

ሚእታዊት ናይቲ ዞባ ብዘይ ሓይሊ 

ኢራን፡ ውሽጣዊ ጸጥታኣ ተሐይል

ኢራን፡ ካብ ኣመሪካ ዳግማይ መጥቃዕቲ 
ከይፍነወላ ብምስጋእ፡ ውሽጣዊ ጸጥታኣ 
ኣሐይላቶ ከም ዘላ ገሊጻ። 
ሰብ መዚ ኢራን፡ ህዝቢ ኣንጻር መንግስቱ 

ዝቐንዐ ዝኾነ ተቓውሞ ከካይድ እንተ 
ፈቲኑ፡ ተሪር መቕጻዕቲ ክጽበዮ ምዃኑ 
ዘመልክት መጠንቀቕታ ከም ዝዘርግሑ 
ኣፍሊጦም። 
ኣብ ዩኒቨርስቲ ቀጠር ዳይረክተር 

ማእከል መጽናዕቲ ዝኾነ ማህጁብ ዝዌይሪ 

ዝተባህለ ክኢላ ኣብ ዝሃቦ ሓበሬታ፡ ሰብ 
መዚ ኢራን ንድሕነት ናይቲ መንግስትን 
ናይታ ሃገርን ብተወፋይነት ዘገልግሉ 
እሙናት ሰባት ክምልምሉ ክኢሎም ከም 
ዘለዉ ኣረዲኡ። 
ንሱ ቀጺሉ፡ “እቶም ተመልሚሎም 

ዘለዉ እሙናት ሰባት፡ ካብ ኣባላት 
እስላማዊ ሓለዋ ሰውራ ጥራሕ ዘይኮኑስ፡ 
እንተላይ ካብ ሲቪል ሰራሕተኛታት 
መንግስቲ እውን እዮም፡” ክብል ገሊጹ።

ቤት ፍርዲ ኢራን ብወገኑ፡ ዝሓለፈ 
ጥሪ ብደረጃ ሃገር ኣብ ዝተኻየደ 
ህዝባዊ ተቓውሞታት ንዝተሳተፉ 
ሰለስተ መንእሰያት፡ “ንጥቕሚ ኣመሪካን 
እስራኤልን ክብሉ ኣብ ኣብያተ ጽሕፈት 
መንግስቲ መጥቃዕቲ ፈጺሞም፡” ብዝብል 
ክሲ ዝሓለፈ ሰንበት ብሞት ክቕጽዑ ከም 
ዝፈረዶም ሓቢሩ። 
ኣብ ኖርወይ ዝመደበሩ ትካል ሰብኣዊ 

መሰላት ሄንጋው ድማ፡ መንግስቲ ኢራን 
ምስ’ቲ ኣብ ጥሪ ዝተኻየደ ህዝባዊ 
ተቓውሞታት ምትሕሓዝ ከም ዘለዎም 
ንዝኸሰሶም ብውሕዱ 79 ሰባት ኣብዚ 
ዓመት’ዚ ብሞት ቀጺዑዎም ከም ዘሎ 
ገሊጹ። 
ሰብ መዚ ኢራን፡ እቲ ኣብታ ሃገር 

ዝተኻየደ ኣንጻር መንግስቲ ዝቐንዐ 
ተቓውሞታት፡ ምስ ኣመሪካን እስራኤልን 
ርክብ ብዘለዎም ኣባላት ግብረ ሽበራውያን 
ሓይልታት ከም እተወደበ እዮም ዝኸሱ።

ሰኔጋል - ጃልባ ብምግምጣላ 34 ሰባት ሞይቶም
ስደተኛታት ዝጸዓነት ጃልባ ኣብ 

ገማግም ባሕሪ ሰኔጋል ድሕሪ ምጥሓላ፡ 
ብውሕዱ 34 ሰባት ከም ዝሞቱ ማዕከናት 
ዜና ናይታ ሃገር ሓቢረን።
ድሕሪ’ቲ ሓደጋ ገና ደሃዮም ዘይተረኽቡ 

ሰባት ብምህላዎም ድማ፡ ቁጽሪ ምዉታት 
ከይውስኽ ተሰጊኡ ከም ዘሎ፡ እተን 
ማዕከናት ዜና ንሰብ መዚ ናይ’ታ ሃገር 
ብምጥቃስ ጽብጺበን።
እቲ ሓደጋ፡ ካብ ዳካር - ርእሰ ከተማ 

ሰኔጋል ኣስታት 180 ኪሎ ሜተር ርሒቓ 
ኣብ እትርከብ ከበመር ዝተባህለት ከተማ 
ከም ዘጋጠመ’ዩ ዝግለጽ ዘሎ። 
እታ ጃልባ፡ ዘይሕጋውያን ስደተኛታት 

ጽዒና ከም ዝነበረት’ኳ ይግለጽ እንተሎ፡ 
እቶም ስደተኛታት ናበይ የምርሑ ከም 
ዝነበሩ ግን ኣይተፈልጠን ዘሎ። 
እቶም ኣብታ ጃልባ ዝነበሩ ስደተኛታት፡ 

ቁጽሮም ክንደይ ከም ዝነበረ’ውን ዝኾነ 
ሓበሬታ የለን። 
ኣብ ዝሓለፈ ዓመታት፡ ካብታ ምዕራብ 

ኣፍሪቃዊት ሃገር ናብ ደሴታት ካናሪ ናይ 
ስጳኛ ክሰግሩ ዝፈተኑ ብኣሽሓት ዝቑጸሩ 
ስደተኛታት፡ ኣብ ባሕሪ ጥሒሎም ከም 
ዝሞቱ እዮም ጸብጻባት ናይታ ሃገር 
ዘረድኡ። 

ኣብ ቀዳሞት ሓሙሽተ ኣዋርሕ ናይ’ዚ 
ዓመት’ዚ ጥራሕ፡ ብድምር 635 ሰባት 
ጥሒሎም ሞይቶም ከም ዘለዉ እዮም 
እቶም ጸብጻባት ዘመልክቱ። 
ንሰብኣዊ መሰላት ዝጣበቕ ኣብታ ሃገር 

ዝመደበሩ ሓደ ዘይመንግስታዊ ማሕበር፡ 
ሃገራዊ ባይቶ ሰኔጋል ንጠንቂ ዋሕዚ 
ዘይሕጋውያን ስደተኛታት ክምርምር 
ጸዊዑ’ሎ።

ሩስያ፡ ሕጽረት ጸዓት የጋጥማ
ዩክሬን ኣብ ዝሓለፈ ክልተ ሰሙናት 

ኣብ ልዕሊ ሸሞንተ ዓበይቲ ትካላት 
መጻረዪ ነዳዲ ሩስያ መጥቃዕቲ ድሕሪ 
ምፍጻማ፡ ኣብ ብዙሓት ዞባታት ናይታ 
ሃገር ሕጽረት ቀረብ ነዳዲ ኣጋጢሙ ከም 
ዘሎ፡ ሰብ መዚ ሞስኮ ገሊጾም።
ዩክሬን ትማሊ ሰኑይ‘ውን ኣብ ሰሜናዊ 

ክፋል ናይታ ሃገር ኣብ እርከብ  ከተማ 
ኪሪሺ ንዝተደኮነ ካልኣይ ዝዓበየ መጻረዪ 
ነዳዲ ሩስያ ዒላማ መጥቃዕቲ ከም 
ዝገበረቶ ሓቢራ። 
 ሩስያ ብወገና፡  ኣብ ወደባዊት  ከተማ 

ኦዴሳ ናይ ዩክሬን ብዘካየደቶ መጥቃዕቲ 
ሰለስተ ሰባት ከም እተቐትሉ፡ ሰብ መዚ 
ምምሕዳር ናይ’ታ ከተማ ሓቢሮም።
ተደጋጋሚ መጥቃዕቲ ዩክሬን ንዓቕሚ 

ምፍራይ ነዳዲ ሩስያ ብምድኻም፡ 
ኣብ ዘቤታዊ ቀረብ ነዳዲ ናይታ ሃገር 
ስክፍታታት ይፈጥር ከም ዘሎ እዮም ሰብ 
መዚ ሞስኮ ዘመልክቱ። 
ብመሰረት እቶም ሰብ መዚ፡ ሩስያ ነቲ 

ዘጋጥማ ዘሎ ሕጽረት ነዳዲ ንምቅላል፡ 
ኣብ ብዙሓት ነቑጣታት መዐደኒ ነዳዲ 
ንተገልገልቲ ዝሽየጥ መጠን ነዳዲ ገደብ 
ክትገብረሉ ጀሚራ ኣላ።
ብዘይካ’ዚ፡ ሩስያ ንዓቐን ናይ’ቲ ናብ 

ካልኦት ሃገራት ሰደድ እትገብሮ ነዳዲ’ውን 
ገደብ ገይራትሉ ከም ዘላ’ዩ ዝንገር ዘሎ። 
ዩክሬን፡ ኣብ ልዕሊ ትካላ ጸዓት ነዳዲ 

ሩስያ እተካይዶ ዘላ መጥቃዕቲ፡ ብፍላይ 
ድሕሪ 30 ጥቅምቲ 2026 ዝያዳ 
ኣጻዕጺዓቶ ከም ዘላ እዩ ዝግለጽ።

ኤልክትሪክ ተሪፉ ከም ዘሎ ድማ፡ እቶም 
ሰብ መዚ ወሲኾም ሓቢሮም። 
ነቲ መጥቃዕቲ ሓላፍነት ዝወሰደሉ 

ኣካል’ውን ዛጊት ከም ዘየለ’ዩ ዝግለጽ 
ዘሎ። 
ኣፈኛ ሚኒስትሪ ሓይሊ ኤሌክትሪክ ዞባ 

ኩርዲስታን - ዑሚድ ኣሕመድ፡ እቲ 

መጥቃዕቲ ኣብ ልዕሊ እቲ ካብ 2500 
-2800 ሜጋዋት ጸዓት ከም ዘመንጩ 
ዝጠቐሶ መደበር ሓይሊ ኤሌክትሪክ 
ከቢድ ዕንወት ከም ዘውረደ ኣረዲኡ።
ንሱ ወሲኹ፡ መንግስቲ፡ ከም 

ሆስፒታላትን መጽረዪ ዝስተ ማይን 
ዝኣመሰላ ኣገደስቲ ትካላት ህጹጽ 
ኣገልግሎት ሓይሊ ኤሌክትሪክ ክህብ 
ምዃኑ ኣፍሊጡ።
ቀዳማይ ሚኒስተር ዒራቕ ዓሊ ኣል-

ዛይዲ ብወገኑ፡ በቲ መጥቃዕቲ ኣብ ልዕሊ 
ህይወት ሰብ ዝወረደ ጉድኣት ከም ዘየለ 
ሓቢሩ። 
ኣብ ዝሓለፈ ዓመት’ውን ኣብቲ 

መደበር ሓይሊ መብራህቲ ብሰብ ኣልቦ 
ነፈርቲ መጥቃዕቲ ተፈጺሙ ከም 
ዝነበረ፡ እንተኾነ ነቲ መጥቃዕቲ ሓላፍነት 
ዝወሰደሉ ኣካል ከም ዘይተረኽበ እዮም 
ጸብጻባት ዘመልክቱ።

ሑቲ፡ ኣብ ስዑዲ ዓረብ 
መጥቃዕቲ ይቕጽል

ሚኒስትሪ ጸዓት ስዑዲ ዓረብ፡ ንሰፊሕ 
ክፋል የመን ተቖጻጺሩ ዘሎ ሑቲ ኣብ 
ልዕሊ ኣብ ሪያድ ዝርከብ ቤት ጽሕፈት 
ኩባንያ ነዳዲ ኣራምኮ መጥቃዕቲ ከም 
ዝፈጸመ ገሊጹ።
እንተኾነ፡ በቲ መጥቃዕቲ ኣብ ልዕሊ ሰብ 

ዝወረደ ጉድኣት ከም ዘየለ፡ ማዕከናት ዜና 
ናይታ ሃገር ሓቢረን። 
እቲ መጥቃዕቲ፡ ብስዑዲ ዓረብ 

እናተመርሐ ኣንጻር ዕጡቓት ሑቲ 
ዝዋጋእ ዘሎ ልፍንታዊ ሓይሊ፡ ሓያሎ 
ባሊስቲካዊ ሚሳይላት ሑቲ ከም ዘበርዓነ 
ድሕሪ ምግላጹ ከም እተፈጸመ’ዩ ዝንገር 
ዘሎ።

ቀጠር፡ ባሕሬን፡ ግብጽን ሶርያን ድማ ነቲ 
መጥቃዕቲ ብትሪ ኮኒነንኦ ኣለዋ።
ብሑቲ ዝመሓደር ሚኒስትሪ ጥዕና 

የመን ብወገኑ ኣብ ዝሃቦ መግለጺ፡ እቲ 
ብስዑዲ ዓረብ ዝምራሕ ልፍንታዊ 
ሓይሊ ዝሓለፈ ሰንበት ኣብ ከባቢ ሰንዓ 
ኣብ እትርከብ ቁሸት ኣል-ሸሪያ ብዝፈጸሞ 
ደብዳብ ነፈርቲ ብውሕዱ 33 ሰባት ከም 
እተቐትሉ ሓቢሩ።
ሑቲ፡ ካብ ዝሓለፈ ሓምለ ኣትሒዙ 

ኣብ ልዕሊ ስዑዲ ዓረብ ዝፍጽሞ ዘሎ 
ተደጋጋሚ መጥቃዕትታት ዝያዳ 
እናኣጻዕጽዖ ይኸይድ ከም ዘሎ እዩ 
ዝንገረሉ።

